
1 INNGANGUR 

1.1 AÐALSKIPULAG 

Aðalskipulag þetta er heildarendurskoðun á Aðalskipulagi Súðavíkurhrepps 
1999-2018, sem staðfest var af umhverfisráðherra í desember árið 2002. 
Fyrra skipulag var unnið í samræmi við þágildandi skipulags- og byggingarlög 
nr. 73/1997 og gert á óvissutímum í kjölfar mannskæðra ofanflóða í Súðavík 
í janúar árið 1995. Skipulagsvinnan við heildarendurskoðunina byggir á 
skipulagslögum nr. 123/2010 og lögum um umhverfismat áætlana nr. 
105/2006 en samkvæmt síðarnefndu lögunum er Aðalskipulagið háð 
umhverfismati áætlana. Umhverfismatið, þ.m.t. kynningar og samráðsferlið 
og greiningarvinna, var unnið samhliða endurskoðun aðalskipulagsins. 
Umfjöllun um einstaka þætti umhverfismatsins er fléttuð inn í 
greinargerðina en nánari upplýsingar um umhverfismatið, svo sem 
forsendur þess, aðferðir og niðurstöður, er að finna í viðauka. 

Aðalskipulagið er sett fram í tveimur hlutum. Annars vegar þessi greinargerð 
og hins vegar sem skipulagsuppdrættir af svæðinu. Uppdrættirnir eru 
prentaðir á eitt blað í stærð A0. 

Sveitarfélagsuppdráttur            tillaga, september 2019. Mælikvarði 1:50.000 

Þéttbýlisuppdráttur            tillaga, september 2019. Mælikvarði 1:10.000 

1.2 SKIPULAGSSVÆÐIÐ 

Skipulagið tekur til alls lands sveitarfélagsins Súðavíkurhrepps. 
Sveitarfélagsmörkin innst í Ísafjarðardjúpi liggja um Ísafjarðará og þar tekur 
Strandabyggð við í suðaustri. Yst í Djúpinu liggja mörkin um Götu í 
Súðavíkurhlíð og þar fyrir norðvestan er Ísafjarðarbær. Reykhólahreppur og 
Vesturbyggð liggja að Súðavíkurhreppi á Glámuhálendinu. Súðavík er eini 
þéttbýliskjarninn í sveitarfélaginu en hreppurinn varð til við sameiningu 
þriggja hreppa um áramótin 1994/1995. 

Mynd 1.1 Súðavíkurhreppur og nágrannasveitarfélög (LMÍ. 2017). 

Aðalskipulag skal samkvæmt skipulaglögum taka til alls lands innan marka 
viðkomandi sveitarfélags. Sveitarfélög á Vestfjörðum unnu á árunum 2009-
2014 að stefnumörkun fyrir haf og strönd, nánar tiltekið svæði sem er utan 

við hið skipulagsskylda svæði samkvæmt skipulagslögum. Sveitarfélögin, 
undir forystu Fjórðungssambands Vestfirðinga lögðu áherslu á að sett yrðu 
lög sem heimiluðu skipulag á umræddum svæðum undir forystu 
sveitarfélaganna. Í júní 2018 tóku gildi lög um skipulag á haf- og 
strandsvæðum. Samkvæmt þeim á vinna við skipulagið að vera hafin á 
Vestfjörðum. Súðavíkurhreppur telur mikilvægt að í aðalskipulaginu komi 
áherslur sveitarfélagsins um nýtingu á haf- og strandsvæðum fram. Þessar 
áherslur eru birtar í viðauka með greinargerðinni. 

1.3 FRAMSETNING 

Greinargerðinni er skipt upp í sex meginhluta. 

Inngangur 

Helstu gögn og aðferðir við skipulagsvinnuna. 

Leiðarljós aðalskipulagsins 

Náttúra og takmarkandi þættir 

Staðhættir, náttúruvá, landslag, lífríki, vatnsvernd, hljóðvist, óbyggð svæði, 
menningar- og búsetuminjar og hverfisvernd. 

Samfélag 

Byggð, atvinna, félags- og velferðarmál og opin svæði og útivist. 

Innviðir 

Veitur og samgöngur. 

Viðaukar 

Ýmsar viðbótarupplýsingar um aðalskipulagið, svo sem umhverfismat og 
stefna Súðavíkurhrepps um nýtingu haf- og strandsvæða. 

Kaflar um náttúru, samfélag og innviði fjalla um grunnforsendur og stefnu 
en auk þess er umfjöllun um áhrif skipulagsins á umhverfi og samfélag 

fléttuð inn í þann texta (umhverfismat áætlana). Nánar er fjallað um 
umhverfisáhrifin í viðauka. 

1.4 VINNUFERLI 

Þann 3. september 2015 samþykkti sveitarstjórn Súðavíkurhrepps að hefja 
vinnu við heildarendurskoðun aðalskipulags hreppsins.  

Vorið 2016 samdi Súðavíkurhreppur við Teiknistofuna Eik um ráðgjöf vegna 
skipulagsvinnunnar. Teiknistofan varð síðar sama ár hluti af 
verkfræðistofunni Verkís. Fyrir hönd ráðgjafa unnu Gunnar Páll Eydal 
(Teiknistofunni Eik og síðar Verkís), Erla Bryndís Kristjánsdóttir 
(Teiknistofunni Eik og síðar Verkís) og Ruth Guðmundsdóttir (Verkís) mest í 
verkefninu. Fyrir hönd Súðavíkurhrepps voru skipulagsfulltrúi (Árni 
Traustason og síðar Jóhann Birkir Helgason) og sveitarstjóri (Pétur Georg 
Markan og frá maí 2019 Bragi Þór Thoroddsen) helstu tengiliðir við ráðgjafa. 
Stefnumörkunin var unnin af nefndum Súðavíkurhrepps en jafnframt var 
hópur íbúa og hagsmunaaðila virkjaður til þátttöku í verkefninu. 
Skipulagsnefnd og sveitarstjórn ræddu um viðfangsefni aðalskipulagsins 
eftir þörfum á vinnslutímanum og eru þeir fundir ekki tilgreindir sérstaklega 
hér en vísað er á vefsíðu Súðavíkurhrepps þar sem finna má fundargerðir 
nefnda og sveitarstjórnar. Fjallað er um þátttöku íbúa og hagsmunaaðila í 
skipulagsvinnunni í næsta kafla. 

1.5 UMSAGNIR, SAMRÁÐ OG ÞÁTTTAKA HAGSMUNAAÐILA 

Aðalskipulagsvinnan var kynnt í samræmi við skipulagslög nr. 123/2010 og 
skipulagsreglugerð nr. 90/2013. Þar er gert ráð fyrir kynningu á skipulags- og 
matslýsingu, kynningu skipulagstillögu á vinnslustigi og auglýsingu 
skipulagstillögu. Jafnframt skal senda lýsingu til umsagnaraðila. 

Við upphaf skipulagsvinnunnar var ákveðið að ganga talsvert lengra í 
samráði og samtali við íbúa og hagsmunaaðila en krafist er í 
skipulagslöggjöfinni. Settur var á fót skipulagshópur sem skipaður var íbúum 
og hagsmunaaðilum. Hópnum var ætlað að vera virkur þátttakandi við gerð 

og mótun skipulagstillögunnar. Í nóvember 2017 var haldið íbúaþing á 
vegum Súðavíkurhrepps og er nánar fjallað um það og skipulagshópinn hér 
á eftir. Að auki hafa málefni aðalskipulagsins verið kynnt með ýmsum hætti, 
m.a.  á íbúafundum og á vefsíðu hreppsins. 

Samvinna við íbúa, hagsmunaaðila og umsagnaraðila ς helstu áfangar og 
viðburðir: 

¶ Íbúafundur í upphafi vinnunnar (nóvember 2016). 

¶ Kynning skipulags- og matslýsingar. 
o Lýsing auglýst og aðgengileg á vef hreppsins og á skrifstofu 

hans. Aðgengilegt frá 31. mars 2017 ς 2. maí 2017. 
o Sent til umsagnaraðila 31. mars 2017. 
o Kynningarfundur 22. maí 2017. 

¶ Íbúaþing, haldið í Súðavík 18.-19. nóvember 2017. 

¶ Kynning á vinnslustigi 
o Afurðir auglýstar og birtar á vefnum 6. Nóvember 2018. 

Umhverfismatið var birt 12. desember 2018. 
o Kynningarfundur 10. nóvember 2018 í Súðavík og Heydal. 
o Afurðir sendar stofnunum til umsagnar þann 28. nóvember 

2018. 

¶ Vinna skipulagshóps 
o Fundir hóps: 22. maí 2017, 3. febrúar 2018, 6. febrúar 2018, 

26. mars 2018 og 9. maí 2019. 
o Skipulagshópur var boðaður á kynningarfund á vinnslustigi 

10. nóvember 2018. 
o Upplýsingaöflun og greiningarvinna ς fundir ráðgjafa með 

einstökum fulltrúum skipulagshóps. 

¶ Afgreiðsla og auglýsing skipulags 
o Skipulags-, byggingar-, umhverfis- og samgöngunefnd lagði 

til við sveitarstjórn þann 7. maí 2019 að aðalskipulagið yrði 
auglýst skv. 1. mgr. 31. gr. skipulagslaga. Sveitarstjórn 
samþykkti fundargerð nefndarinnar þann 31. maí 2019. 

o Skipulagsstofnun fékk tillögu að aðalskipulaginu til 
yfirferðar þann 31. maí 2019 og skilaði stofnunin umsögn 
sinni þann 25. júlí 2019. Stofnunin gerði ekki athugasemdir 
við að skipulagið yrði auglýst skv. 31. gr. skipulagslaga  með 
þeim fyrirvara að tekið yrði tillit til athugasemda og 
ábendinga í umsögninni.  

 

1.5.1 Umsagnir og athugasemdir á vinnslustigi 

Eftirtaldir aðilar fengu lýsingu og skipulagstillöguna til umsagnar, auk 
Skipulagsstofnunar.  

¶ Umhverfisstofnun 

¶ Heilbrigðiseftirlit Vestfjarða 

¶ Minjastofnun 

¶ Orkubú Vestfjarða 

¶ Landsnet 

¶ Vegagerðin 

¶ Isavia 

¶ Kirkjugarðaráð  

¶ Veðurstofa Íslands 

¶ Aðliggjandi sveitarfélög 

¶ Náttúrufræðistofnun 

¶ Ferðamálastofa 

¶ Orkustofnun 

¶ Samgöngustofa 

¶ Rarik 

¶ Fiskistofa 

¶ Skógræktin 

¶ Landgræðsla ríkisins 

¶ Fjórðungssamband Vestfirðinga 

¶ Atvinnuvega- og nýsköpunarráðuneytið 

Umhverfisstofnun, Landsnet, Vegagerðin, Náttúrufræðistofnun, Veðurstofa 
Íslands, Skógræktin og Minjastofnun gerðu athugasemdir við drög að 
skipulagstillögunni á vinnslustigi. Aðrir gerðu ekki athugasemdir á 
vinnslustigi en nokkrir sendu ábendingar. Ferðamálastofa, Samgöngustofa, 
Rarik, Fiskistofa og Landgræðsla Ríkisins svöruðu ekki erindinu. 
Ísafjarðarbær var eina sveitarfélagið sem svaraði erindinu en gerði þó ekki 
athugasemdir við drögin. Leitað var eftir gögnum frá Mílu á vinnslustiginu og 
bárust þau fljótt. Skipulagsstofnun sendi athugasemdir sínar þann 22.3. 
2019. Nokkrar athugasemdir bárust frá íbúum á vinnslustiginu. Tekin var 
efnisleg afstaða til allra athugasemda og ábendinga sem bárust. 

 

1.5.2 Skipulagshópur 

Skipulagshópurinn samanstóð af fulltrúum íbúa og hagsmunaaðila. Óskað 
var eftir útnefningu fulltrúa frá starfandi félögum en sveitarstjórn útnefndi 
fulltrúa fyrir þá hópa sem voru án félags (tafla 1.1). Skipulagshópurinn tók 
virkan þátt í skipulagsvinnunni undir leiðsögn skipulagsráðgjafa og var 
sveitarstjórn til ráðgjafar um málefni aðalskipulagsins. Hópurinn starfaði 
eftir starfsreglum sem hann samþykkti sjálfur í upphafi vinnunnar. Þar var 
fjallað um hlutverk, þátttöku og ábyrgð fulltrúa hópsins. Skipulagshópnum 
var ætlað að auðvelda og auka gæði gagnaöflunar og greiningarvinnu. 
Breiðari og virkari þátttaka er líkleg til að draga úr hagsmunaárekstrum og 
auka stuðning íbúa við skipulagsáætlunina. Þar með er líklegra að 
markmiðum skipulagsins verði hrint í framkvæmd á skipulagstímabilinu. 
Áhersla var lögð á það að fulltrúar hópsins kæmust að sameiginlegri 
niðurstöðu og sættust á eina skipulagslausn. Fulltrúar hópsins hafa staðfest 
þátttöku sína í skipulagsvinnunni með undirskrift eins og sjá má fremst í 
greinargerðinni. Með staðfestingunni eru undirritaðir í grundvallaratriðum 

sammála þeirri stefnu sem sett er fram í aðalskipulaginu. Ágreiningur getur 
þó verið um einstaka afmarkaða þætti í skipulagstillögunni. 

 

 

Tafla 1.1 Skipulagshópur íbúa og hagsmunaaðila sem settur var á fót í tengslum við 
aðalskipulagsvinnuna. Fulltrúi Ísafjarðarbæjar, sem á land í hreppnum, tók einnig 
þátt í vinnu hópsins. 

Hópur Tilnefning 

Ferðaþjónusta Ferðamálafélag Súðavíkurhrepps 

Bændur í Súðavíkurhreppi Fulltrúi tilnefndur af Súðavíkurhreppi 

Smábátaeigendur í Súðavík Fulltrúi tilnefndur af Súðavíkurhreppi 

Sjávarútvegur ς stærri útgerðir Hraðfrystihúsið Gunnvör 

Sumarhúsaeigendur og landeigendur Fulltrúi tilnefndur af Súðavíkurhreppi 

Gamla byggðin í Súðavík Sumarbúar í Súðavík 

Íbúar: Aðgengi og útivist Göngufélag Súðavíkur 

Íþróttir Ungmennafélagið Geisli 

Náttúruvernd Fulltrúi tilnefndur af Súðavíkurhreppi 

Landeigendur - hlunnindanýting Fulltrúi tilnefndur af Súðavíkurhreppi 

Mynd 1.2 Skipulagshópur hagsmunaaðila fjallaði um aðalskipulagið á vinnslutíma þess. 

Hópurinn samanstendur af íbúum og öðrum hagsmunaaðilum sem hafa áhrif á 
skipulagið eða verða fyrir áhrifum af því. 

1.5.3 Íbúaþing 

Helgina 18. -19. nóvember 2017 var haldið íbúaþing í Súðavík. Sveitarfélagið 
stóð fyrir þinginu en framkvæmd þess var í höndum ráðgjafafyrirtækisins 
Ildis. Markmið þingsins var að kalla eftir hugmyndum íbúa vegna mótunar 
framtíðarsýnar fyrir Súðavíkurhrepp og stefnumótunar fyrir 
heildarendurskoðun aðalskipulags. Íbúaþinginu var einnig ætlað að efla 
samfélagið og styrkja þróun þess. Skilaboðin frá íbúaþinginu höfðu bein áhrif 
á þá valkosti sem skipulagshópur og skipulagsnefnd tóku til umræðu undir 
handleiðslu skipulagsráðgjafa. Frekari upplýsingar um framkvæmd og 

umræður íbúaþingsins má lesa í sérstakri skýrslu sem gerð var vegna 
þingsins og er hún aðgengileg á vefsíðu hreppsins, sudavik.is. Skilaboð 
þingsins eru fléttuð saman við einstaka kafla í skipulagsgreinargerðinni. Hér 
verða þó nefnd nokkur atriði sérstaklega. 

Umræðurnar leiddu í ljós að Súðavíkurhreppur stendur á tímamótum. Mörg 
tækifæri eru til staðar, bæði varðandi uppbyggingu innviða en einnig í 
atvinnumálum. Öllu skiptir þó hvernig haldið er á spilunum á næstu árum. 
Þátttakendur þingsins forgangsröðuðu málaflokkunum sem voru til umræðu 
á þinginu út frá mikilvægi fyrir eflingu byggðar. Niðurstöðuna má sjá á Mynd 
1.3. Þar kemur í ljós að atvinnusköpun og Álftafjarðargöng fá afgerandi mest 
vægi. Nemendur í grunnskóla Súðavíkur voru með sérstakt innlegg á þinginu. 

Hér að neðan má sjá nokkur af skilaboðum þinggesta. Hafa verður í huga að 
margt af því sem rætt var á þinginu er ekki fjallað um í aðalskipulaginu en 
rúmast þó í mörgum tilvikum innan ramma þess. 

 
Mynd 1.3 Skilaboð frá gestum íbúaþings. Skilaboðin eru frá einstaklingum og ekki lýsa 
ekki skoðun gesta þingsins í heild. 

    Mynd 1.4 Íbúaþing 

1.6 AFGREIÐSLA SKIPULAGSINS  

Þann 7. maí 2019 lagði skipulags-, byggingar-, umhverfis- og 
framkvæmdanefnd það til við sveitarstjórn að aðalskipulagstillagan yrði 
auglýst. Þann 17. maí samþykkti sveitarstjórn Súðavíkurhrepps að auglýsa 
aðalskipulagstillöguna. Aðalskipulagstillagan var send Skipulagsstofnun til 
yfirferðar þann 20. maí 2019. Þann 27. September fjallaði sveitarstjórn aftur 
um aðalskipulagstillöguna og samþykkti að auglýsa hana með þeim 
breytingum sem höfðu verið gerðar eftir yfirferð Skipulagsstofnunar.  

2 LEIÐARLJÓS OG MEGINMARKMIÐ 
Í aðalskipulaginu er mörkuð stefna Súðavíkurhrepps um framtíðarnotkun 
lands og fyrirkomulag byggðarinnar í dreifbýli og þéttbýli. Reynt hefur verið 
að marka skýra stefnu sem er í takt við stefnu íslenskra stjórnvalda um þau 
mál sem eru til umræðu í aðalskipulaginu. 

2.1 STEFNA ÍSLENSKRA STJÓRNVALDA 

Hugmyndafræði sem byggir á sjálfbærri þróun hefur fest sig í sessi hér á landi 
í stefnumótun og ákvörðunum sveitarfélaga, ríkis og í einkageiranum. 
Almenningur lætur sig umhverfið varða og stígur í auknum mæli skref til að 
draga úr mengun og sóun og er almennt meðvitaður um gildi náttúrunnar. 

Í skipulagslögum  nr. 123/2010 m.s.br. er kveðið á um það að 
skipulagsáætlanir skuli hafa efnahagslegar, félagslegar og menningarlegar 
þarfir landsmanna, heilbrigði þeirra og öryggi að leiðarljósi. Lögunum er 
jafnframt ætlað að stuðla að skynsamlegri og hagkvæmri nýtingu lands og 
landgæða, tryggja vernd landslags, náttúru og menningarverðmæta og 
koma í veg fyrir umhverfisspjöll og ofnýtingu, með sjálfbæra þróun að 
leiðarljósi. 

Í stefnu íslenskra stjórnvalda um sjálfbæra þróun (umhverfisráðuneytið. 
2002) er fjallað um mikilvægi verndunar óspilltrar eða lítt snortinnar náttúru. 
Þar er bent á það að íslenskri náttúru hafi verið minna breytt af 
mannavöldum en víðast hvar í iðnvæddum löndum. Lífríkið á Íslandi hefur 
þó breyst mikið vegna áhrifa mannsins, m.a. vegna skógareyðingar, 
jarðvegsrofs og framræslu votlendis. Samfelld víðerni þar sem áhrifa 
mannsins gætir lítt eða ekkert er vart lengur að finna í Evrópu, nema nyrst í 
Skandinavíu og á Íslandi. Ætla má að slík víðerni fái aukið gildi í framtíðinni 
og verði því verðmætari. 

Í landsskipulagsstefnu 2015-2026 (Skipulagsstofnun. 2016) er sett fram 
leiðarljós um um landnotkun, nýtingu lands og landgæða sem tryggir öryggi 

og heildarhagsmuni við gerð skipulagsáætlana og stuðlar að sjálfbærri þróun 
og skilvirkri áætlanagerð. 

Leiðarljós landsskipulagsstefnu er: 

¶ Að skipulag byggðar og landnotkunar stuðli að sjálfbærri þróun. 

¶ Að skipulag byggðar og landnotkunar sé sveigjanlegt og stuðli að 
seiglu gagnvart samfélags- og umhverfisbreytingum. 

¶ Að skipulag byggðar og landnotkunar stuðli að lífsgæðum fólks. 

¶ Að skipulag byggðar og landnotkunar styðji samkeppnishæfni 
landsins alls og einstakra landshluta. 

Stefna íslenskra stjórnvalda hvílir á sjálfbærri þróun eins og sést í 
landsskipulagsstefnu og öðrum stefnuskjölum. Dæmi um þetta eru 
skipulagslög, lög um mat á umhverfisáhrifum og lög um umhverfismat 
áætlana. Sjálfbær þróun er því leiðarstef í öllum viðfangsefnum 
landsskipulagsstefnu. Þar er lögð áhersla á að byggt umhverfi hafi 
sveigjanleika og seiglu gagnvart samfélags- og umhverfisbreytingum, þ.e. að 
tekið sé mið af breyttum aðstæðum. Dæmi um þetta er breytt 
aldurssamsetning íbúa, þ.e.hærra hlutfall eldri íbúa, og loftslagsbreytingar. Í 
tilviki loftslagsbreytinga er mikilvægt að móta stefnu sem dregur úr 
neikvæðum áhrifum. Þetta kallar á það að skipulag byggðar sé sveigjanlegt 
gagnvart breytingum og hafi til að bera seiglu til að að geta svarað breyttum 
þörfum og aðstæðum. 

Í fylgiskjali með landsskipulagsstefnu kemur fram að helstu meginatriði 
stefnu um sjálfbæra þróun, sem fram koma í gögnum um stefnu og áætlanir 
á landsvísu, séu: 

¶ Minni losun gróðurhúsalofttegunda, t.d. með fjölbreyttari 
ferðamáta í samgöngum, aukinni notkun endurnýjanlegra orkugjafa 
og bindingu kolefnis. 

¶ Virðing fyrir náttúrunni með því að lágmarka áhrif af 
framkvæmdum, þ.m.t. sjónræn áhrif. 

¶ Verndun vistkerfa, þ.m.t. sjálfbær nýting nytjastofna. 

¶ Myndun landshlutakjarna og klasa sem endurspegla sérstöðu á 
hverju svæði. 

Í ritinu Velferð til framtíðar, stefnumörkun um sjálfbæra þróun 
(Umhverfisráðuneytið. 2002), eru sett fram markmið stjórnvalda um 
umhverfisvernd, skynsamlega nýtingu auðlinda og viðhald og aukningu 
lífsgæða. Þessi markmið eru: 

Heilnæmt og öruggt umhverfi 

Heilnæmt andrúmsloft 

Hreint og heilnæmt ferskvatn 

Örugg matvæli 

Umhverfi án hættulegra efna 

Útivist í sátt við náttúruna 

Varnir gegn náttúruvá 

Verndun náttúru Íslands 

Vernd lífríkis Íslands 

Vernd sérstæðra jarðmyndana 

Vernd víðerna 

Sjálfbær nýting auðlinda 

Sjálfbær nýting lifandi auðlinda hafsins 

Sjálfbær gróðurnýting og endurheimt landgæða 

Aukin nýting endurnýjanlegra orkugjafa 

Minnkun og bætt meðhöndlun úrgangs 

Hnattræn viðfangsefni 

Hreint haf 

Takmörkun loftslagsbreytinga af mannavöldum 

Vernd ósonlagsins 

Vernd líffræðilegrar fjölbreytni 

2.2 LEIÐARLJÓS SÚÐAVÍKURHREPPS 

Í aðalskipulagi er tekin afstaða til þess hvernig landi og auðlindum er 
ráðstafað til lengri tíma. Í sumum tilvikum verða óafturkræfar breytingar 
sem geta haft áhrif á náttúru- og menningargæði. Skipulag hefur áhrif á 
daglegt líf fólks, svo sem staðsetningu íbúðarsvæða, aðgengi að útivist og 
þjónustu, tilhögun samgangna o.s.frv.  Skipulag getur haft áhrif á 
samkeppnishæfni samfélaga, t.d. með því að beina vexti á tiltekin svæði í 
skipulagi og styrkja innviði. Einnig má nýta skipulag til að vinna út frá 
sérkennum og staðaranda til eflingar búsetu og atvinnurekstrar. 
(Skipulagsstofnun. 2016). Einstaklingar, fyrirtæki og atvinnugreinar geta haft 
mismunandi sýn og hagsmuni sem geta leitt til árekstra. Í skipulagi þarf að 
samræma slík sjónarmið í samvinnu við þá sem hlut eiga að máli þannig að 
íbúar og atvinnulífið rói í sömu átt. 

Náttúra Súðavíkurhrepps er um margt sérstæð. Ísafjarðardjúp einkennist af 
fjörðum og bröttum fjöllum og því er undirlendi lítið og uppbygging 
takmörkunum háð. Þetta gerir það að verkum að landrými er lítið en 
jafnframt gerir nálægðin við fjöllin svæðið tilkomumikið og víða hrikalegt. 
Nokkuð víðfeðm svæði eru á náttúruminjaskrá, þ.e. svæði sem eru vernduð 
eða ástæða þykir til að vernda. Góð hafnaraðstaða er í Súðavík og stutt er á 
miðin og gott aðgengi er að auðlindum í Djúpinu. Möguleikar eru til sóknar, 
m.a. í fiskeldi, kalkþörungavinnslu og í virkjanagerð. Slík uppbygging er þó 
háð því að innviðir eflist. Bæta þarf afhendingaröryggi raforku og auka 
orkuframleiðslu. Súðavíkurhlíð á milli Súðavíkur og Ísafjarðar er hættuleg 
vegna ofanflóða og hefur því hamlandi áhrif á samvinnu sveitarfélaganna og 
takmarkar að íbúar í Súðavík geti nýtt sér þjónustu og sótt vinnu til Ísafjarðar 
og öfugt. 

Viðfangsefni aðalskipulagsins felst því m.a. að fjalla um hvernig íbúar 
hreppsins geti fullnægt sínum þörfum án þess að ganga of nærri náttúrunni 
og skerða þannig möguleika komandi kynslóða til að fullnægja sínum 
þörfum. Til staðar er hrein náttúra og öruggt umhverfi en það er ekki 
sjálfgefið í heiminum í dag. 

Aðalskipulagið er ekki spá um líklega þróun í sveitarfélaginu, heldur er það 
stefna sveitarfélagsins um æskilega þróun í þeim málaflokkum sem eru til 
umræðu. Til að sú þróun verði að veruleika er lögð áhersla á raunsæ 
markmið, sem m.a. byggja á niðurstöðum umhverfismats aðalskipulagsins. 
Tekið er tillit til þeirra laga, reglna og skuldbindinga sem snerta 
viðfangsefnin. 

Leiðarljós Aðalskipulagsins er: 
 

Á Að skipulag byggðar og landnotkunar stuðli að sjálfbærri þróun. 

Á Að skipulag byggðar og landnotkunar sé sveigjanlegt og stuðli að 

seiglu gagnvart samfélags- og umhverfisbreytingum. 

Á Að skipulag byggðar og landnotkunar stuðli að lífsgæðum allra íbúa 

hreppsins. 

Á Að skipulag byggðar geri ráð fyrir uppbyggingu innviða þannig að 

samkeppnishæfni Súðavíkurhrepps verði til jafns við önnur 

sveitarfélög. 

Á Að skipulag byggðar viðhaldi og stuðli að fjölbreytileika samfélags 

og náttúru. 

 
Súðavíkurhreppur er lifandi, kraftmikið og sjálfbært samfélag þar sem allir íbúar geta notið 

sín. Áhersla er lögð á að vernda sögu og sérstæðar minjar og landslag fyrir komandi 

framtíð. Hreppurinn beitir fyrirbyggjandi aðgerðum til að koma í veg fyrir rýrnun 

náttúrulegra og félagslegra auðlinda. Nýta á þau gæði sem felast í nálægðinni við 

náttúruna, ekki síst haf- og strandsvæðin. Sveitarfélagið leggur áherslur á fjölbreytt og 

öflugt atvinnulíf sem hvílir á traustum innviðum og þeim auðlindum og félagsauði sem 

finna má í sveitarfélaginu. Lífsgæðin í hreppnum felast m.a. í hreinleika og lítt spilltu 

umhverfi en einnig í einfaldleikanum, góðri þjónustu, góðri tengingu við umheiminn og 

aðgengi að náttúrunni. 

MEGINMARKMIÐ AÐALSKIPULAGS 
 

Náttúra 
V Nýting auðlinda og náttúru verði með sjálfbærum hætti þannig að við ákvarðanatöku verði tekið tillit til komandi kynslóða og náttúrunnar. 

V Sérkenni svæðisins verði vernduð. 

V Líffræðileg fjölbreytni (tegunda og vistgerða) verði vernduð í samræmi við lög og alþjóðaskuldbindingar. 

V Landslagsheildir og fjölbreytileiki landslags verði vernduð. 

V Allir íbúar búi við heilnæmt umhverfi þar sem mengun verði undir ströngustu mörkum á evrópska efnahagssvæðinu. 

Samfélag 
V Tryggt skal að kostum og sérkennum Súðavíkur verði viðhaldið og samtímis þróað aðlaðandi, öruggt, snyrtilegt og líflegt búsetuumhverfi. Nýting svæðisins skal njóta 

góðs af umhverfinu og menningarsögulegum arfi, án þess að sérstöðu svæðisins verði raskað.  

V Í Ísafjarðardjúpi er gert ráð fyrir uppbyggingu frístundahúsa, uppbyggingu ferðaþjónustu og landbúnaðar en einnig svigrúmi fyrir minni háttar iðnaðarstarfsemi sem 
raskar ekki verðmætri náttúru eða menningarsögulegum minjum. 

V Yfirbragð og ásýnd strandlengju og hafnar skal vera í takt við náttúrulegt og sögulegt umhverfi svæðisins. 

V Menningar- og búsetuminjar verði verndaðar, m.a. fyrir skógrækt, ágangi búfjár, landbroti og öðrum framkvæmdum. 

V Grunnur verði lagður að fjölbreyttri atvinnustarfsemi, m.a. með því að: 

o Tryggja að grunngerð og þjónusta innan svæðisins verði samkeppnishæf við önnur sveitarfélög á landinu. 

o Hlúa að þeirri atvinnustarfsemi sem er til staðar. 

o Stuðla að auknum tækifærum til nýsköpunar og virkja frumkvöðlakraftinn á svæðinu. 

V Sjálfbær þróun og vistkerfisnálgun verði höfð að leiðarljósi við atvinnuþróun. 

Innviðir 
V Innviðir þjóni atvinnulífi og auki lífsgæði íbúa, þannig að sveitarfélagið verði samkeppnishæft við önnur sveitarfélög á landinu. 

V Sjálfbær þróun og vistkerfisnálgun verði höfð að leiðarljósi við uppbyggingu innviða. 

 

   



22 
 

  

Meginmarkmið - náttúra 
 

Á Nýting auðlinda og náttúru verði með sjálfbærum hætti þannig að 

við ákvarðanatöku verði tekið tillit til komandi kynslóða og 

náttúrunnar. 

Á Sérkenni svæðisins verði vernduð. 

Á Líffræðileg fjölbreytni (tegunda og vistgerða) verði vernduð í 

samræmi við lög og alþjóðaskuldbindingar. 

Á Landslagsheildir og fjölbreytileiki landslags verði vernduð. 

Á Allir íbúar búi við heilnæmt umhverfi þar sem mengun verði undir 

ströngustu mörkum á evrópska efnahagssvæðinu. 

3 STAÐHÆTTIR 
Um áramótin 1994/95 sameinuðust þrír hreppar við Ísafjarðardjúp. Það voru 
fyrrum Reykjafjarðarhreppur, Ögurhreppur og Súðavíkurhreppur. 
Hreppurinn er um 750 km2 að stærð og er flatarmál lands undir 200 m.y.s. 
einungis 332 km2 eða um 44% af heildarflatarmáli sveitarfélagsins 
(Byggðastofnun. 2016c). Hreppurinn afmarkast í norðri af Götu í 
Súðavíkurhlíð en að sunnan afmarkast hann af Ísafjarðará / Þórðardal á 
mörkum Strandabyggðar að mörkum Reykhólahrepps vestur um að mörkum 
Vesturbyggðar og síðan norðvestur á mörkum Ísafjarðarbæjar allt að Götu. 

Einn þéttbýliskjarni er í hreppnum, Súðavík við Álftafjörð, sem gengur suður 
úr Ísafjarðardjúpi. Þaðan eru 20 km til Ísafjarðar, 204 km til Hólmavíkur og 
434 km til Reykjavíkur auðveldustu leið á bundnu slitlagi um Þröskulda. 

Byggð til sveita er einkum á ströndum fjarða og í grunnum þverdölum. Bæir 
og þorp standa á eyrum eða við grunnar víkur. Lítið undirlendi hefur áhrif á 
þróun búsetu, atvinnu og samgöngur. Býlum í ábúð hefur fækkað mjög 
síðustu tvo til þrjá áratugina en frístundahúsum hefur fjölgað sem og 
ferðamönnum sem fara um svæðið. 

3.1 JARÐFRÆÐI 

Vestfirðir eru hálend slétta, víðast 400-600 metrar yfir sjávarmáli, með 
sæbröttum fjöllum og takmörkuðu undirlendi. Strandlengjan er vogskorin og 
er alls um 240 km löng, þar af er fastalandið 229 km og eyjar og sker 11 km 
(Þórir Örn Guðmundsson. 2012). Inn í hálendið ganga firðir, dalir og önnur 
form sem jöklar fyrri tíma hafa skorið út og mótað. 

Svæðið liggur utan virku gosbeltanna og tilheyrir jarðsögutímabilinu tertíer. 
Berggrunnurinn á milli Dýrafjarðar og Ísafjarðardjúps er að mestu leyti 
basalt/blágrýti sem hlóðst upp á um þremur milljónum ára, fyrir 12-15 
milljónum ára og er því einn elsti hluti landsins. Hraunlagastaflinn er 1200-
1800 m þykkur með þunnum millilögum sem eru upprunalega jarðvegur og 
gjóska. Basalthraunlögin eru 90-95% af bergrunninum en setlögin eru 5-10% 

(Jón Reynir Sigurvinsson. 2000). Samhliða upphleðslu jarðlaganna hafa þau 
hallast og haggast. 

Á Vestfjörðum er jarðskjálfta- og eldsumbrotahætta í lágmarki en víða má 
finna heitar uppsprettur á lághitasvæðum. Ekki hefur fundist nýtanlegt heitt 
vatn í nágrenni Súðavíkur en heitt vatn hefur fundist og verið nýtt í 
dreifbýlinu. 

3.2 VEÐURFAR 

Veðrátta svæðisins hefur áhrif á lífríki og aðra náttúrulega þætti, en einnig 
mótar hún byggðina og samfélagið. Í Súðavíkurhreppi er fjölbreytilegt 
landslag og því er veðurfar  breytilegt innan marka hans. Úrkoma, vindátt og 
vindhraði er mjög staðbundið vegna landslags og því er erfitt að heimfæra 
athuganir veðurstöðva yfir á aðra staði í hreppnum. Staðbundnar 
upplýsingar nýtast því á takmarkaðan hátt við nánari skipulagsákvarðanir í 
sveitarfélaginu. Við frekara skipulag verður því að ákvarða hvort ástæða sé 
til frekari gagnaöflunar eða skoðunar á veðurfari. Þetta á sérstaklega við um 
vind. 

Víða er skjólsælt í fjörðunum þegar vindur stendur af vestri eða austri en 
firðirnir eru opnir fyrir norðanáttum. Snjólétt er með ströndinni þótt 
almennt safnist meiri snjór í fjarðabotna og inn til landsins en utar með 
fjörðunum. Þurrkar geta valdið bændum vandkvæðum á sumrin, einkum og 
sér í lagi í Ögur- og Vatnsfjarðasveit. Almennt má ætla að úrkoma sé minni 
eftir því sem innar dregur við Djúp. Hitasveiflur aukast eftir því sem lengra 
dregur inn í landið. Norðaustanátt er ríkjandi og norðanátt er einnig algeng. 

Birt eru gögn um úrkomu, hita og vind á fjórum stöðum í sveitarfélaginu og 
nágrenni þess. Það er í Súðavík, Ögri, Æðey og við Hrafnabjörg (Mynd 3.1, 
Mynd 3.2 og Mynd 3.3). Vindatlas Veðurstofu Íslands (Mynd 3.4) sýnir 
gróflega tíðni vindátta í sveitarfélaginu. Mögulegt er að skoða nánari 
upplýsingar fyrir hvern reiknipunkt. Hafa þarf í huga að atlasinn kemur ekki í 
stað hefðbundinna mælinga. 

Mynd 3.1 Meðalhiti í Súðavík og Æðey 2000-2016 (Veðurstofa Íslands, 2017). 

 

 

 

 

 

 

 

 

 

Mynd 3.2 Meðalúrkoma í Súðavík og Æðey 2000-2016 og á Hrafnabjörgum 2000-2011 
(Veðurstofa Íslands, 2017). 

Mynd 3.3 Vindrós ς Súðavík (Veðurstofa Íslands. 2017). 

 
Mynd 3.4 Tíðni vindátta samkvæmt vindatlasi Veðurstofu Íslands (Veðurstofa Íslands. 

2017). 

 

 



28 
 

3.3 GRÓÐURFAR 

Í sveitarfélaginu þrífst fjölskrúðugur gróður. Samfelldur gróður nær sjaldan í 
meira en 200-400 m hæð yfir sjávarmál sem einkum stafar af lágum 
meðalhita, bröttum fjallshlíðum og skriðum. Kjarrlendi er töluvert inni í 
fjörðum og dölum. Ræktanlegt land er tiltölulega lítill hluti af flatarmáli 
svæðisins, enda er undirlendi lítið. Á láglendi og í neðri hlíðum fjalla er mikill 
gróður. Mest áberandi er lyng- og kjarrgróður, einkum birki og birkiskógar. 

Skógar setja svip sinn á landslagið og veita sveitarfélaginu ákveðna sérstöðu. 
Sérstæðir eða vistfræðilega mikilvægir birkiskógar og leifar þeirra njóta 
verndar skv. 61. gr. laga um náttúruvernd nr. 60/2013. Í því felst m.a. að 
forðast ber röskun þeirra eftir föngum. Fjallað er nánar um náttúrulega 
birkiskóga og mörkuð stefna um nýtingu og varðveislu þeirra í kafla 5.5. 

Í botni Ísafjarðar er að finna þyrnirós (Rosa pimpinellifolia) sem er friðlýst og 
á válista. Hana er einkum að finna í Arnarstapahlíð í botni Ísafjarðar og líklega 
er meira af henni á þessu svæði en á nokkru öðru svæði á landinu (Hörður 
Kristinsson, Eva G Þorvaldsdóttir og Björgvin Steindórsson. 2007). 
Vatnamynta (Mentha aquatica) finnst í Reykjanesi en hún er alfriðuð og afar 
sjaldgæf og finnst eingöngu við laugar á þremur stöðum á landinu (Flóra 
Íslands. 2017). 

Hásléttan og heiðarnar einkennast einkum af gróðursnauðum melum og 
sandlendi en þó finnast mosar og fléttur efst til fjalla. Sjaldgæfar plöntur og 
plöntur með alþjóðlegt verndargildi finnast hér, t.d. burknar og hrísastör. 
Beitarálag er lítið á svæðinu og á snjóþungum svæðum hlífir snjórinn 
viðkvæmum tegundum. Vistgerðir gefa mikilvægar upplýsingar um 
verndargildi lands og eru veigamiklar undirstöðueiningar um vernd og 
nýtingu náttúrunnar (Náttúrufræðistofnun Íslands. 2019). Alls finnast 37 
vistgerðir í Súðavíkurhreppi, fyrir utan tún og akurlendi og almennt 
skóglendi. Af þeim eru 14 vistgerðir sem hafa hátt eða mjög hátt 
verndargildi, flestar þeirra tilheyra votlendi og graslendi eða 9 talsins. Mat á 
verndargildi vistgerðanna miðast við lista Bernarsamningsins frá 2014 yfir 

vistgerðir sem þarfnast verndar. Mest er af melum og sandlendi eða um 44% 
eins og sjá má á Mynd 3.5 og þar á eftir fylgir mólendi sem er um 20%. 

 

Mynd 3.5 Vistgerðir í Súðavíkurhreppi (Náttúrufræðistofnun Íslands. 2018). 

Tafla 3.1 Vistgerðir sem finnast í Súðavíkurhreppi og verndargildi þeirra skv. 
Bernarsamningi frá 2014 (Náttúrufræðistofnun Íslands. 2018). 

Tegund lands Vistgerðir Verndargildi 

Melar og sandlendi 

Eyðimelavist Lágt 

Grasmelavist Lágt 

Mosamelavist Lágt 

Víðimelavist Lágt 

Sanda- og vikravist Lágt 

Skriður og klettar 

Urðarskriðuvist Miðlungs 

Grasvíðiskriðuvist Lágt 

Ljónslappaskriðuvist Lágt 

Eyrar 
Eyravist Lágt 

Auravist Miðlungs 

Moslendi 
Hélumosavist Miðlungs 

Hraungambravist Lágt 

Strandlendi 

Sandstrandarvist Lágt 

Strandmelhólavist Lágt 

Grashólavist Hátt 

Gulstararfitjavist Mjög hátt 

Sjávarkletta- og eyjavist Hátt 

Votlendi 

Dýjavist Miðlungs 

Hrossanálarvist Miðlungs 

Runnamýravist á hálendi Hátt 

Runnamýravist á láglendi Mjög hátt 

Starungmýrarvist Mjög hátt 

Brokflóavist Mjög hátt 

Tjarnarstararflóavist Mjög hátt 

Gulstararflóavist Mjög hátt 

Graslendi 

Stinnastararvist Miðlungs 

Finnungsvist Hátt 

Bugðupuntsvist Hátt 

Língresis- og vingulsvist Hátt 

Blómgresisvist Miðlungs 

Mólendi Mosamóavist Lágt 

Tegund lands Vistgerðir Verndargildi 

Flagmóavist Lágt 

Starmóavist Miðlungs 

Grasmóavist Hátt 

Fjalldrapamóavist Miðlungs 

Lyngmóavist á láglendi Miðlungs 

Hverasvæði Mýrahveravist Mjög hátt 

Aðrar landgerðir 

Tún og akurlendi Ekkert 

Skóglendi Almennt hátt 

Skógrækt Ekkert 

Alaskalúpína Ekkert 

 

Hreppurinn mælist um 750 km2 (LMÍ) að stærð eins og fram hefur komið. 
Gróið land er um 550 km2 og strjálgróið um 191 km2, sjá næstu mynd. Um 
266 km2 hafa verið kortlagðir sem fjalllendi. 

Mynd 3.6 Dreifing gróðurs í Súðavíkurhreppi (LMÍ. 2017). 

Skriðujarðvegur er algengasti jarðvegur á Vestfjörðum. Lítið er um 
móajarðveg nema helst á heiðum. Einn alvarlegasti umhverfisvandi 
Íslendinga er gróður- og jarðvegseyðing. Nær allir skógar, kjarr og meira en 
helmingur af gróðurþekjunni er talið hafa tapast síðastliðin 1100 ár. Aðeins 

ríflega 11% landsins flokkast sem svæði með litlu eða engu rofi. Gróður- og 
jarðvegseyðing sem þessi er óþekkt í löndum með svipað loftslag. Talið er að 
ástæður þessa megi rekja til mikillar gjóskuframleiðslu, vinda og umsvifa 
mannsins. 

Samkvæmt rannsókn og kortlagningu jarðvegsrofs á Íslandi sem gerð var árin 
1991 til 1997 fá grónar hlíðar í Súðavíkurhreppi víða rofeinkunn 3 (talsvert 
rof) eða um 60% sveitarfélagsins, sem orsakast m.a. af hinu bratta 
landslagi.Ljóst er því að vel þarf að fylgjast með ástandi jarðvegs og gróðurs 
í hlíðum hreppsins. Lítið er um svæði með miklu rofi miðað við aðra 
landshluta eða eingöngu um 2%. 

 

 

Mynd 3.7 Útbreiðsla gróðurs í sveitarfélaginu (Ólafur Arnalds o.fl. 1996). 

Mynd 3.8 Hlutfall jarðvegsrofs í Súðavíkurhreppi (Ólafur Arnalds o.fl. 1996). 

3.4 DÝRALÍF 

Í Súðavíkurhreppi er fjölbreytt fugla- og dýralíf. Þar finnast m.a. smyrill, fálki, 
örn, álft, lómur, æður, ugla, lundi, fýll, selur, refur, minkur og mýs. 

Sjófuglabyggðir eru mikilvæg varplönd og eru tvær alþjóðlega mikilvægar 
sjófuglabyggðir í Súðavíkurhreppi, í Vigur og Borgarey. Í Vigur, sem er í mynni 
Skötufjarðar, má helst finna lunda, teistu og æðarfugl og í Borgarey finnst 
einkum lundi en í þessum eyjum er einnig umtalsvert æðarvarp 
(Náttúrufræðistofnun Íslands. 2019). Einnig er dálítið æðarvarp í Hrútey, 
Þernuvík, Ögurhólmum, Hvítanesi og á Langeyri. Allar fuglategundir sem 

finnast í Súðavíkurhreppi og taldar eru upp í Tafla 3.2 eru friðaðar samkvæmt 
lögum nr. 61/1994. 

Af spendýrum er refurinn eða melrakkinn mest áberandi, en hann er eina 
landspendýrið sem var hér á landi við landnám. Refir eru ekki í 
útrýmingarhættu á heimsvísu en teljast í bráðri hættu í Evrópu. Á Íslandi eru 
refir friðaðir samkvæmt lögum nr. 64/1994 um vernd, friðun og veiðar á 
villtum fuglum og spendýrum en ráðherra hefur heimild til að veita 
undanþágu frá friðun til varnar tjóni (Náttúrufræðistofnun Íslands. 2019). 

 

 
Mynd 3.9 Refur í Hornstrandafriðlandi (Mynd: Melrakkasetrið). 

Ein útbreiddasta selategund heims er landselur og er hann jafnframt sá 
algengasti við strendur Íslands. Selir halda sig einna helst í þangfjörum, 
árósum eða á aurum og eyrum nálægt ármynnum í svokölluðum selalátrum. 
Selalátur eru mjög breytileg að stærð og sækja selir einna helst í þau látur 

sem liggja nærri fæðuslóð, þar sem lending er auðveld, skjól fyrir veðrum og 
gott næði. Landselir eru á válista sem tegund í bráðri hættu á Íslandi þó þeir 
séu ekki metnir í hættu á heimsvísu. Margir selir finnast utan við Hvítanes og 
þar stoppa ferðamenn gjarnan til að virða fyrir sér dýrin. 

Tafla 3.2 Dýra- og fuglategundir sem finnast í Súðavíkurhreppi og verndargildi þeirra 
skv. hættuflokkun Alþjóðanáttúruverndarsambandsins (IUCN) frá 2017 
(Náttúrufræðistofnun Íslands. 2018). 

Flokkur 
(Class) 

Tegund Verndargildi 

Spendýr 

Landselur (Phoca vitulina) Tegund í bráðri hættu (CR) 

Hagamús (Apodemus 
sylvaticus) Tegundir metnar en ekki í hættu 

(LC) Húsamús (Mus musculus) 

Melrakki (Vulpes lagopus) 

 
 
 
 
 
 
 
 
 
 
Fuglar 
 
 
 
 
 
 
 
 
 

Lundi (Fratercula arctica) Tegund í bráðri hættu (CR) 

Haförn (Haliaeetus 
albicilla) 

Tegundir í hættu (EN) 
Kjói (Stercorarius 
parasiticus) 

Sendlingur (Calidris 
maritima) 

Teista (Cepphus grylle) 

Fálki (Falco rusticolus) 

Tegundir í nokkurri hættu (VU) 

Himbrimi (Gavia immer) 

Hrafn (Corvus corax) 

Kría (Sterna paradisaea) 

Snjótittlingur 
(Plectrophenax nivalis) 

Tjaldur (Haematopus 
ostralegus) 

Æður (Somateria 
mollissima) 

Hávella (Clangula 
hyemalis) 

Tegundir í yfirvofandi hættu 
(NT) 

Flokkur 
(Class) 

Tegund Verndargildi 

 
 
 
 
 
 
 
 
 
 
 
 
Fuglar 

Rjúpa (Lagopus muta) 

Stelkur (Tringa totanus) 

Óðinshani (Phalaropus 
lobatus) 

Gögn vantar (DD) 

Auðnutittlingur (Acanthis 
flammea) 

Tegundir metnar en ekki í hættu 
(LC) 

Álft (Cygnus cygnus) 

Heiðlóa (Pluvialis apricaria) 

Hrossagaukur (Gallinago 
gallinago) 

Lómur (Gavia stellata) 

Lóuþræll (Calidris alpina) 

Maríuerla (Motacilla alba) 

Músarrindill (Troglodytes 
troglodytes) 

Sandlóa (Charadrius 
hiaticula) 

Skógarþröstur (Turdus 
iliacus) 

Spói (Numenius phaeopus) 

Straumönd (Histrionicus 
histrionicus) 

Þúfutittlingur (Anthus 
pratensis) 

Mynd 3.10 Útbreiðsla landsels og mikilvæg fuglasvæði í Súðavíkurhreppi (Byggt á 

gögnum frá Náttúrufræðistofnun Íslands. 2018). 

4 NÁTTÚRUVÁ 
Undir náttúruvá flokkast hraunflóð, gjóskufall, jarðskjálftar, flóð undan 
jöklum, flóð í ám, ofanflóð, flóð frá sjó, hafískoma, lagnaðarís og fárviðri. 
Skipulagssvæðið er utan hins virka gosbeltis og því munu jarðskjálftar eða 
eldsumbrot ekki hafa áhrif á landnotkun. Ytri öflin hafa á hinn bóginn sett 
mark sitt á nýtingu og menningu svæðisins, einkum ofanflóð, flóð frá sjó og 
fárviðri. 

Mannskætt snjóflóð féll á Súðavík árið 1995 og í kjölfar þess var meginhluti 
þéttbýlisins færður á öruggara svæði í Eyrardalslandi, í samræmi við 
endurgert hættumat. Gert hefur verið hættumat á afmörkuðum stöðum í 
dreifbýli Súðavíkurhrepps. 

Líklegt er talið að fyrirsjáanlegar loftslagsbreytingar muni hafa veruleg áhrif 
á náttúrufar hér á landi, m.a. sjávarstöðu, rennsli áa og lífríki. Breytingarnar 
munu einnig hafa áhrif á samfélagið, þ.e. innviði þess og 
undirstöðuatvinnuvegi, s.s. sjávarútveg og landbúnað (Halldór Björnsson 
o.fl. 2008). 

4.1 LOFTSLAGSBREYTINGAR OG SJÁVARROF 

Í janúar 2018 kom út skýrsla um áhrif loftslagsbreytinga á Íslandi (Halldór 
Björnsson o.fl. 2018). Skýrslan var unnin af vísindanefnd um 
loftslagsbreytingar fyrir umhverfisráðuneytið. Þar er fjallað um súrnun 
sjávar, sjávarstöðubreytingar, áhrif loftslagsbreytinga á náttúruvá, 
samfélagslega innviði og nauðsynlega aðlögun vegna þessa. Jafnframt er 
fjallað um áhrif hlýnunar síðustu áratuga og áhrif hennar á náttúrufar á landi 
og í hafinu við Ísland. Sambærileg skýrsla kom út árið 2008 (Halldór 
Björnsson o.fl. 2008). 

 

 

Í samantekt á nýju skýrslunni segir: 

¶ Frá aldamótum og fram að miðbiki aldarinnar er líklegt að hlýni um 
1.3 - 2.3°C á landinu og hafsvæðinu umhverfis það. Umfang 
hlýnunar ræðst af losun gróðurhúsalofttegunda og ef hún verður 
mikil getur hlýnun til loka aldarinnar náð 4°C. 

¶ Bráðnun og þynning jökla veldur landrisi og umfangsmiklum 
breytingum á vatnafari á jaðri þeirra. 

¶ Hlýnun hefur aukið afrakstur ræktarlands og trjávöxt, en á móti 
kemur að ýmsir skaðvaldar gróðurs hafa orðið meira áberandi. 

¶ Á hnattræna vísu er súrnun sjávar hvað örust í hafinu nærri Íslandi 
og því líklegt að neikvæð súrnun komi fyrr fram hér. 

¶ Breytingar á ástandi sjávar hafa haft veruleg áhrif á vistkerfi sjávar 
sem skýrir að hluta breytingar í stofnstærð og útbreiðslu sumra 
uppsjávarfiska, sérstaklega loðnu, makríls og sandsílis. 

¶ Sjávarstöðu- og úrkomubreytingar hafa áhrif á fráveitur og 
ofanvatnskerfi, og veruleg þörf er á aðlögun slíkra kerfa. 

¶ Takmarkaðar upplýsingar liggja fyrir um aðlögunarþörf vegna 
afleiðinga loftslagsbreytinga, og ólíkt nágrannaþjóðum er ekki til 
landsáætlun í þeim efnum. Lítið hefur verið hugað að 
samlegðaráhrifum mótvægisaðgerða sem draga úr losun 
gróðurhúsalofttegunda og aðgerðum til aðlögunar. 

Þó svo að óvissa sé um loftslagsbreytingar og afleiðingar þeirra næstu 
áratugi þá er ljóst að lofthjúpurinn og heimshöfin hafa hlýnað, ísmagn hefur 
minnkað, sjávarborð hækkað, sýrustig sjávar lækkað og styrkur 
gróðurhúsalofttegunda aukist. Loftslagsbreytingarnar síðustu áratugi hafa 
haft áhrif á náttúru og samfélög á öllum meginlöndum og heimshöfunum. 
Öfgar í veðurfari hafa aukist, svo sem hitabylgjur, þurrkar, flóð, fellibyljir og 
gróðureldar. Vísbendingar eru um að sum vistkerfi og mörg félagsleg kerfi 
séu berskjölduð og viðkvæm gagnvart núverandi breytileika í veðurfari. 
(Halldór Björnsson o.fl. 2008 og Halldór Björnsson o.fl. 2018). 



AÐALSKIPULAG SÚÐAVÍKURHREPPS 2018-2030 - TILLAGA 

35 
 

Í fyrrnefndum skýrslum vísindanefndar er bent á að búast megi við aukinni 
uppskeru á þeim fóður- og matjurtum sem nú eru ræktaðar og fleiri 
möguleikum á ræktun nýrra tegunda, svo sem korni. Séð er fram á fleiri 
möguleika í trjárækt og landgræðslu en jafnframt aukna ágengni meindýra 
og plöntusjúkdóma og áhrif vegna breytts veðurlags og hækkandi 
sjávarstöðu. Breytingar á búsvæðum munu gera ákveðnum tegundum erfitt 
um vik en stuðla að landnámi annarra tegunda. Hlýnun sjávar umhverfis 
landið hefur þegar valdið breytingum á stofnstærð og útbreiðslu ákveðinna 
nytjategunda. Vetrar- og haustflóð gætu orðið meiri og útbreiddari í kjölfar 
aukinnar úrkomu. Þá mun aukið afrennsli vatnsfalla vegna hlýnunar auka 
möguleika á raforkuframleiðslu. Einnig kemur fram að aðlögun að 
afleiðingum loftslagsbreytinga verði ekki umflúin. Þessi misserin er mikið 
fjallað um aðlögun innan alþjóðasamfélagsins og gerð er krafa um að aðilar 
að Parísarsamkomulaginu frá árinu 2015 geri áætlanir um hvernig eigi að 
bregðast við afleiðingum loftslagsbreytinga. Í Parísarsamkomulaginu eru 
markmið um að halda hnattrænni hlýnun innan við 1,5° árið 2100.  

Í september 2018 kynnti ríkisstjórn Íslands aðgerðaáætlun í loftslagsmálum 
fyrir tímabilið 2018-2030. Markmiðið með áætluninni er að draga úr losun 
gróðurhúsaloftegunda og stuðla að aukinni kolefnisbindingu þannig að 
Ísland geti staðið við markmið Parísarsamkomulagsins og markmið 
ríkisstjórnarinnar um kolefnishlutleysi á Íslandi árið 2040. Í 
aðgerðaráætluninni eru tvær megináherslur: 

¶ Orkuskipti í samgöngum, með sérstakri áherslu á rafvæðingu í 
vegasamgöngum. 

¶ Átak í kolefnisbindingu þar sem skógrækt og landgræðsla gegna 
lykilhlutverki og markvisst verður dregið úr losun 
gróðurhúsalofttegunda með endurheimt votlendis. 

Í október 2018 kom út skýrsla loftslagsráðs Sameinuðu þjóðanna (IPCC. 
2018). Þar kemur fram að það stefni í 3° hlýnun jarðar árið 2100 miðað við 
núverandi þróun, þ.e. umtalsvert meiri hlýnun en markmiðin í 
Parísarsamkomulaginu gera ráð fyrir. Í skýrslunni kemur fram að þetta sé 

lokaviðvörun vísindamanna. Eigi markmið um 1,5° hlýnun að nást verði að 
fara í hraðar, víðtækar og fordæmislausar breytingar á öllum hliðum 
samfélaga okkar. 

Ölduálag er töluvert utan við höfnina í Súðavík en minna álag er innar við 
byggðina. Ekki er talin flóðahætta innar (Siglingastofnun Íslands. 2011). Gerð 
hefur verið sjóvörn utan við hafnargarðinn að þjóðveginum og við Langeyri. 
Innan við höfnina hefur verið sett grjótvörn meðfram þjóðveginum (Mynd 
4.1). 

Unnið er að landfyllingu og hönnun sjóvarna innan Langeyrar vegna 
fyrirhugaðrar kalkþörungaverksmiðju þar. Súðavíkurhreppur hefur ekki 
óskað eftir frekari sjóvörnum í sveitarfélaginu eins og fram kemur í 
yfirlitsskýrslu um sjóvarnir árið 2011 (Siglingastofnun Íslands. 2011). 

Lágsvæði eru almennt skilgreind sem svæði í minna en 4-5 m hæð yfir 
sjávarmáli eða svæði þar sem geta orðið vatnsfarvegir eða uppistöður í 
flóðum (Fjarhitun. 1995). Gamla frystihúsið og fleiri mannvirki við höfnina 
standa lágt eða í álíka hæð og höfnin. Langeyri er einnig á lágsvæði en hún 
hækkar nokkuð afgerandi er fjær dregur sjó. Iðnaðarhúsnæði sem byggt 
hefur verið á Langeyri á skipulagstímabilinu (norðan Langeyrarvegar) 
stendur í meira en 5 m hæð. Ofan þjóðvegar hækkar landið nokkuð 
afgerandi, bæði í innri hluta byggðarinnar og í ytri hlutanum. Í dreifbýli eru 
flestar byggingar utan lágsvæða en hús á Reykjanesi og fleiri stök hús og 
minjar standa lágt og flokkast sem lágsvæði (Mynd 4.2). Almennt má því 
segja að byggðin í Súðavík sé nokkuð vel sett m.t.t. sjávarflóða og hækkunar 
sjávarborðs. 

Mynd 4.1 Sjóvarnir í Súðavík (Siglingastofnun Íslands, 2011). 

Mynd 4.2 Lágsvæði í Súðavíkurhreppi. Rauðu svæðin sýna land þar sem hæð er undir 5 

metrum miðað við sjávarmál. (Mynd: Verkís). 

4.2 OFANFLÓÐ 

Skv. reglugerð nr. 505/2000 m.s.br. um hættumat vegna ofanflóða og 
flokkun og nýtingu hættusvæða og gerð bráðabirgðahættumats, skal 
sveitarstjórn láta meta hættu á ofanflóðum þar sem ofanflóð hafa fallið á 
byggð eða nærri henni eða hætta er talin á slíku. 

Til ofanflóða teljast snjóflóð, skriðuföll, berghlaup og grjóthrun. Hættumatið 
skal fyrst og fremst ná til þéttbýlis og svæða þar sem þétt byggð er 
fyrirhuguð. Þéttbýli er þyrping húsa þar sem búa a.m.k. 50 manns, fjöldi húsa 

er að lágmarki 3 á hvern hektara og fjarlægð á milli húsa fer að jafnaði ekki 
yfir 200 metra. 

Gildandi aðalskipulag skal vera í samræmi við hættumat svæðisins. Skv. 
hættumatsreglugerðinni er óheimilt að skipuleggja íbúðabyggð, 
frístundabyggð eða svæði fyrir atvinnustarfsemi á áður óbyggðum svæðum, 
nema tryggt sé að áhætta fólks m.t.t. ofanflóða sé ásættanleg. 

Skipulagsáætlanir fyrir svæði utan þéttbýlis, þar sem ekki liggur fyrir 
hættumat, skulu samþykktar og/eða staðfestar með fyrirvara um 
hugsanlega ofanflóðahættu. Sveitarstjórn skal leita álits Skipulagsstofnunar 
á málsmeðferð við samþykki á skipulagi eða veitingu byggingarleyfis á svæði 
þar sem ofanflóð eru hugsanleg, án þess að staðfest hættumat liggi fyrir. 
Stofnunin metur þá hvort óska beri eftir hættumati frá Veðurstofu Íslands. 

Hættusvæði skiptast í þrjá flokka út frá staðaráhættu, sem eru árlegar 
dánarlíkur einstaklings af völdum ofanflóða ef dvalið er öllum stundum í 
óstyrktu einbýlishúsi (Tafla 4.1). Hættusvæðin, A, B og C, afmarkast af 
jafnáhættulínum. Heimilt er að tryggja öryggi fólks með eftirliti og rýmingu 
á hættusvæðum A og B í þéttbýli og á hættusvæði C í dreifbýli en á 
hættusvæði C í þéttbýli skal öryggi tryggt með varanlegum varnarvirkjum 
eða uppkaupum íbúðarhúsnæðis. 

Tafla 4.1 Nýtingarreglur á hættusvæðum vegna ofanflóða (Reglugerð nr. 505/2000. 
Tómas Jóhannesson, Hörður Þór Sigurðsson og Harpa Grímsdóttir. 2007). 

Svæði 
Neðri mörk 
staðaráhættu 

Efri mörk 
staðaráhættu 

Leyfilegar byggingar 

C 3·10-4/ár - 

Engar nýbyggingar nema 
frístundahús* og 
húsnæði þar sem viðvera 
er lítil. 

B 1·10-4/ár 3·10-4/ár 

Atvinnuhúsnæði má 
byggja án styrkinga. 
Byggja má íbúðarhús og 
byggja við hús þar sem 
búist er við miklum 
mannsafnaði (fjölbýlishús, 
sjúkrahús, skólar o.þ.h.) ef 
þau eru styrkt. 

A 0,3·10-4/ár 1·10-4/ár 

Styrkja þarf hús þar sem 
búist er við miklum 
mannsafnaði (fjölbýlishús, 
skólar, sjúkrahús 
o.þ.h.) og stærri íbúðir 
(fleiri en 4 íbúðir). 

*Ef áhætta er minni en 5·10-4 á ári 

 

Ofanflóð hafa fallið úr Súðavíkurhlíð ofan byggðarinnar í Súðavík. Árið 1983 
eyðilögðust fjárhús ofan byggðarinnar og fé drapst. Árin 1988, 1992 og 1994 
eru einnig heimildir um flóð úr hlíðinni. Þann 16. janúar 1995 féllu snjóflóð 
á byggðina í Súðavík með hörmulegum afleiðingum. Í flóðinu fórust 14 íbúar 
og 12 slösuðust. Sextán einbýlishús skemmdust verulega í flóðinu. Frá 1998 
til 2005 hafa verið skráð átta lítil snjóflóð úr hlíðinni ofan byggðarinnar 
(Þórður Arason o.fl. 2005). 

Árið 1989 var staðfest hættumat fyrir byggðina í Súðavík. Þar var um að ræða 
fyrsta snjóflóðahættumat fyrir þéttbýli á Íslandi. Eftir snjóflóðið 1995 var 
gert nýtt ofanflóðahættumat fyrir Súðavík. Ákveðið var, í samræmi við 
niðurstöður matsins, að flytja byggðina innar í fjörðinn í land Eyrardals sem 
álitið var á öruggu svæði. Ofanflóðasjóður keypti öll íbúðarhús í ytri hluta 
Súðavíkur og seldi aftur með kvöðum um viðveru að vetrarlagi. Samkvæmt 
rýmingaráætlun má ekki dvelja í tilgreindum húsum frá 1. nóvember til 30. 
apríl (Veðurstofa Íslands og Almannavarnardeild Ríkislögreglustjóra. 2007). 
Ekki var ráðist í ofanflóðavarnir ofan gömlu byggðarinnar en þar, neðan 
þjóðvegar, er ýmis konar atvinnustarfsemi. 

Í kjölfar þessa flóðs og annars mannskæðs flóðs sem féll á Flateyri í október 
sama ár réðust íslensk stjórnvöld í verulegar breytingar á lagaramma um 
varnir gegn ofanflóðum. Lögum um varnir gegn snjóflóðum og skriðuföllum  
nr. 49/1997 var breytt árið 2000 og sama ár var gefin út reglugerð nr. 
505/2000 um hættumat vegna ofanflóða, flokkun og nýtingu hættusvæða 
og gerð bráðabirgðahættumats. Árið 2005 tók gildi nýtt hættumat fyrir 
Súðavík á grundvelli fyrrnefndrar reglugerðar. 

Láglendi í dreifbýli Súðavíkurhrepps er víða undir bröttum fjallshlíðum og þar 
af leiðandi falla víða snjóflóð úr giljum og hlíðum (Mynd 4.3). Til viðmiðunar 
má benda á að snjóflóð falla oftast í brekkum sem hafa 30-50 gráðu halla. 
Blaut flóð, krapaflóð, geta þó fallið í minni halla. Yfirleitt má miða við að 
byggingarsvæði teljist utan hættusvæða ef úthlaupshorn er undir 15 
gráðum. Þetta á þó ekki við um krapa- og aurflóðahættu neðan gilskorninga. 
Úthlaupshorn er hornið frá viðkomandi stað upp í upptakasvæði flóðs. 

Mynd 4.3 Myndin sýnir landhalla í Súðavíkurhreppi. Snjóflóð falla oftast í brekkum sem 
hafa 30-50 gráðu halla. (Unnið úr gögnum frá LMÍ). 

Gert hefur verið staðbundið hættumat í dreifbýli á framkvæmdasvæðum þar 
sem líkur eru á ofanflóðum. Í Tafla 4.2 eru upplýsingar um þá staði þar sem 
staðbundið ofanflóðahættumat hefur verið gert í dreifbýli hreppsins. 

Tafla 4.2 Staðir í dreifbýli þar sem gert hefur verið hættumat vegna fyrirhugaðra 
framkvæmda (Þórður Arason o.fl. 2005). 

Staður Ár Niðurstaða 
Þernuvík 2004 Frístundabyggð samþykkt. 

Hlíð í Álftafirði 2005 Frístundabyggð samþykkt. 

Heymýri, Heydal í 
Mjóafirði 

2004 Frístundahús samþykkt. 

Borg, Skötufirði 2005 Frístundahús samþykkt. 

Hörgshlíð, Mjóafirði 2004 Frístundahús samþykkt. 

Lundur við Heydal, 
Mjóafirði 

2004 Frístundahús samþykkt. 

Gerðartún, Þernuvík 2004 Frístundahús samþykkt. 

Birnustaðir, 
Laugardal 

2005 Vélageymsla samþykkt. 

Skarð, Skötufirði 2005 Frístundahús samþykkt. 

Hlíð, Álftafirði 2005 og 2010 

Frístundabyggð skv. hættumati. 
Hættumatslínan er ekki sýnd á 
skipulagsuppdrættinum, hún á aðeins 
við frístundabyggð. 

Heydalur í Mjóafirði 2010 Gistihús samþykkt. 

Þúfur, 
Vatnsfjarðardal 

2012 
Ekki talin þörf á staðbundnu 
hættumati fyrir fyrirhugað 
frístundahús. 

Kleifar, Skötufirði 2013 Frístundahús samþykkt. 

Hörgshlíð, Mjóafirði 2014 Samþykkt með tilfærslu húss. 

Garðsstaðir í Ögri 2015 
Forathugun. Ekki talin þörf á 
staðbundnu hættumati. 

Mynd 4.4 Hættumat vegna ofanflóða fyrir Súðavík. Línurnar sýna jafnáhættulínur sem 
afmarka A, B og C svæði sbr. töflu 4.1. Innsti hluti byggðarinnar að Langeyri 
er utan hættusvæða samkvæmt matinu. Skyggði hlutinn sýnir hættumetið 
svæði (Veðurstofa Íslands. 2005). 

MARKMIÐ OG STEFNUMÖRKUN 

NÁTTÚRUVÁ 

Markmið 
V Að íbúar sveitarfélagsins búi við ásættanlegt öryggi m.t.t. náttúruvár 

V Að landnýtingu verði hagað með tilliti til náttúruvár 

V Að eignir verði sem best varðar fyrir náttúruvá 

Útfærsla 

Stuðlað skal að öryggi fólks með fyrirbyggjandi áætlunum, 
viðbragðsáætlunum og góðu streymi upplýsinga til íbúa og atvinnulífs. Í 
skipulagsgerð skal leggja áherslu á að afla góðra grunngagna um náttúruvá 
og leita álits hjá viðkomandi fagaðilum og staðkunnugum til að forðast 
neikvæð áhrif af völdum náttúruvár. Leggja þarf áherslu á vöktun umhverfis 
eins og tilefni gefst til, svo hægt sé að skilja umhverfisbreytingar og áhrifin 
sem þær geta haft á umhverfið og auðlindirnar. 

 

LOFTSLAGSBREYTINGAR OG SJÁVARROF 

Markmið 
V Að dregið verði úr losun gróðurhúsalofttegunda með því að stuðla 

að minni umferð og bættri aðstöðu fyrir gangandi og hjólandi. 

V Að binding gróðurhúsalofttegunda verði aukin með endurheimt 

votlendis, skógrækt og landgræðslu í samræmi við áætlanir 

hreppsins. Nánar er fjallað um þetta í kafla 11.3 Landbúnaður. 

V Forðast skal nýbyggingar á lágsvæðum. 

V Forðast skal röskun á landi sem bindur gróðurhúsalofttegundir. 

V Að rofvörnum verði haldið við þar sem landbrot er við byggð. 

V Að ásýnd byggðar og lands verði hlíft eins og kostur er, sérstaklega 

náttúrulegum fjörum. 

 

Útfærsla 

Gert er ráð fyrir landfyllingu og sjóvarnargarði innan Langeyrar. Þar er gert 
ráð fyrir að kalkþörungaverksmiðja og ný höfn rísi á landfyllingu. Nánar er 
fjallað um hana í atvinnukafla. Jafnframt er gert ráð fyrir almennu viðhaldi á 
þeim sjóvörnum sem til staðar eru í sveitarfélaginu. Ekki er gert ráð fyrir 
nýjum sjóvörnum í dreifbýlinu, öðrum en þeim sem tengjast vegagerð og 
mögulega minni háttar vörnum vegna viðhalds á bryggjum. 

Ráðast þarf í frekari rannsóknir á hæðarbreytingum lands og öðrum þáttum 
er snerta sjóvarnir til að hægt sé að meta það með hvaða hætti er best að 
verja byggð og mannvirki fyrir ágangi sjávar á svæðinu. 

Vitneskja um hækkandi sjávarstöðu eykst jafnt og þétt og taka þarf tillit til 
nýjustu upplýsinga við ákvarðanir um skipulag og byggingu mannvirkja 
hverju sinni. Horfa þarf langt fram í tímann og taka tillit til langtíma 
sjávarstöðubreytinga við hönnun, því líftími bygginga getur verið hundruð 
ára. Líftími hafnarmannvirkja er yfirleitt talinn vera um 40-50 ár. Gæta þarf 
að ásýnd byggðarinnar og útsýni við hönnun og framkvæmd sjóvarna. 

Áhersla er lögð á gott aðgengi að varnargörðunum til að hægt sé að sinna 
viðhaldi. Efnisnámur vegna framkvæmda eru tilgreindar í töflu um efnistöku 
í kafla 11 Atvinna. Sjóvarnargarðar eru sýndir á meðfylgjandi 
skipulagsuppdráttum. 

Eins og fram kom að framan stendur meirihluti byggðar í Súðavík nokkuð 
hátt og aðeins lítill hluti byggðar flokkast sem lágsvæði (Mynd 4.2). Forðast 
skal að byggja á lágsvæðum vegna yfirvofandi hækkunar á sjávarborði. 

Ákvarðanir um hæð og staðsetningu bygginga m.t.t. sjávarflóða og yfirborðs 
sjávar skulu teknar í deiliskipulagi. Nota skal opinber viðmið en jafnframt 
meta hvort þörf er á strangari ákvæðum. 

Súðavíkurhreppur mun markvisst leggja áherslu á að draga úr 
loftslagsbreytingum af manna völdum. Lögð verður áhersla á eftirfarandi 
þætti á skipulagstímabilinu: 

Á Hvatt verði til minni eldsneytisnotkunar með því að bjóða upp á gott 

net stíga fyrir gangandi og hjólandi í þéttbýli. Skoða þarf möguleika 

á almenningssamgöngum á milli þéttbýlis og dreifbýlis og á milli 

þéttbýliskjarna sveitarfélaga á norðanverðum Vestfjörðum. 

Á Votlendi verði endurheimt í samræmi við áætlanir hreppsins þar 

um. Sjá má þau svæði sem henta til endurheimtar á votlendi í kafla 

11.3 Landbúnaður. 

Á Stuðlað verið að skógrækt og trjárækt innan þess ramma sem sett 

eru í aðalskipulaginu og í samræmi við ákvæði í kafla 13.2 Skógrækt 

og trjárækt og í kafla 5.5 Náttúrulegir birkiskógar. 

 

OFANFLÓÐ 

Markmið 
V Öll íbúðarhús og atvinnustarfsemi byggist upp á hættulausum eða 

hættulitlum svæðum í samræmi við ofanflóðahættumat sem 

takmarkar þróun og uppbyggingu á ofanflóðahættusvæðum. 

 

Útfærsla 

Nýting á hættusvæðum skal vera í samræmi við löggjöf um ofanflóð og 
ofanflóðahættu. Beina skal uppbyggingu almennt á örugg svæði og forðast 

skal mikinn mannsöfnuð að vetrarlagi á þekktum ofanflóðahættusvæðum. 
Reynt skal að nýta náttúrulegt landslag og móta landslag þannig að öryggi 
íbúa verði sem mest. 

Uppbyggingu og starfsemi verður beint í innri hluta Súðavíkur á örugg svæði 
m.t.t. ofanflóðahættu, þ.e. í samræmi við hættumat. Höfnin og mannvirki 
tengd henni ásamt iðnaðar- og athafnasvæði í ytri hlutanum munu áfram 
þjóna sínu hlutverki. Ekki er þó æskilegt að þar festist í sessi starfsemi sem 
krefst mikillar viðveru fjölda fólks yfir vetrartímann. Allt land í þéttbýli innan 
Eyrardalsvegar, utan þess svæðis sem er skilgreint sem óbyggt svæði, er utan 
ofanflóðahættusvæða. 

Hús á frístundavæðum, landbúnaðarsvæðum og önnur hús í dreifbýli skulu 
aðeins byggjast upp á öruggum svæðum í samræmi við löggjöf um ofanflóð. 
Hættumat skal gert eða álits leitað hjá Veðurstofu Íslands í tengslum við 
einstakar deiliskipulagsáætlanir eða aðrar ákvarðanir um byggingu 
mannvirkja. 

5 LÍFRÍKI OG LANDSLAG 

5.1 VERNDARMARKMIÐ NÁTTÚRUVERNDARLAGA 

Markmið náttúruverndarlaga nr. 60/2013 er að αǾŜǊƴŘŀ ǘƛƭ ŦǊŀƳǘƝśŀǊ 
fjölbreytni íslenskrar náttúru, þar á meðal líffræðilega og jarðfræðilega 
fjölbreytni og fjölbreytni landslags. Þau eiga að tryggja eftir föngum þróun 
íslenskrar náttúru á eigin forsendum og verndun þess sem þar er sérstætt 
eða sögulegt og einnig stuðla að endurheimt raskaðra vistkerfa og auknu 
þoli íslenskra vistkerfa gegn náttúruhamförum og hnattrænum 
ǳƳƘǾŜǊŦƛǎōǊŜȅǘƛƴƎǳƳΦά 

Nánari verndarmarkmið eru skilgreind í 2. og 3. grein laganna. Í 2. gr. laganna 
er fjallað um verndarmarkmið fyrir vistgerðir, vistkerfi og tegundir. Þar er 
tekið fram að stuðla skuli að vernd líffræðilegrar fjölbreytni og í 3. gr. laganna 
er fjallað um verndarmarkmið fyrir jarðminjar, vatnasvæði, landslag og 
víðerni. Þar er lagt til að stuðlað skuli að vernd jarðfræðilegrar fjölbreytni 
landsins og fjölbreytni landslags. Í 61. gr. sömu laga er fjallað um sérstaka 
vernd vistkerfa og jarðminja sem forðast skuli að raska eftir föngum, nema 
brýna nauðsyn beri til. 

Árið 2000 tók Náttúrustofa Vestfjarða að sér að kanna landslagsgerðir í 
sveitarfélaginu sem njóta sérstakrar verndar samkvæmt 37. gr. 
náttúruverndarlaga nr. 44/1999 (nú brottfallin lög). Heimildir voru kannaðar 
og farið um svæðið, rætt við íbúa og gengið á sjónarhóla og að laugum þar 
sem ástæða þótti til. Helstu niðurstöður voru eftirfarandi: 

¶ Ekki er lengur mikið um mýrar og flóa sem eru 3 ha eða stærri vegna 
framræslu og vegna þess að dalbotnar eru víðast hvar myndaðir af 

malarframburði frá jöklum og ám. Gera má ráð fyrir að votlendi liggi 
oft að vötnum og tjörnum á fjöllum uppi. 

¶ Í hreppnum er fjöldi stöðuvatna og tjarna 1.000 m2 eða stærri, 
einkum á fjöllum uppi. Fæst þeirra hafa einhver nöfn og eru þau oft 
breytileg frá einum árstíma til annars. 

¶ Leirur í Ísafjarðardjúpi hafa verið skoðaðar en flatarmál þeirra hefur 
þó ekki verið kortlagt nákvæmlega. Agnar Ingólfsson skoðaði leirur 
1984 og starfsmenn Náttúrustofu Vestfjarða hafa skoðað leirur í 
Mjóafirði og Ísafirði í tengslum við vegagerð. 

¶ Ekki er vitað um vistfræðilega mikilvæga birkiskóga og leifar þeirra, 
s.s. gömul tré. Hestfjarðabrúnir við Hestfjörð og Mjóifjörður eru á 
náttúruminjaskrá vegna gróðurs, kjarrs og skóglendis. 

¶ Eldvörp, eldhraun, gervigígar og hraunhellar sem myndast hafa eftir 
að jökull hvarf af landinu á síðjökultíma hafa ekki verið kortlagðar 
kerfisbundið í sveitarfélaginu. 

¶ Í könnun Náttúrustofu Vestfjarða (2000) kom fram að ekki þótti 
ástæða til að kortleggja fossa sérstaklega. 

¶ Árið 2000 voru heitar uppsprettur kortlagðar í samvinnu við íbúa á 
svæðinu, auk þess var stuðst við nákvæma úttekt Jóns 
Benjamínssonar (Jón Benjamínsson. 1979). 

Náttúrufræðistofnun Íslands birtir í kortasjám yfirlit yfir vistgerðir, mikilvæg 
fuglasvæði, selalátur við strendur Íslands, tillögur að svæðum á 
Náttúruminjaskrá, sérstaka vernd vistkerfa og jarðminja samkvæmt 61. grein 
laga um náttúruvernd. Samkvæmt kortum NÍ eru mikilvægar sjófuglabyggðir 
við Vigur og Borgarey. Látur landsela eru við Hvítanes, Ögurnes, 
Vatnsfjarðarnes, Reykjanes, Borgarey og eyja í Mjóafirði. Aðeins einn foss, 
Selfoss í Laugardal, er tilgreindur innan sveitarfélagsins í korti NÍ yfir sérstaka 
vernd vistkerfa og jarðminja. Volgrur og laugar eru víða í sveitarfélaginu 
samkvæmt korti NÍ, einkum í innri hluta þess og í Reykjanesi eru hverir. Í 
botni Álftafjarðar, Skötufjarðar, Mjóafjarðar og Vatnsfjarðar auk Ögurvíkur 
og Vatnsfjarðarness eru leirur samkvæmt kortasjá NÍ sem sýnir sérstaka 

Takmörkun á landnotkun: 

¶ Önnur náttúruvernd (ÖN) 

vernd vistkerfa og jarðminja. Lítið raskað votlendi er fremur fátítt miðað við 
önnur svæði á Vestfjörðum samkvæmt korti NÍ. 

5.2 GILDI NÁTTÚRUNNAR OG VERÐMÆTAMAT 

Samfara fjölbreyttari nýtingu náttúruauðlinda og aukinni samkeppni um 
land eykst álag á náttúruna og hugsanlegum hagsmunaárekstrum fjölgar. Á 
sama tíma er löggjöf sem snertir náttúru, umhverfi og skipulag landsins orðin 
strangari og ítarlegri en áður. Óspillt náttúra hefur margvísleg gildi og er 
einnig forsenda margvíslegra grunngæða og mannlífs sem erfitt hefur verið 
að meta hagrænt. 

Í stefnu íslenskra stjórnvalda um sjálfbæra þróun er fjallað um mikilvægi 
verndunar og óspilltrar eða lítt snortinnar náttúru. Þar er bent á að íslenskri 
náttúru hafi verið minna breytt af mannavöldum en víðast hvar í iðnvæddum 
löndum. Lífríkið á Íslandi hefur þó breyst mikið vegna áhrifa mannsins, m.a. 
vegna skógareyðingar, jarðvegsrofs og framræslu votlendis. Samfelld víðerni 
þar sem áhrifa mannsins gætir lítt eða ekkert er vart lengur að finna í Evrópu, 
nema nyrst í Skandinavíu og á Íslandi. Ætla má að slík víðerni fái aukið gildi í 
framtíðinni og verði því verðmætari. 

Við verðmætamat á náttúru með hagrænum leiðum er settur fjárhagslegur 
mælikvarði á verðmætin. Flokka má hagrænt gildi náttúrunnar í beint 
notagildi og annað gildi. Beint notagildi má meta með athugunum á hegðun, 
t.d. fjölda ferðamanna og kostnað þeirra í tengslum við heimsóknina. 
Þróaðar hafa verið aðferðir til að meta óbeint notagildi, svo sem skilyrt 
verðmætamat. Þá er spurt um greiðsluvilja fólks til að halda svæðinu eða 
auðlindinni ósnortinni (Páll Harðarson og Magnús Harðarson. 2000). Slíkt 
verðmætamat hefur ekki verið gert innan Súðavíkurhrepps. 

Náttúran býr einnig yfir svokölluðu eigingildi en í því felst að í henni eru 
verðmæti sem ekki eru háð hagsmunum mannsins og því er skoðun 
mannsins á þessum verðmætum ekki til umfjöllunar (Umhverfisráðuneytið. 
2011). Þessu til viðbótar er talað um tilvistargildi og valkostagildi (Sigurður 

Jóhannesson. 2007). Með tilvistargildi er átt við að sumir gleðjast yfir því að 
ákveðin náttúrufyrirbrigði skuli vera til (ósnortin), þótt þeir hafi ekki hugsað 
sér sérstaklega að fara þangað og upplifa hana. Með valkostagildi er átt við 
það að nýting getur haft í för með sér óafturkræfar breytingar, þ.e. ógerlegt 
getur verið að afmá áhrif nýtingarinnar. Á meðan svæðið sem er til umræðu 
eða auðlindir þess eru ósnortnar má hugsa sér tvo valkosti. Annars vegar að 
láta landið vera ósnert eða hins vegar að ráðast í framkvæmdir sem hafa 
áhrif. 

Í Hvítbók um löggjöf til verndar náttúru Íslands (Umhverfisráðuneytið. 2011) 
er fjallað um mat á verndargildi náttúrunnar út frá þjónustu vistkerfa (e. 
ecosystem services), þ.e. þjónustu sem maðurinn er algerlega háður. 
Náttúruna má flokka niður í þætti út frá þeim fyrirbærum sem þar finnast og 
talið er að búi yfir verðmætum: Jarðmyndanir, ferskvatn, haf, lífríki, landslag 
og óbyggð víðerni. Til viðbótar hafa verið skilgreindir eiginleikar eða viðmið 
sem verðmætin byggjast á: 

¶ Auðgi, fjölbreytni 

¶ Fágæti 

¶ Stærð, samfella, heild 

¶ Upprunaleiki/röskun 

¶ Þekkingargildi 

¶ Fagurfræðilegt eða upplifunargildi 

¶ Táknrænt eða tilfinningarlegt gildi 

5.3 NÁTTÚRUVERNDARSVÆÐI 

Skv. lögum nr. 60/2013 um náttúruvernd er náttúruverndarsvæðum skipt í 
þrennt: 

a. Friðlýst svæði og afmörkuð búsvæði friðaðra tegunda sem vernduð 
eru skv. 1. mgr. 56. gr. 

b. Svæði og náttúrumyndanir á B- og C-hluta náttúruminjaskrár, sbr. 
33. gr. 



AÐALSKIPULAG SÚÐAVÍKURHREPPS 2018-2030 - TILLAGA 

45 
 

c. Afmörkuð svæði á landi og sjó sem njóta verndar skv. öðrum lögum 
vegna náttúru eða landslags. 

Náttúruminjar eru náttúrufyrirbæri sem ákveðið hefur verið að vernda með 
friðlýsingu, friðun eða með öðrum hætti eða fyrirbrigði sem tekin hefur verið 
afstaða til að rétt sé að vernda, þ.e. aðrar náttúruminjar. Náttúruminjaskrá 
skiptist í þrjá hluta sem auðkenndir eru sem A, B og C-hluti. Þar inniheldur 
A-hluti, skrá yfir náttúruminjar og svæði sem hafa verið friðlýstar eða 
friðaðar. Á B-hluta er yfirlit yfir þær náttúruminjar sem Alþingi hefur ákveðið 
að setja í forgang um friðlýsingu eða friðun á næstu fimm árum og er því 
nokkurs konar framkvæmdaáætlun náttúruminjaskrár. Náttúruminjar sem 
ástæða þykir til að friðlýsa eða friða eru skráðar í C-hluta náttúruminjaskrár. 
(Náttúrufræðistofnun Íslands. 2019) 

Náttúruminjaskráin inniheldur lista yfir þessi friðlýstu svæði og önnur 
merkileg svæði sem hafa ekki enn verið friðlýst. Skránni er m.a. ætlað það 
hlutverk að marka stefnu í friðlýsingamálum og undirbúa jarðveginn fyrir 
viðræður við rétthafa um þau efni. Þar er stærð og umfang tilgreint ásamt 
náttúruverndargildi svæðisins. 

Skv. 37. gr. náttúruverndarlaga nr. 60/2013 skal leita umsagnar 
Umhverfisstofnunar, Náttúrufræðistofnunar Íslands og viðkomandi 
náttúruverndarnefndar vegna framkvæmda sem hafa í för með sér röskun á 
náttúrumyndunum, enda sé um að ræða hættu á því að spillt verði 
friðlýstum náttúruminjum sem skráðar hafa verið á C-hluta 
náttúruminjaskrár, nema fyrir liggi staðfest aðalskipulag og samþykkt 
deiliskipulag þar sem umsagnir liggja fyrir. 

Í Súðavíkurhreppi eru engin friðlýst svæði á A-hluta náttúruminjaskrár, 
samkvæmt flokkun friðlýstra svæða náttúruverndarlaga. Í hreppnum eru 
hins vegar sex svæði á C-hluta náttúruminjaskrár skráð sem aðrar 
náttúruminjar og taka þarf tillit til við skipulagsgerð (Tafla 5.1 og Mynd 5.1). 
Þrjú svæði í Súðavíkurhreppi hafa verið tilnefnd til friðunar og sett á 
framkvæmdaáætlun (B-hluta) náttúruminjaskrár (Náttúrufræðistofnun. 

2019). Það eru Vigur, Borgarey og Reykjanes. Vigur er alþjóðlega mikilvæg 
sjófuglabyggð og uppfylla æður og teista alþjóðleg verndarviðmið. Þar verpir 
einnig mikið af lunda. Borgarey er alþjóðlega mikilvæg sjófuglabyggð og þar 
er eitt af tíu stærstu lundavörpum landsins. Einnig er þar töluvert æðarvarp. 
Á Reykjanesi  skapa jarðhiti og vatn við yfirborð aðstæður fyrir gróskulegan 
jarðhitagróður. Þar einkennist gróðurfarið af mýrahveravist sem finnst á 
nokkrum blettum á nesinu og hefur hátt verndargildi. Á Reykjanesi finnst 
einnig háplöntutegundin naðurtunga sem einungis þrífst við jarðhita og er 
flokkuð á válista sem tegund í nokkurri hættu (Náttúrufræðistofnun Íslands. 
2019). 

5.4 ÓBYGGÐ VÍÐERNI 

Samkvæmt náttúruverndarlögum nr. 60/2013 eru óbyggð víðerni skilgreind 
sem svæði í óbyggðum sem er að jafnaði a.m.k. 25 km2 að stærð, eða þannig 
að hægt sé að njóta þar einveru og náttúrunnar án truflunar af mannvirkjum 
eða umferð vélknúinna farartækja, og í a.m.k. 5 km fjarlægð frá mannvirkjum 
og öðrum tæknilegum ummerkjum, svo sem raflínum, orkuverum, 
miðlunarlónum og uppbyggðum vegum. 

Samkvæmt stefnu stjórnvalda um sjálfbæra þróun skal tryggja að stór 
samfelld víðerni verði áfram að finna í óbyggðum Íslands. Mannvirki skal 
eingöngu byggja utan skilgreindra víðerna en þar sem slíkt er ekki mögulegt 
verði þess gætt að þau valdi sem minnstu raski og sjónmengun. 
Umhverfisstofnun mat árið 2009 að víðerni þektu um 38% landsins. Stærsti 
hluti þeirra var á miðhálendinu, eða um 24 þúsund km2 sem er um 60% lands 
á miðhálendinu. 

Í landsskipulagsstefnu 2015-2026 eru óbyggð víðerni birt skv. skilgreiningu 
Umhverfisstofnunar frá 2009.  Nú stendur yfir vinna hjá Skipulagsstofnun og 
Umhverfisstofnun við kortlagningu víðerna sem felur m.a. í sér nánari 
útfærslu viðmiða laga um náttúruvernd fyrir afmörkun óbyggðra víðerna. 
Þegar viðmiðin liggja fyrir mun skýrast hvaða svæði á hálendi 
Súðavíkurhrepps verða skilgreind sem óbyggð víðerni. 

Mynd 5.1 Svæði á náttúruminjaskrá og óbyggð víðerni (grænt) í Súðavíkurhreppi. 
Víðernin byggja á afmörkun Umhverfisstofnunar frá árinu 2009 (UST. 2009). 

 

Náttúruminjar á C-hluta náttúruminjaskrár eru rúmlega 18% af landsvæði 
Súðavíkurhrepps og svæði sem skilgreind eru sem óbyggð víðerni skv. 
náttúruverndarlögum eru álíka stór eða um 19% (Mynd 5.1). 

Í landsskipulagsstefnu er lögð áhersla á varðveislu víðerna og náttúru 
hálendisins. Þannig verði mannvirkjagerð innan hálendisins áfram 
takmörkuð og uppbyggingu umfangsmeiri mannvirkja og þjónustu beint á 
jaðar þess. Þar segir einnig að mikilvægt sé að stuðla að því að landnýting 
verði sjálfbær og að hún valdi ekki gróður- eða jarðvegseyðingu eða hamli 
náttúrulegri gróðurframvindu á illa förnu landi. Lykilatriði í því sambandi er 
samráð við bændur og aðra sem eiga nýtingarrétt á svæðinu. 

5.5 NÁTTÚRULEGIR BIRKISKÓGAR 

Birkiskógar njóta sérstakrar verndar í samræmi við markmið 
náttúruverndarlaga en þar segir að sérstæðir eða vistfræðilega mikilvægir 
birkiskógar og leifar þeirra þar sem m.a. eru gömul tré, skuli njóta sérstakrar 
verndar, sbr. kafla 5.1 Verndarmarkmið náttúruverndarlaga. 

Ekki er til opinber íslensk skilgreining á því hvað telst vera birkiskógur. Í 
skýrslunni vernd og endurheimt íslenskra birkiskóga (Umhverfisráðuneytið. 
2007) eru settar fram tillögur um stefnu Íslands varðandi birkiskóga. Þar eru 
birkiskógar skilgreindir sem land þar sem birki er ríkjandi plöntutegund í 
gróðurfari óháð hæð, krónuþekju og stærð svæðis. 

Birkiskógar og kjarr, þar sem ríkjandi trjátegund er ilmbjörk af þeirri 
undirtegund sem í Skandinavíu kallast fjallabirki (Betula pubescens Ehrh. ssp. 
czerepanovii Orlova), er að finna frá Suðvestur-Grænlandi í vestri og austur 
fyrir Hvítahaf í norðanverðu Rússlandi. Eftir landnám manna hafa birkiskógar 
hins vegar farið halloka og í Færeyjum og á Hjaltlandi hefur þeim algerlega 
verið útrýmt. Á öðrum eylöndum á svæðinu eru aðeins örlitlar leifar eftir, 
þær mestu á Íslandi. 

Mynd 5.2 Dreifing náttúrulegra birkiskóga og aldur þeirra í Súðavíkurhreppi 
(Skógræktin. 2018) 

 

Birki er eina trjátegundin sem myndar náttúrulegan skóg á Íslandi. Talið er 
að við landnám hafi fjórðungur Íslands verið þakinn birkiskógi eða birkikjarri, 
jafnvel allt að 40% landsins. Birki hefur fundist í allt að 600 m hæð hér á landi 
en verður sjálft sjaldnast hærra en 12 m. Af einhverjum ástæðum er birkið 
sem vex vestanvert á landinu fremur lágvaxið og kræklótt. 

Ilmbjörk er ljóselsk trjátegund og dreifir léttum, vængjuðum fræjum víða. 
Hún á auðveldara með að nema land á gróðurlitlum svæðum en á þéttu 
grónu landi. Birkiskógar eru háðir hæfilegu raski til að þeir geti endurnýjað 
sig en mikið og langvarandi rask, s.s. vegna ofbeitar eða of tíðs skógarhöggs, 
getur orðið til þess að skógarnir hverfi með öllu. 

Birkiskógar veita margvíslega vistþjónustu, svo sem við miðlun vatns og 
næringarefna. Þeir binda kolefni úr andrúmslofti þegar þeir eru í vexti og þar 
sem þeir breiðast út um skóglaust land með rýrum jarðvegi getur 
heildarbinding kolefnis orðið bæði mikil og langvarandi, ekki síst í jarðvegi. 

Í flestum birkiskógum landsins eru trén á svipuðum aldri eða um 60ς80 ára. 
Skógarnir eru yfirleitt nokkuð þéttir sem er til marks um að þeir hafi flestir 
vaxið upp í kjölfar skógarhöggs á öndverðri 20. öld og/eða eftir að vetrarbeit 
var hætt. 

Árið 2015 lauk kortlagningu birkiskóga hérlendis og sýndu niðurstöður fram 
á að 1,5% landsins var þakið birki, eða 1.506 ferkílómetrar. Flatarmál þess 
hafði þá aukist um tæp 10% frá árinu 1989, alls um 130 ferkílómetra. 
Birkiskógar þekja um 54km2 landsvæði í Súðavíkurhreppi, sem er um 7% 
sveitarfélagsins og finnast þeir aðallega í fjörðum og dalbotnum eins og sjá 
má á Mynd 5.2. 

MARKMIÐ OG STEFNUMÖRKUN 

LÍFRÍKI OG LANDSLAG 

Markmið 
V Verndun sérkenna og fjölbreytileika náttúrunnar. 

V Nýting auðlinda og náttúru verði með sjálfbærum hætti þannig að 

við ákvarðanatöku verði tekið tillit til komandi kynslóða og 

náttúrunnar. 

V Takmarka skal mannvirkjagerð á óbyggðum víðernum eins og kostur 

er. 

V Gerð verði ítarleg greining á verndargildi óbyggðra víðerna í 

Súðavíkurhreppi.  

V Líffræðileg fjölbreytni (tegunda og vistgerða) verði vernduð í 

samræmi við lög og alþjóðaskuldbindingar. 

V Landslagheildir og fjölbreytileiki landslags verði vernduð. 

V Íbúar og gestir hafi aðgengi að fjölbreyttri náttúru svæðisins. 

V Endurheimt og verndun votlendis 

V Útbreiðsla ágengra tegunda, eins og lúpínu og skógarkerfils, verði 

heft. 

V Lögð verði áhersla á að endurheimta og vernda náttúrulega og 

fjölbreytta birkiskóga. 

o Að tryggt verði að náttúrulegir birkiskógar verði 

endurheimtir ef önnur nýting er fyrirhuguð á svæðinu. 

o Að tryggt verði að aðrar trjátegundir verði ekki gróðursettar 

í náttúrulega birkiskóga. 

o Að aðgengi almennings að birkiskóglendi verði tryggt. 

Útfærsla 

Ákveðin svæði eru hverfisvernduð með það að markmið að hlífa þeim fyrir 
óæskilegu raski. Fjallað er um hverfisvernd í kafla 9. Við deiliskipulagsgerð á 

hverfisvernduðum svæðum í dreifbýli og svæðum á náttúruminjaskrá skal 
gera sérstaka greiningu á áhrifum skipulagsins (sjá leiðbeiningar í viðauka). 
Ákvæði fyrir óbyggð svæði er að finna í kafla 7, Óbyggð svæði. 

Aðalskipulagið gerir ráð fyrir talsverðri sveigju varðandi uppbyggingu í 
dreifbýli. Þar er m.a. gert ráð fyrir uppbyggingu frístundahúsa og 
ferðaþjónustu. Hafa skal í huga að helstu atvinnuvegir í hreppnum, 
sjávarútvegur, landbúnaður og ferðaþjónusta, eru háðir ástandi og gæðum 
náttúrunnar. Nýting og verndun náttúruauðlinda í hreppnum skal vera í 
samræmi við leiðarljós og meginmarkmið aðalskipulagsins sem og aðrar 
skuldbindingar landsins og sveitarfélagsins. Fjallað er um stefnu 
sveitarfélagsins í einstökum atvinnugreinum í atvinnukafla (kafli 11) en hún 
grundvallast á sjálfbærri þróun. 

Aðgengi að náttúrunni er hluti af lífsgæðum íbúa og gesta á svæðinu. 
Aðalskipulaginu er ætlað að tryggja að hægt sé að njóta ósnortinnar náttúru 
og þeirra svæða sem eru raskaðri og nær byggð. Gæta þarf því þess að 
nýframkvæmdir skerði ekki aðgengi að útivistarsvæðum. Umferð er 
jafnframt stýrt m.t.t. álags á náttúru. Sjá nánar í kafla 13.1 Útivist. 

Almennt skal forðast framkvæmdir á óbrotnu landi og lágmarka jarðrask 
vegna framkvæmda eins og kostur er. Við framkvæmdir skal beita 
varúðarsjónarmiðum og vistkerfisnálgun þannig að neikvæðum áhrifum á 
vistkerfi verði haldið í lágmarki. Áður en ráðist er í framkvæmdir sem valda 
umhverfisáhrifum skal skoða mismunandi valkosti og meta áhrif þeirra á 
umhverfið. Við matið skal bera saman mikilvægi náttúruminja sem í húfi eru 
á viðkomandi svæði og áhrif vegna fyrirhugaðra framkvæmda. Vernda skal 
vistgerðir, vistkerfi, tegundir, jarðminjar, vatnasvæði, landslag og víðerni í 
samræmi við lög um náttúruvernd, auk þess sem tekið skal mið af mikilvægi 
minjanna og sérstöðu í íslensku og alþjóðlegu samhengi, sbr. 3. og 4. mgr. 
61. gr. náttúruverndarlaga. Ganga skal sómasamlega frá öllum 
framkvæmdarsvæðum. Fjallað er um efnistöku í kafla 11.8. 

Landnýting og mannvirkjagerð vegna orkuvinnslu og orkuflutnings skal taka 
mið af áherslum landsskipulagsstefnu á sjálfbæra nýtingu orkulinda og 
verndun víðerna og hálendis. Ef um meiri háttar mannvirkjagerð er að ræða 
skal henni beint að stöðum sem rýra ekki víðerni eða landslagsheildir 
Glámuhálendisins. 

Í skoðun eru nokkur stærri virkjunarverkefni á Glámuhálendinu eins og nánar 
er fjallað um í kafla 11.7. Iðnaðar- og athafnasvæði. Þar kemur m.a. fram að 
Súðavíkurhreppur er áhugasamur um að skoða nánar þessar hugmyndir. 
Áður en teknar eru ákvarðanir um virkjanir á svæðinu og vernd víðerna er 
mikilvægt að gerð verði ítarleg og fagleg greining á verndargildi óbyggðra 
víðerna í Súðavíkurhreppi. Það er í samræmi við lög nr. 48/2011 um verndar- 
og orkunýtingaráætlun, sem segja að meta skuli virkjunarkosti sem fela í sér 
stærri en 10 MW aflstöðvar. Með þessu eru skapaðar faglegar forsendur 
fyrir ítarlegri stefnumörkun um nýtingu víðernanna. Æskilegt er að slík 
greining verði hluti af rammaáætlun um vernd og orkunýtingu landsvæða, 
(sbr. lög nr. 48/2011) eða sambærileg vinna sem tekur til greina náttúru og 
menningarminjar, útivist, ferðaþjónustu og hlunnindi og efnahagsleg og 
félagsleg áhrif virkjana. Rammaáætlun tekur auk þess tillit til 
virkjanahugmynda og hagkvæmni þeirra enda er markmið laga um 
rammaáætlun að tryggja að nýting landsvæða þar sem er að finna 
virkjunarkosti byggist á langtímasjónarmiðum og heildstæðu hagsmunamati 
með sjálfbæra þróun að leiðarljósi. Æskilegt er að sveitarfélögin sem land 
eiga að víðernunum myndi sér sameiginlega stefnu um málefnið og svæðið. 
Á meðan greining á gildum svæðisins liggur ekki fyrir er ekki gert ráð fyrir 
skerðingu víðerna í aðalskipulaginu. Mikilvægt er að farið verði í 
greiningarvinnuna eins fljótt og mögulegt er. 

Mikilvægt er að farið sé varlega með innfluttar plöntutegundir innan 
sveitarfélagsins. Sumar tegundir, s.s. skógarkerfill og lúpína, geta verið mjög 
ágengar og rutt náttúrulegum gróðri og vistkerfum úr vegi. Þessar tegundir 
breyta ásýnd landsins og erfitt getur reynst að halda þeim í skefjum eða 
uppræta þær. Því er mikilvægt að flytja ekki slíkar tegundir inn í landið og 

reyna að uppræta eða hefta útbreiðslu þeirra sem þegar eru komnar. Við 
landgræðslu ber að forðast að skerða náttúrleg gæði viðkomandi svæða. 
Jafnframt skal taka tillit til héraðsáætlana Landgræðslu ríkisins. 

Lögð er áhersla á að birkiskóglendi nýtist almenningi til útivistar, s.s. til berja- 
og sveppatínslu eða náttúruupplifunar. Heimilt er þó að takmarka aðgengi 
að skóglendi þar sem ágangur fólks eða búfjár hefur neikvæð áhrif á viðgang 
hans. Tryggja skal að ágengar tegundir sem ekki tilheyra vistkerfi birkiskóga 
berist ekki inn á skóglendið. Hlífa skal birkiskógum við raski og tryggja að 
önnur landnýting, eins og frístundabyggð og skógrækt, skerði ekki óhóflega 
náttúrulega birkiskóga. 

Á stöðum þar sem náttúrulegur birkiskógur er til staðar er nauðsynlegt að 
huga vel að verndun skógarins út frá náttúruverndarsjónarmiðum í upphafi 
hvers kyns framkvæmda og deiliskipulagsvinnu. Einnig gæti þurft að huga að 
verndun hans út frá sögulegum sjónarmiðum eða vegna útivistargildis hans 
og tryggja að náttúruleg endurnýjun birkiskógarins eigi sér stað. Við 
framkvæmdir skal fylgja þeirri meginreglu að hlífa birkiskógum við raski en 
sé þess annars ekki kostur skal endurheimta birkiskóg í stað þess sem eytt 
er. Forðast skal að rjóðurfella birkiskóg. 

Samkvæmt lögum um skógrækt nr. 3/1955 má ekkert svæði rjóðurfella 
nema með samþykki skógræktarstjóra, og þó því aðeins að sá sem heggur, 
skuldbindi sig til þess að breyta landinu í tún eða græða upp skóg að nýju á 
öðru jafnstóru svæði og hafa byrjað á því innan tveggja ára. 

 

Takmörkun á landnotkun ς Önnur náttúruvernd 

Með Önnur náttúruvernd (ÖN) er í skipulagsreglugerð átt við svæði, svo 
sem jarðmyndanir og vistkerfi, sem njóta sérstakrar verndar samkvæmt 
lögum um náttúruvernd. Jafnframt svæði sem skilgreind eru í 
verndarflokki í verndar- og orkunýtingaráætlun. 

Tafla 5.1 Önnur náttúruvernd (ÖN). 

Auðkenni Lýsing í náttúruminjaskrá Takmörkun á landnotkun 

ÖN1 

Lambadalsfjall, Botn í Dýrafirði og Hestfjarðarbrúnir við Hestfjörð. 
Svæði nr. 313 í náttúruminjaskrá ς aðrar náttúruminjar.  
Stórbrotið land, jökulhvilftir og árgljúfur. Fjölskrúðugur gróður, kjarr- 
og skóglendi. Söguminjar í Dýrafirði. 

Taka skal tillit til verndargildis svæðanna við alla ákvarðanatöku um nýtingu. 
Um svæðin gilda ákvæði í lögum um náttúruvernd nr. 60/2013. Á svæðunum gilda 
hverfisverndarákvæði eftir því sem við á. Sjá töflur 9.1 og 9.2. 

ÖN2 

Mjóifjörður. Svæði nr. 319 í náttúruminjaskrá ς aðrar náttúruminjar. 
Fjölbreytt landslag, fagurt og gróskumikið kjarrlendi. 

Svæðið er á náttúruminjaskrá sem aðrar náttúruminjar. 

ÖN3 
Botn Ísafjarðar. Svæði nr. 320 í náttúruminjaskrá ς aðrar 
náttúruminjar.  
Sérstætt gróðurfar. 

ÖN4 

Reykjanes við Ísafjörð. Svæði nr. 321 í náttúruminjaskrá ς aðrar 
náttúruminjar. 
Eitt mesta hverasvæði á Vestfjörðum. Sérkennilegar 
sjávarrofsmyndanir, sérstætt gróðurfar og fjölskrúðugt fuglalíf. 

ÖN5 
Vatnsfjarðarnes. Svæði nr. 322 í náttúruminjaskrá ς aðrar 
náttúruminjar.  
Fagurt og fjölbreytt land, sérstæðar sjávarrofsmyndanir. 

ÖN6 
Borgarey í Ísafjarðardjúpi. Svæði nr. 341 í náttúruminjaskrá ς aðrar 
náttúruminjar. Grösug eyja með fjölskrúðugu fuglalífi. 

 

 

Takmörkun á landnotkun ς Varúðarsvæði 

Varúðarsvæði (VA) Svæði þar sem heilsu eða öryggi kann að vera ógnað, 
svo sem vegna hávaða, mengunar, hættulegra efna og annarra 
takmarkana sem setja þarf í varúðarskyni. Svæði í biðflokki samkvæmt 
verndar- og orkunýtingaráætlun. 

Tafla 5.2 Varúðarsvæði (VA). 

Auðkenni Takmörkun á landnotkun 

VA1 

7615 ha 

Glámuvirkjun. Virkjunin er í 
biðflokki í rammaáætlun 2. 

Gera má rannsóknir og mælingar, t.d. tengdar virkjunum, í samræmi við nauðsynleg leyfi. Ekki má ráðast í óafturkræfar framkvæmdir 
eða ráðstafa landinu þannig að framkvæmdir eða athafnir hindri möguleg virkjunaráform eða friðlýsingu. 

6 VATNSVERND, LOFTGÆÐI OG HLJÓÐVIST 

Vatnsgæði og hljóðvist hafa áhrif á heilsu og vellíðan fólks sem og vistkerfi 
og einstakar lífverur. Mengun vatns er eitt alvarlegasta heilbrigðismál 
samtímans og ein mesta ógn við lífríki og vistkerfi jarðar. Mengun getur 
einnig haft skaðleg áhrif á helstu atvinnuvegi sveitarfélagsins, s.s. 
sjávarútveg, ferðaþjónustu og landbúnað, sem allir byggja á gæðum 
náttúrunnar og ímynd svæðisins. 

6.1 VATNSVERND 

Gæði vatns eru almennt í lagi í sveitarfélaginu. Það orsakast m.a. af smæð 
samfélagsins. Hér á landi eru í gildi lög, reglugerðir og alþjóðlegar samþykktir 
er varða mengun, þar á meðal lög nr. 33/2004 um varnir gegn mengun hafs 
og stranda, lög nr. 7/1998 um hollustuhætti og mengunarvarnir og 
samningur um verndun hafrýmis NA-Atlantshafsins (OSPAR). Reglugerð um 
varnir gegn mengun vatns, nr. 796/1999 m.s.br., er ætlað að koma í veg fyrir 
og draga úr mengun vatns og umhverfis af mannavöldum. Skv. reglugerðinni 
skal sveitarstjórn flokka allt yfirborðsvatn og grunnvatn eftir ástandi þess og 
skilgreina langtímamarkmið fyrir vatn. 

 

 

 

 

Tafla 6.1 Flokkun vatns. 

Flokkur Ástand 

A Ósnortið vatn 

B Lítið snortið vatn 

C Nokkuð snortið vatn 

D Verulega snortið vatn 

E Ófullnægjandi vatn 

 

Þessi flokkun hefur ekki verið gerð í Súðavíkurhreppi en gera má ráð fyrir að 
stærsti hluti hreppsins flokkist sem ósnortið vatn þar sem svæðið er mjög 
strjálbyggt. 

Jafnframt skal, samkvæmt reglugerðinni, skilgreina vatnsverndarsvæði 
vatnsbóla. Vatnasvið vatnsbólanna, þ.e. vatnsverndarsvæðið, skiptist í 
brunnsvæði, grannsvæði og fjarsvæði. Reglugerðin tilgreinir takmarkanir á 
athöfnum og framkvæmdum innan vatnsverndarsvæðisins (sjá reglugerð 
um neysluvatn nr. 536/2001). 

Samkvæmt reglugerð nr. 796/1999 m.s.br. um varnir gegn mengun vatns 
gildir eftirfarandi um brunnsvæði, grannsvæði og fjarsvæði: 

¶ Brunnsvæði (VB) er næsta nágrenni vatnsbólsins. Það skal vera 
algjörlega friðað fyrir óviðkomandi umferð og framkvæmdum 
öðrum en þeim, sem nauðsynlegar eru vegna vatnsveitunnar. 
Heilbrigðisnefnd getur, þar sem þörf krefur, krafist þess að svæðið 
skuli girt mannheldri girðingu, sem sé minnst 5 metra frá vatnsbóli. 

¶ Grannsvæði (VG). Utan við brunnsvæðið skal ákvarða grannsvæði 
vatnsbólsins og við ákvörðun stærðar þess og lögunar skal taka tillit 
til jarðvegsþekju svæðisins og grunnvatnsstrauma sem stefna að 
vatnsbólinu. Á þessu svæði skal banna notkun á hættulegum efnum 

Takmörkun á landnotkun: 

¶ Vatnsból (VB) 

¶ Vatnsvernd, fjarsvæði (VF) 

¶ Vatnsvernd, grannsvæði (VG) 

og birgðageymslu slíkra efna. Hér er m.a. átt við olíu, bensín og skyld 
efni, salt, eiturefni til útrýmingar á skordýrum eða gróðri og önnur 
efni sem mengað geta grunnvatn, auk efna sem sérstaklega eru 
tilgreind í reglugerð um neysluvatn. Ekki skal leyfa nýjar byggingar, 
sumarbústaði eða þess háttar á svæðinu. Vegalagnir, 
áburðarnotkun og önnur starfsemi innan svæðisins skal vera undir 
ströngu eftirliti. 

¶ Fjarsvæði (VF) er á vatnasvæði vatnsbólsins en liggur utan þess lands 
sem telst til I. og II. flokks verndarsvæðanna. Þar sem vitað er um 
sprungur eða misgengi á þessu svæði, skal fyllstu varúðar gætt í 
meðferð efna, sem talin eru upp í II. flokki. Stærri geymslur fyrir slík 
efni eru bannaðar á svæðinu. Heilbrigðisnefnd getur gefið út frekari 
fyrirmæli varðandi umferð á þessu svæði, svo og um byggingu 
sumarhúsa og annarra mannvirkja. 

Vatnsverndarsvæði við Súðavík nær yfir allan Sauradalinn og hann er 
skilgreindur sem grannsvæði en fjarsvæðið teygir sig upp í hálendið að 
vatnaskipum á milli Álftafjarðar og Skutulsfjarðar. Brunnsvæðið afmarkast 
frá vatnsbólinu og ánni í Sauradal og umhverfis borholu ofan þorpsins. 
Fjallað er um vatnsveitur í kafla 14.1. 

Árið 2011 var rammatilskipun Evrópusambandsins um verndun vatns 
(vatnatilskipun 2000/60/EB) innleidd með nýjum lögum nr. 36/2011 um 
stjórn vatnamála. Í kjölfarið fylgdu tvær reglugerðir, nr. 535/2011 um 
flokkun vatnshlota, eiginleika þeirra, álagsgreiningu og vöktun og nr. 
935/2011 um stjórn vatnamála. Markmið laganna er að vernda vatn og 
vistkerfi þess, hindra frekari rýrnun vatnsgæða og bæta ástand 
vatnavistkerfa til þess að vatn njóti heildstæðrar verndar. Jafnframt er 
lögunum ætlað að stuðla að sjálfbærri nýtingu vatns og langtímavernd 
vatnsauðlindarinnar. Samkvæmt lögunum nær vatn yfir straumvötn, 
stöðuvötn, árósa, strandsjó, grunnvatn og jökla og samkvæmt reglugerð nr. 
535/2011 skal skipta öllu vatni, bæði yfirborðsvatni og grunnvatni í 

vatnshlot. Vinna við framfylgd laganna hófst á síðasta skipulagstímabili en 
hefur ekki verið framhaldið í samfellu. 

Mynd 6.1 Vatnsból og vatnsverndarsvæði í Súðavíkurhreppi. 

 

http://www.althingi.is/lagas/nuna/2011036.html

Samkvæmt áhættuskoðun Almannavarna frá árinu 2011 hafa ekki verið 
kortlagðir staðir á Vestfjörðum þar sem mengun er í jörðu vegna fyrri 
starfsemi en á nokkrum stöðum eru þó gamlir sorphaugar. 

6.2 HLJÓÐVIST 

Við skipulagsgerð skal hljóðstig vegna umferðar ökutækja, flugumferðar og 
atvinnustarfsemi vera undir skilgreindum mörkum sem tilgreind eru í 
viðauka reglugerðar nr. 724/2008 um hávaða. Skv. reglugerð um hávaða og 
aðgerðaráætlanir nr. 1.000/2005 skal sveitarstjórn gera hávaðakort fyrir 
þéttbýlissvæði en veghaldarar og rekstraraðilar flugvalla fyrir stóra vegi og 
flugvelli. Sveitarstjórn ber ábyrgð á því að aðgerðaráætlun sé gerð til að 
draga úr áhrifum hávaða, þar sem það á við. Reglugerðin kveður einnig á um 
það að skipulagsáætlanir séu í samræmi við niðurstöður 
hávaðakortlagningar. 

Hljóðvistargreining var framkvæmd fyrir Hlíð í Álftafirði árið 2013. Þar er 
miðað við að umferð um veginn sé byggð á umferð 2012 með framtíðarvexti 
samkvæmt spá Vegagerðar fyrir umferð árið 2032 eða 300 ökutæki á 
sólahring. Gert er ráð fyrir að 14% hennar séu þyngri bílar og 
umferðarhraðinn sé 90 km/klst, þar af 80 km/klst. á þyngri bílum. 

Krafa reglugerðar er að umferðarhávaði fari ekki yfir 45 dB í frístundabyggð. 
En þar segir: αMörk utan við húsvegg gilda fyrir utan opnanlega glugga. 
Viðmiðunarhæð þar sem annað er ekki tiltekið er 2 mάΦ # 
umferðarhávaðamatinu kemur fram að hægt er að komast hjá því að grípa 
til mótvægisaðgerða vegna umferðarhávaða þar sem ástandið er undir 
kröfum reglugerðar. 

Reynt hefur verið að meta líklega dreifingu hávaða frá fyrirhugaðri 
kalkþörungaverksmiðju innan við Langeyri. Matið byggir á mælingum frá 
verksmiðju á Bíldudal. Samkvæmt matinu er hávaði frá verksmiðjunni við 
íbúðarbyggð vel undir mörkum reglugerðar nr. 724/2008 um hávaða. 

6.3 LJÓSVIST 

Myrkrið er manninum mikilvægt ekki síður en dagsbirtan. Í myrkrinu felast 
ákveðin gæði og er það mat þeirra sem rannsakað hafa áhrif óþarfa birtu á 
lífsskilyrði og lífsgæði, að myrkurgæði ættu að vera sjálfsagður þáttur 
náttúruverndar og að líta beri á náttúrulegt myrkur sem umhverfisþátt, sem 
bæði menn og dýr eigi að geta notið (Umhverfis- og auðlindaráðuneytið. 
2013). Aukin umræða á sér stað um ljósmengun víða um heim. Þegar talað 
er um ljósmengun er átt við óheppileg hliðaráhrif sem gjarnan fylgja 
manngerðri lýsingu. Þá er lýsing notuð á rangan hátt, hún of mikil eða 
algerlega óþörf. Ljósmengun myndast þannig þegar að birtan dreifist 
umfram það sem óskað er eftir. Oft er hægt að greina ljósmengunina yfir 
þéttbýli sem birtuhjúp og eru það einkum eftirfarandi þættir sem eru helstu 
uppsprettur hennar: 

¶ Götulýsing. 

¶ Fyrirtæki, stofnanir og athafnasvæði, t.d. íþróttavellir og 
iðnaðarsvæði. 

¶ Heimili. 

Tafla 6.2 Leiðbeinandi svæðisflokkun umhverfis byggt á CIE-S-015:2005 staðlinum. 

Flokkun Umhverfi 
Lýsing 

umhverfisins 
Dæmi 

E1 Náttúrulegt Náttúrulegt 
myrkur 

Þjóðgarðar og verndarsvæði 

E2 Dreifbýli Lítið upplýst 
svæði 

Iðnaðar- eða íbúasvæði í dreifbýli, 
sveitabýli 

E3 Úthverfi Meðal upplýst 
svæði 

Iðnaðar- eða íbúasvæði í úthverfi 

E4 Þéttbýli Mikið upplýst 
svæði 

Bæjar- og borgarkjarnar, verslunar- og 
þjónustusvæði 

MARKMIÐ OG STEFNUMÖRKUN 

VATNSVERND OG HLJÓÐVIST 

Markmið 
V Allir íbúar sveitarfélagsins búi við heilnæmt andrúmsloft þar sem 

mengun verði undir ströngustu mörkum á Evrópska 

efnahagssvæðinu. 

V Allir íbúar sveitarfélagsins eigi kost á nægu heilnæmu og ómenguðu 

vatni til neyslu og annarra nytja. 

V Mengun í ferskvatni verði engin eða svo lítil að hún hafi ekki 

óæskileg áhrif á vistkerfi ferskvatns, fiskgengd eða útivistargildi. 

V Tekið verði tillit til hljóðvistar í öllu skipulagi og viðmið um ýtrustu 

hávaðamörk verði virt. 

V Notkun og losun efna og efnavöru ógni ekki heilsu manna og 

umhverfi. 

V Losun skaðlegra efna í hafið frá skipum og landi, m.a. þrávirkra 

lífrænna efna, geislavirkra efna og þungmálma, hverfi með öllu. 

V Súðavíkurhreppur verði vettvangur rannsókna á 

umhverfisbreytingum á haf- og strandsvæðum. 

Útfærsla 

Íbúar í Súðavíkurhreppi skulu eiga kost á því að búa við hreint og heilnæmt 
umhverfi. Íbúar, atvinnulífið og sveitarfélagið skulu í sameiningu vinna að því 
að draga úr hnattrænum umhverfisvandamálum í samræmi við lög landsins 
og alþjóðlegar skuldbindingar. Auka þarf meðvitund almennings og 
atvinnulífs um afleiðingar mengunar og hvetja sömu aðila til að forðast slíka 
mengun. 

Beina skal framkvæmdum og umferð frá vatnsverndarsvæðum í samvinnu 
við Heilbrigðiseftirlit Vestfjarða og einnig skal tryggja að óæskileg mengun 

frá iðnaðarsvæðum berist ekki í jarðveg eða vatn. Vatnsverndarsvæðið í 
Sauradal er sýnt á skipulagsuppdrætti sem og vatnsból þar sem 
ferðaþjónusta með veitingasölu og gistingu er fyrirhuguð. Um er að ræða 
Reykjarfjörð við Reykjanes, Skálavík í Mjóafirði, Heydal, Vigur, Ögur og 
Folafót. Ekki hefur verið sett upp vatnsból í Skálavík og á Folafæti og því er 
staðsetning þeirra á skipulagsuppdrætti ónákvæm. Vatnsbólin eru einnig 
tilgreind í Tafla 6.3. Mikilvægt er að nægjanlegt neysluvatn sé til staðar á 
verslunar- og þjónustusvæðum þar sem ferðaþjónusta er fyrirhuguð. 

Á jörðinni Garðsstöðum skal taka jarðvegssýni og gera mengunarmælingar. 
Niðurstöðurnar verða grundvöllur fyrir útgáfu starfsleyfis og gerð 
deiliskipulags vegna reksturs bílapartasölu. 

Sérstök áhersla er lögð á það að halda strandsvæðum og hafinu hreinu og 
ómenguðu. Fjallað er um losun gróðurhúsalofttegunda í kafla 4.1 
Loftslagsbreytingar og sjávarrof. 

Áhersla er lögð á það að framfylgja reglugerðum er varða hljóðvist, með gerð 
hávaðakorta sem nýtist við gerð skipulags. 

 

LJÓSVIST 

Útfærsla 

Mikilvægt er að nálgast lýsingu innan þéttbýlis og dreifbýlis á heildrænan 
hátt þar sem velferð íbúa er sett í forgrunn. Lýsingin þarf því bæði að vera í 
samhengi við umhverfi sitt og virka sem samþættandi þáttur í heildar 
nætursýn sveitarfélagsins. Margir ferðamenn leggja leið sína í Djúpið til að 
upplifa náttúruna, kyrrðina, söguna og menningarminjar. Ljósmengun og 
glýja getur stafað af flóðlýsingu, t.d. hafna og iðnaðarsvæða. Góð lýsing 
getur hins vegar hjálpað einstaklingum að átta sig með því að þeir greina 
útlínur og mótun byggðar úr fjarlægð án þess að upplifa glýju. 

Í íbúðabyggð skal skoða hvernig lýsingu skuli háttað við götur, stíga og 
gönguþveranir og hvaða einkenni er æskilegt að skapa eða viðhalda í 
þéttbýlinu. 

Opin svæði eins og t.d. torg, stígar og græn svæði bjóða uppá möguleika fyrir 
skapandi lýsingu sem hægt er að nýta til að auka umhverfisgæði og gera með 
því umhverfið aðlaðandi fyrir íbúa og aðra vegfarendur. Á opnum svæðum 
skal einnig skoða hvernig lýsingu skuli háttað við stíga og kennileiti og huga 
að myrkursvæðum þar sem það á við. Á iðnaðar- og athafnasvæðum skal 
skoða hvernig lýsingu skuli háttað við byggingar, athafna- og vinnusvæði og 
hafnarsvæði. Setja skal nánari útfærslur og skilmála í deiliskipulag. 

 

Tafla 6.3 Vatnsból og vatnsverndarsvæði (VB, VG og VF). 

Auðkenni Lýsing Takmörkun á landnotkun 

VB1 
Sauradalur 
Vatnsból fyrir þéttbýlið. 
Vatnsverndarsvæði er sýnt á uppdrætti. 

Beina skal framkvæmdum og umferð frá vatnsverndarsvæðum. 
Um varnir gegn mengun vatns á brunnsvæðum, grannsvæðum og fjarsvæðum gilda ákvæði í reglugerð 
nr. 796/1999 m.s.br. 

VB2 Folafótur 
VB3 Vigur 

VB4 
Ögur 
Verslunar og þjónustusvæði 

VB5 Heydalur 

VB6 Skálavík 

VB7 
VB8 

Reykjarfjörður 

VB9 
VB10 
VB11 
VB12 
VB13 

Þéttbýli Súðavíkur. 
Borholur tengdar vatnsveitu. 

 

Takmörkun á landnotkun ς Vatnsból og vatnsverndarsvæði 

Samkvæmt skipulagsreglugerð er vatnsból (VB) svæði fyrir vatnsöflun, 
það er brunnsvæði vatnsverndar. Vatnsvernd vatnsbóla eru 
vatnsverndarsvæði, þ.e. svæði sem heilbrigðisnefnd sveitarfélags hefur 
ákvarðað sem vatnsverndarsvæði umhverfis hvert vatnsból, annars 
vegar grannsvæði (VG) og hins vegar fjarsvæði (VF) sbr. reglugerð um 
neysluvatn. 

7 ÓBYGGÐ SVÆÐI 
Stór hluti Súðavíkurhrepps liggur hátt eða í miklum bratta og stýrist 
landnotkun og mannvirkjagerð m.a. af því. Brattlendi og hálendi er að 
miklum hluta skilgreint sem óbyggð svæði. Ýmsar takmarkanir eru á 
landnotkun á óbyggðum svæðum, svo sem vegna náttúruvár, 
náttúruverndar, vatnsverndar og minjaverndar. Slík notkun er þá sýnd með 
strikum ofan á þeim lit sem táknar óbyggð svæði. Önnur tákn eru einnig sýnd 
á óbyggðum svæðum, svo sem vegir, gönguleiðir, veitur o.s.frv. Fjallað er um 
óbyggð víðerni í kafla 5. Lífríki og landslag. 

MARKMIÐ OG STEFNUMÖRKUN 

ÓBYGGÐ SVÆÐI 

Markmið 
V Gert er ráð fyrir nýtingu hlunninda á eyðijörðum utan 

landbúnaðarsvæða. Taka skal mið af hefð og sögu svæðisins. 

V Á óbyggðum svæðum er heimilt er að reisa fjarskiptamannvirki, svo 

sem möstur, sem og minni mannvirki sem tengjast öryggi íbúa og 

vegfarenda. 

V Nýting á óbyggðum svæðum skal vera í samræmi við önnur markmið 

er snúa að vernd náttúru og menningarminja og aðgengi að útivist. 

Útfærsla 

Óbyggðu svæðin í aðalskipulaginu eru að mestu samfelld eins og sést á 
skipulagsuppdrættinum. Þar er að finna óbrotið land og oft landsvæði sem 
eru auk þess vernduð sérstaklega sem náttúruverndarsvæði, 
þjóðminjaverndarsvæði, hverfisverndarsvæði eða vatnsverndarsvæði. Þessi 
svæði eru oft sérstök og þarf að gæta að varðveislu þeirra. Í markmiðum í 
kafla 5 Lífríki og landslag er m.a. kveðið á um sjálfbæra nýtingu auðlinda, 
aðgengi að náttúru, verndun sérkenna, líffræðilegrar fjölbreytni og 
landslags. Hefðbundnar hlunnindanytjar landeigenda og ábúenda geta m.a. 
falið í sér, allt eftir hefð og sögu hvers svæðis: beit, útivist, veiðar og 
skógrækt. Fjallað er um víðerni í kafla 5 Lífríki og landslag. 

 

Takmörkun á landnotkun ς Óbyggð svæði 

Óbyggð svæði (ÓB) eru svæði þar sem ekki er gert ráð fyrir búsetu né 
atvinnustarfsemi, svo sem hálendi, heiðar og afréttir, að mestu án 
mannvirkja annarra en þeirra sem þjóna útivist, afréttarnotum, 
öryggismálum og fjarskiptum. 

8 MENNINGAR OG BÚSETUMINJAR 

Samkvæmt lögum um menningarminjar (nr. 80/2012) teljast 
menningarminjar ummerki um sögu þjóðarinnar, t.d. fornminjar, 
menningar- og búsetulandslag, kirkjugripir og minningarmörk, hús og önnur 
mannvirki, skip og bátar, samgöngutæki, listmunir og nytjahlutir, svo og 
myndir og aðrar heimildir um menningarsögu þjóðarinnar. Þjóðminjar eru 
jarðfastar minjar eða lausir gripir eða hlutir sem eru einstakir og hafa 
sérstaka merkingu og mikilvægi fyrir menningarsögu Íslands. Samkvæmt 
sömu lögum eru fornminjar annars vegar forngripir og hins vegar fornleifar. 
Forngripir eru þeir lausamunir sem eru 100 ára og eldri sem menn hafa 
notað eða mannaverk eru á og fundist hafa í eða á jörðu eða jökli, í vatni eða 
sjó. Fornleifar eru hins vegar hvers kyns mannvistarleifar, á landi, í jörðu, í 
jökli, sjó eða vatni, sem menn hafa gert eða mannaverk eru á og eru 100 ára 
og eldri. 

Samkvæmt lögum um menningarminjar skal skráning fornleifa, húsa og 
mannvirkja fara fram áður en gengið er frá aðalskipulagi eða deiliskipulagi. 

8.1 FORNLEIFAR 

Fornleifar teljast til fornminja skv. lögum um menningarminjar nr. 80/2012 
og eru skilgreindar sem hvers kyns mannvistarleifar, á landi, í jörðu, í jökli, 
sjó eða vatni, sem menn hafa gert eða mannaverk eru á og eru 100 ára og 
eldri. 

Fornminjar njóta friðunar nema Minjastofnun Íslands kveði á um annað skv. 
3. gr. laganna. Þá eru sumar fornleifar jafnframt friðlýstar sérstaklega og 
getur friðlýsingin náð til nánasta umhverfis hins friðlýsta minjastaðar, húss 
eða mannvirkis skv. 18. gr. laganna. Rétt er að hafa í huga að margar minjar 

nálgast 100 ára aldur og því mun fornleifum fjölga hratt á næstu árum miðað 
við núgildandi lög. Lögin kveða á um að skráning fornleifa, húsa og 
mannvirkja skuli fara fram áður en gengið er frá aðalskipulagi eða 
deiliskipulagi (16. gr.). Skráning skal ætíð fara fram á vettvangi áður en 
deiliskipulag er afgreitt eða leyfi til framkvæmda eða rannsókna er gefið út. 
Minjastofnun Íslands hefur yfirumsjón með skráningu fornleifa og friðaðra 
og friðlýstra húsa og mannvirkja og setur reglur um lágmarkskröfur sem gera 
skal til skráningar fyrir hvert skipulagsstig. Þá setur stofnunin einnig reglur 
um skráningu fornleifa og friðaðra og friðlýstra húsa og mannvirkja og skil á 
gögnum þar að lútandi. 

Í Súðavíkurhreppi eru níu friðlýstar fornleifar, þar af sjö á jörðinni Heydal og 
tvær í Vatnsfirði. Fornleifaskráning í Vatnsfirði stóð yfir frá árinu 2003 fram 
til ársins 2013. Að öðru leyti takmarkast fornleifaskráningar að mestu við 
framkvæmdir á svæðinu. Tafla 8.1 sýnir þau svæði sem hafa verið skráð í 
Súðavíkurhreppi. 

Þó ekki hafi farið fram skipulögð heildar fornleifaskráning í Súðavíkurhreppi 
leynist þar mikill fjöldi fornleifa og menningarsögulegra minja sem tengjast 
bæði atvinnu- og byggðasögu hreppsins og vert er að gefa gaum að og 
varðveita. Búsetuminjar, s. s. bæjarstæði og bæjarhólar, teljast með 
verðmætustu fornleifastöðum enda geyma slíkir staðir mestar upplýsingar 
þótt þess sjáist ekki alltaf merki á yfirborði. 

 

 

 

 

 

Takmörkun á landnotkun: 

¶ Minjavernd (MV) 

Tafla 8.1 Skráðar fornleifar í Súðavíkurhreppi. 

Jörð/svæði Númer Fjöldi minjastaða 

Seljaland í Álftafirði ÍS 141426-164 11 

Ísafjarðardjúp ς 
vegna ljósleiðara 
hringtengingar 

Skráning minja í Ísafirði, 
Skötufirði, Hestfirði og Álftafirði 

Sjá Ragnar 
Edvardsson 2016 

Hlíð í Álftafirði (1678) ÍS 141416-158 21 

Hrútey í Mjóafirði Ekki skráð 3 

Vatnsfjörður ÍS 205 52 

Ísafjörður og 
Mjóifjörður (vegna 
Vatnsfjarðavegar) 

(1385) 134 

Hvítanes (1866) 9 

Reykjanes ÍS 141583-210 39 

Heydalur ÍS 141571-198 19 

Ögur Upplýsingar liggja ekki fyrir 
Upplýsingar liggja 
ekki fyrir 

Álftafjörður og 
Seyðisfjörður 
(Dvergasteinseyri og 
Uppsalaeyri ς 
hvalveiðar) 

ÍS 2126917 (DVS) 
ÍS 2248666 (HOD) 
ÍS 2126995 (UPE) 

43 (15, 12 og 16) 

 

 

Mynd 8.1 Skráðar fornminjar og friðlýst hús í Súðavíkurhreppi (Minjavefsjá. 2018) 

8.2 BYGGINGARARFUR OG HÚSFRIÐUN 

Skv. 4. grein laga um menningarminjar nr. 80/2012 teljast hús og önnur 
mannvirki og einstakir hlutar þeirra sem hafa menningarsögulegt, 
vísindalegt eða listrænt gildi til byggingararfs og á það við um eftirfarandi: 

¶ Stök hús eða hluta þeirra og húsasamstæður, hvort sem er til íbúðar 
eða menningar- og atvinnustarfsemi í þéttbýli eða dreifbýli, 
húsaþyrpingar og götumyndir. 

¶ Kirkjur og bænhús, ásamt tilheyrandi mannvirkjum, svo sem 
klukkuturnum, garðhleðslum og sáluhliðum, klaustur, samkomuhús, 
skólahús og nánasta umhverfi þeirra, aðrar opinberar byggingar, 
íþróttamannvirki og sundlaugar. 

¶ Brýr og hvers konar samgöngumannvirki, virkjanir, stíflur, 
dælustöðvar og önnur orkumannvirki, hafnarmannvirki, vind- og 
vatnsmyllur, vitar, slippir, hjallar, manngerðir hellar og réttir. 

Tilgangur laganna er að stuðla að verndun menningarminja og tryggja að 
íslenskum menningararfi verði skilað óspilltum til komandi kynslóða. Öll hús 
og mannvirki sem eru 100 ára eða eldri eru því friðuð, skv. 29. grein, og er 
óheimilt að raska þeim, spilla eða breyta, rífa þau eða flytja úr stað nema 
með leyfi Minjastofnunar Íslands. Eigendum húsa og mannvirkja sem ekki 
njóta friðunar en byggð voru 1925 eða fyrr, svo og forráðamönnum kirkna 
sem reistar voru 1940 eða fyrr, er enn fremur skylt að leita álits hjá 
Minjastofnun Íslands með minnst sex vikna fyrirvara ef þeir hyggjast breyta 
þeim, flytja þau eða rífa. 

Skv. 18. grein laganna nr. 80/2012 má friðlýsa hús og mannvirki eða hluta 
þeirra, sem hafa menningarsögulegt, vísindalegt eða listrænt gildi. Friðlýsing 
húsa og mannvirkja og friðun kirkna sem ákveðin hefur verið á grundvelli 
eldri laga heldur jafnframt gildi sínu. Ráðherra ákveður friðlýsingu eða afnám 
hennar að fenginni tillögu Minjastofnunar Íslands. Minjastofnun Íslands 
hefur ennfremur heimild til skyndifriðunar menningarminja sé hætta á að 
minjunum verði spillt, þær glatist eða að gildi þeirra rýrist á einhvern hátt. 

Í sveitarfélaginu eru 5 hús friðlýst, þar af 4 kirkjur. Auk þess eru um 13 hús 
orðin 100 ára, og því friðuð, og önnur 10 sem ná þeim aldri á 
skipulagstímabilinu og teljast þar með til byggingararfs samkvæmt lögum 
um menningarminjar ( 

Tafla 8.3 og 8.4). Sjá nánari umfjöllun í kafla 9 Hverfisvernd.  

Lögin gera ráð fyrir því að öll mannvirki sem byggð voru fyrir 100 árum eða 
meira séu friðuð og að þau mannvirki sem byggð voru 1925 eða fyrr séu 
umsagnarskyld. Þá eru kirkjur sem byggðar eru fyrir 1940 einnig 
umsagnarskyldar. 

Fornleifar og aðrar búsetuminjar geyma upplýsingar um sögu og menningu 
svæðisins, einkum búskaparhætti, byggingarlag og lifnaðarhætti fyrri tíma. 
Á norðanverðum Vestfjörðum er tækifæri til að rannsaka þessa þætti því 
byggð hefur minnkað og þést, auk þess sem stórt svæði er einangrað, þ.e. 
án vegtengingar við önnur svæði og þannig hafa verðmætin varðveist. 

Tafla 8.2 Friðlýst hús í Súðavíkurhreppi skv. upplýsingum- frá Minjastofnun. 

Friðlýst hús Lýsing og húsfriðun Takmarkanir 

Súðavíkurkirkja 
S4 

Timburhús, flutt tilsniðið frá Noregi og reist á Hesteyri 1899. Tekin niður og endurbyggð í Súðavík 1962 
og þá breytt verulega að innan og forkirkjuturn reistur í stað þakturns. 
Friðuð frá 1. janúar 1990 samkvæmt aldursákvæði 1. mgr. 36. gr. þjóðminjalaga nr. 88/1989 og friðlýst 
frá gildistöku laga um menningarminjar nr. 80/2012. 

Óheimilt er að raska friðuðum húsum 
og mannvirkjum, spilla þeim eða 
breyta, rífa þau eða flytja úr stað nema 
með leyfi Minjastofnunar Íslands. 

Umhverfis friðlýstar fornleifar skal 
afmarka 100 m friðhelgað svæði frá 
ystu sýnilegu mörkum þeirra, sbr. gr. 22 
í lögum um menningarminjar. 

Ögurkirkja og gamla 
íbúðarhúsið 
S7 

Ögurkirkja er timburhús, byggt árið 1859. Þakturn reistur og hvelfing og setloft sett í kirkjuna um 1885. 
Gamla íbúðarhúsið var reist af Einari snikkara á Ísafirði fyrir Jakob Rósinkarsson forsmið og bónda í Ögri. 
Húsið er timburhús, byggt á árunum 1884-1885. 

Ögurkirkja er friðuð frá 1. janúar 1990 samkvæmt aldursákvæði 1. mgr. 36. gr. þjóðminjalaga nr. 88/1989 
og friðlýst frá gildistöku laga um menningarminjar nr. 80/2012. 
 
Gamla íbúðarhúsið er friðað af menntamálaráðherra frá 19. apríl 1991 samkvæmt 1. mgr. 35. gr. 
þjóðminjalaga nr. 88/1989. Friðunin tekur til alls hússins að utan og innan. Friðlýst frá gildistöku laga um 
menningarminjar nr. 80/2012. 

Vatnsfjarðarkirkja 
S8 

Vatnsfjarðarkirkja er steinsteypuhús byggt á árunum 1911-1912. 
Friðuð frá 1. janúar 1990 samkvæmt aldursákvæði 1. mgr. 36. gr. þjóðminjalaga nr. 88/1989 og friðlýst 
frá gildistöku laga um menningarminjar nr. 80/2012. 

Eyrarkirkja í 
Seyðisfirði 
S6 

Járnklætt timburhús, byggt á árunum 1866-1867. 
Friðuð frá 1. janúar 1990 samkvæmt aldursákvæði 1. mgr. 36. gr. þjóðminjalaga nr. 88/1989 og friðlýst 
frá gildistöku laga um menningarminjar nr. 80/2012. 

 

Tafla 8.3 Hús í Súðavíkurhreppi sem eru 100 ára eða eldri og eru því friðuð samkvæmt aldursákvæðum laga um menningarminjar nr. 80/2012. 

Hús Lýsing Byggingarár Skipulagsákvæði 
Eyrardalur 
(Melrekkasetur) 
Nýja byggð  
VÞ1 

Gamalt bæjarhús 1849 

 

Óheimilt er að raska friðuðum húsum og mannvirkjum, spilla 
þeim eða breyta, rífa þau eða flytja úr stað nema með leyfi 
Minjastofnunar Íslands. 

Umhverfis fornleifar, sem ekki eru friðlýstar en njóta friðunar, 
skal afmarka 15 m svæði nema annað sé ákveðið, sbr. 22. gr. í 
lögum um menningarminjar. 

 

 

Eyrardalur 5 
Nýja byggð 
ÍB4 

Gamalt bæjarhús úr timbri. Að norskri fyrirmynd og 
ber vitni um áhrif norsku hvalveiðimannanna fyrir 
aldamótin 1900.  

1849 

Vigur 
Dreifbýli 
VÞ10 

Vindknúin kornmylla (í ríkiseigu og vörslu 
Þjóðminjasafnsins) 1850 



62 
 

Hús Lýsing Byggingarár Skipulagsákvæði 
Vigur 
Dreifbýli 
VÞ10 

Viktoríuhús (í ríkiseigu og vörslu Þjóðminjasafnsins) 1862 
 

 

 

 

 

 

 

 

 

Óheimilt er að raska friðuðum húsum og mannvirkjum, spilla 
þeim eða breyta, rífa þau eða flytja úr stað nema með leyfi 
Minjastofnunar Íslands. 

Umhverfis fornleifar, sem ekki eru friðlýstar en njóta friðunar, 
skal afmarka 15 m svæði nema annað sé ákveðið, sbr. 22. gr. í 
lögum um menningarminjar. 

Vigur 
Dreifbýli 
VÞ10 

Bæjarhús 1882-1890 

Aðalgata 34, Súðavík 
Gamla byggð 
VÞ2 

Bjarnahús - elsta hús sem stendur í Súðavík fyrir utan 
Eyrardalsá 1890 

Skötufjörður 
Dreifbýli 
AF9 

Litli-bær, gamalt bæjarhús 1894 

Aðalgata 56, Súðavík 
Gamla byggð 
VÞ14 

Brekka - frístundahús 1900 og 1969 

Kálfavík í Skötufirði 
Dreifbýli 
F8 

Gamalt bæjarhús 1909 

Hestur 
Dreifbýli 
F5 

Gamalt bæjarhús 1912 

Aðalgata 32, Súðavík 
Gamla byggð 
VÞ2 

Tröð, gamalt bæjarhús 1912 

Fjarðarhorn 
Dreifbýli 

Frístundahús 1918 

Sjónarhóll, Súðavík 
Gamla byggð 

Frístundahús 1918 

Tafla 8.4 Hús í Súðavíkurhreppi sem eru byggð fyrir 1925 og hús sem verða 100 ára á skipulagstímabilinu. (Þjóðskrá Íslands. 2019 og  Svanbjörg Helga Haraldsdóttir. 2005) 

Hús Lýsing Byggingarár Skipulagsákvæði 

Aðalgata 18, Súðavík 
Gamla byggð 
S5 

Stöðin - frístundahús, áður póstur og sími 1920 

Byggt fyrir 1925. 

Álit Minjastofnunar Íslands skal liggja fyrir áður en 
byggingarleyfi er veitt til framkvæmda hvort sem um er að 
ræða breytingu, flutning eða niðurrif skv. 30. gr. laga um 
menningarminjar. 

Ofan við Aðalgötu 38, 
Súðavík 
Gamla byggð 
VÞ2 

Dalbær 1930 

Vegna aldurs hússins skal leita álits skipulagsnefndar áður en 
byggingarleyfi er veitt til framkvæmda, hvort sem um er að 
ræða breytingu, flutning eða niðurrif. 

Víkurgata 9, Súðavík 
Nýja byggð 
ÍB2 

Holt, íbúðarhús. Flutt að Víkurgötu 9 1996 1926 

Víkurgata 5, Súðavík 
Nýja byggð 
ÍB2 

Fagrabrekka, íbúðarhús. Flutt að Víkurgötu 5 1997 1929 

Aðalgata 58, Súðavík 
Gamla byggð 

Grund, frístundahús 1929 

Víkurgata 3, Súðavík 
Nýja byggð 
ÍB2 

Sólbakki, íbúðarhús. Flutt að Víkurgötu 3 1996 1930 

Blómsturvellir, 
Súðavík 
Gamla byggð 
VÞ4 

Frístundahús 1930 

Aðalgata 14, Súðavík 
Gamla byggð 
VÞ13 

Frístundahús 1930 

Aðalgata 16, Súðavík 
Gamla byggð 
VÞ13 

Frístundahús, bílskúr byggður seinna 1930 

Aðalgata 22, Súðavík 
Gamla byggð 
S5 

Félagsheimilið, samkomuhús 1930 

Hús Lýsing Byggingarár Skipulagsákvæði 

Miðhús Íbúðarhús 1921 

Byggt fyrir 1925. 

Álit Minjastofnunar Íslands skal liggja fyrir áður en 
byggingarleyfi er veitt til framkvæmda hvort sem um er að 
ræða breytingu, flutning eða niðurrif skv. 30. gr. laga um 
menningarminjar. 

Ögur 
VÞ9 

Samkomustaður 1925 

Byggt 1925. 

Álit Minjastofnunar Íslands skal liggja fyrir áður en 
byggingarleyfi er veitt til framkvæmda hvort sem um er að 
ræða breytingu, flutning eða niðurrif skv. 30. gr. laga um 
menningarminjar. 

Vatnsfjörður Frístundahús 1925 

Byggt 1925. 

Álit Minjastofnunar Íslands skal liggja fyrir áður en 
byggingarleyfi er veitt til framkvæmda hvort sem um er að 
ræða breytingu, flutning eða niðurrif skv. 30. gr. laga um 
menningarminjar. 

Hagakot Íbúðarhús 1926 

Vegna aldurs hússins skal leita álits skipulagsnefndar áður en 
byggingarleyfi er veitt til framkvæmda, hvort sem um er að 
ræða breytingu, flutning eða niðurrif. 

Laugarból Íbúðarhús 1926 

Hvítanes Íbúðarhús 1927 

Þúfur Íbúðarhús 1929 

Blámýrar Íbúðarhús 1930 

Garðsstaðir Íbúðarhús 1930 

8.3 YFIRBRAGÐ BYGGÐAR 

Einn þéttbýliskjarni er í Súðavíkurhreppi, Súðavík við Álftafjörð. Súðavík er 
miðsvæðis á norðanverðum Vestfjörðum, umlukin háum fjöllum. 

Eins og fram hefur komið voru mikil umsvif vegna verslunarhafnar 
Hansamanna, hvalveiði Norðmanna og reksturs hvalstöðvarinnar á Langeyri. 
Starfsemin var mannfrek og hvatti til þéttbýlismyndunar í nágrenni 
fyrirtækjanna. Þéttbýlið reis þó ekki á Langeyri, eins og vænta hefði mátt. 
Utar með firðinum var jörðin Súðavík, eitt mesta býli í Álftafirði frá fornu fari 
og mikilvægasta verstöð bænda í firðinum á árabátaöld. Þar tók að myndast 
vísir að þéttbýli skömmu fyrir aldamótin 1900 og lifðu íbúarnir af sjósókn 
öðru fremur, en höfðu landbúskap til styrktar, auk þess sem allmargir sóttu 
vinnu inn á Langeyri og í hvalveiðistöðina, sem rekin var á Dvergasteinseyri. 
Árið 1890 voru íbúar í þorpinu í Súðavík um 100 talsins, en fjölgaði hratt á 
næstu árum. Atvinnutækifæri og landfræðilegar aðstæður réðu því miklu 
um þróun byggðar á svæðinu. 

Eftir snjóflóðin mannskæðu í Súðavík í ársbyrjun 1995 var tekin ákvörðun um 
að flytja þéttbýlið í Súðavík suður fyrir Eyrardalsá. Hreppsnefnd Súðavíkur 
efndi í því tilefni til hugmyndasamkeppni meðal fagmanna um skipulag 
nýrrar Súðavíkur í samráði við Skipulag ríkisins. Sex teiknistofum var boðin 
þátttaka. Í dómnefnd áttu sæti þrír fulltrúar sveitarstjórnar, skipulagsstjóri 
ríkisins og einn fulltrúi frá Arkitektafélagi Íslands. Valin var tillaga Teiknistofu 
Gylfa Guðjónssonar og Sigurðar J. Jóhannssonar arkitekta FAÍ sem 
grundvöllur uppbyggingar nýrrar byggðar í Súðavík og tók forseti Íslands, 
Vigdís Finnbogadóttir fyrstu skóflustunguna að nýrri Súðavík þann 30. apríl 
1995. 

Flest húsin í nýju byggðinni voru byggð skömmu eftir snjóflóðin 1995 en til 
viðbótar voru nokkur eldri timburhús úr gömlu byggðinni flutt yfir í þá nýju. 
Ákabúð og Eyrardalur 5 eru tvö þeirra og önnur fimm voru flutt að Víkurgötu. 
Flutningur húsanna skapar tengingu við gömlu byggðina og menningarsögu 

þéttbýlisins. Flest íbúðarhúsin í nýju byggðinni eru einbýli en einnig eru 
nokkur rað- og parhús auk tvíbýlishúsa á tveimur hæðum. 

Byggðin í Súðavík á því sérstaka sögu þar sem hluti af hinum upprunalega 
byggingararfi er horfinn vegna náttúrufarslegra aðstæðna. Nýr byggðakjarni 
í Súðavík reis og þar með færðist byggðin nær hinu upprunalega svæði 
athafnalífs, Langeyri. Eldri byggðin er því frístundabyggð og 
ferðaþjónustusvæði þar sem einungis er leyfilegt að dvelja í íbúðarhúsum á 
hættusvæði yfir sumarmánuðina. Yfirbragð byggðarinnar er því töluvert 
nýlegt þó eldri hús leynist innan um og saman við en 15 hús eru byggð fyrir 
árið 1930 í Súðavík. 

 
Mynd 8.2 Nýja byggðin var reist utan ofanflóðahættusvæða eftir snjóflóðin árið 1995 

(Mynd: Gunnar Páll Eydal). 

MARKMIÐ OG STEFNUMÖRKUN 

MENNINGAR- OG BÚSETUMINJAR 

Markmið 
V Vernda skal menningar- og búsetuminjar fyrir framkvæmdum, 

athöfnum og annarri nýtingu, svo sem mannvirkjagerð, skógrækt og 

ágangi búfjár. Jafnframt skal leitast við að verja minjar vegna ágangs 

sjávar. 

V Varðveita skal gömul hús sem hafa á einhvern hátt verndargildi. 

V Íbúar og gestir geti notið þeirrar menningar og sögu sem 

búsetuminjarnar geyma. 

Útfærsla 

Beina skal framkvæmdum og öðrum athöfnum sem geta skert gildi 
fornminja frá minjastöðum eins og kostur er. Leita skal umsagnar 
Minjastofnunar vegna allra framkvæmda sem kunna að hafa áhrif á minjar. 

Varðveita skal, eins og kostur er, gamlar byggingar í þéttbýli og dreifbýli sem 
hafa verndargildi. Vernda skal staði eða svæði sem tengjast merktum 
atburðum, þjóðsögum og þjóðháttum en einnig mannvirki sem tengjast 
fornu verklagi eða tækni. 

Minjar um byggð og atvinnusögu, svo sem nýtingu sjávarauðlinda og 
búskaparhætti skal varðveita. Dæmi um þetta eru verstöðvar, varir, 
fiskhjallar og naust sem setja sterkan svip á svæðið og eru hluti af sögu þess. 
Viðhalda má gömlum göngu- og reiðleiðum, stikum, bryggjum og vörðum 
sem eru í notkun. Hafa skal samráð við Minjastofnun ef umrædd mannvirki 
eru eldri en 100 ára. 

Á hverfisvernduðum svæðum gilda sérstök ákvæði, m.a. til verndar 
menningarsögulegum minjum. Þar eru m.a. ákvæði um verndun fornminja 
og ásýnd bygginga. Á hverfisvernduðum svæðum í dreifbýli skal meta áhrif 

deiliskipulags í sérstakri greiningu sbr. kafla 9 Hverfisvernd. Í dreifbýli eru 
hverfisverndarsvæði á Reykjanesi, Hvítanesi, Folafæti, í Vatnsfirði, Ögri og 
Ögurnesi, á Uppsalaeyri, Dvergasteinseyri og Seljalandi. 

Leitast skal við að upplýsa íbúa og gesti svæðisins um menningarsöguleg 
verðmæti með merkingum og öðrum upplýsingaveitum í samvinnu við 
Minjastofnun. Þannig er stuðlað að aukinni vitund fólks og bættri umgengni 
um þessi verðmæti. Vinna þarf með aðilum í ferðaþjónustu að þessum 
verkefnum. 

Súðavík er fámennt en víðfeðmt sveitarfélag og ríkt af minjum. Fornleifar 
verða skráðar samhliða deiliskipulagsvinnu, leyfisveitingum og 
framkvæmdum eftir því sem við á. Mikilvægt er að gera það tímanlega 
þannig að hægt verði að koma í veg fyrir að minjar verði fyrir skemmdum af 
nauðsynjalausu en slíkt getur leitt af sér óbætanlegt tjón og haft mikinn 
ófyrirséðan kostnað í för með sér. Fornleifaskráning hefur upplýsingagildi 
fyrir almenning og ferðamenn en menningarminjar eru hluti af aðdráttarafli 
ferðamanna á svæðinu. 

Nánar er fjallað um varðveislu bygginga og götumynda í næsta kafla. 

 

YFIRBRAGÐ BYGGÐAR 

Markmið 
V Tryggt skal að kostum og sérkennum Súðavíkur verði viðhaldið 

samtímis og þróaður verði áhugaverður og eftirsóknarverður bær til 

framtíðar. 

V Að samhengi nýju byggðarinnar, gömlu byggðarinnar og framtíðar 

byggðar verði styrkt með bættum samgönguleiðum og ásýnd og 

góðri tengingu byggðasvæða við útivistarsvæði, opin svæði og 

strandlengju. 



AÐALSKIPULAG SÚÐAVÍKURHREPPS 2018-2030 - TILLAGA 

67 
 

 

 

V Að yfirbragð og mælikvarði nýrrar byggðar falli að sögulegri byggð 

og bæjarmynd Súðarvíkur og styrki hana og efli. 

Útfærsla 

Eins og sjá má á Mynd 3.3 í kafla um veðurfar í náttúrukafla hér að framan 
eru algengustu vindáttirnar í Súðavík, suð-suðaustanátt og norð-
norðaustanátt og fylgja þær þannig legu fjarðarins. Við hönnun og skipulag 
byggðar skal taka mið af ráðandi vindáttum til að tryggja eins og mögulegt 
er skjólsæla og vandaða byggð með lífvænlegum almenningsrýmum. 

Áhersla verði lögð á tengsl byggðar við sögu, atvinnuhætti og náttúru 
svæðisins, þannig að sérstaðan fái að njóta sín. Í því sambandi má nefna 
heildræna tengingu á milli gömlu byggðarinnar og þeirrar nýju. Það verði 
gert með bættum samgönguleiðum og hugað að bættri ásýnd þar sem 
gamla byggðin verður meira nýtt til útivistar, frístundaiðkunar og þjónustu 
við ferðamenn.  

Menningarsöguleg verðmæti, önnur en byggingar, þarf einnig að vernda en 
jafnframt skal veita almenningi aðgang að þeim, hvort sem þau eru 
manngerð eða frá náttúrunnar hendi. Sérstaklega skal huga að ásýnd 
byggðarinnar við Aðalgötu, þjónustukjarna og frístundabyggðar í gömlu 
byggðinni. 

Lýsingu innan þéttbýlis og dreifbýlis þarf að nálgast á heildrænan hátt þar 
sem velferð íbúa er sett í forgrunn. Fyrirkomulag lýsingar skal nánar ákveðið 
í deiliskipulagi. Hugað skal að gerð búnaðar, gerð og stigi lýsingar og hvaða 
fletir verða upplýstir, þannig að lýsingin undirstriki einkenni byggðarinnar. 
Jafnframt skal hugað að öryggi og þess gætt að ljósmengun hljótist ekki af. 
Sjá nánar kafla 6.3 Ljósvist. 

 

 

Tafla 8.5 Minjavernd (MV). 

Auðkenni Lýsing Skipulagsákvæði 

MV1 
Heydalur 

¶ 1.-2. Tvennar tóftaleyfar þar sem 
bærinn hefur verið áður, einar 
fyrir innan Heydalsgil og aðrar 
yngri, í túninu inn frá bænum. 

¶ 3.-7. Tóftarústir þar sem verið 
hafa bæirnir Bakkakot, Kirkjuból, 
Laugarbær, Galtarhryggur og 
Brennistaðir, frammi á Heydal. 

 
Friðlýst skv. friðlýsingaskrá frá 1990 

Hvers konar röskun og 
framkvæmdir eru 
óheimilar án leyfis 
Minjastofnunar á 100 
metra friðhelguðu svæði 
út frá ystu sýnilegu 
mörkum minjanna, sbr. 
ákvæði laga um 
menningarminjar. 

MV2 
Vatnsfjörður 

¶ Grettisvarða, svo nefnd, á 
Grettishjalla. 

¶ Hjallur; tekinn á fornleifaskrá með 
bréfi menntamálaráðuneytisins 
30. 08. 1976 og aftur 17. 11. s. á. 
Ekki þinglýst. 

 
Friðlýst skv. friðlýsingaskrá frá 1990 

Hvers konar röskun og 
framkvæmdir eru 
óheimilar án leyfis 
Minjastofnunar á 100 
metra friðhelguðu svæði 
út frá ystu sýnilegu 
mörkum minjanna, sbr. 
ákvæði laga um 
menningarminjar. 

 

  

Takmörkun á landnotkun ς Minjavernd 

Minjavernd (MV) nær yfir svæði þar sem eru friðlýstar fornleifar og 
friðaðar fornminjar sem og hús og mannvirki sem njóta sjálfkrafa verndar 
á grundvelli aldurs þeirra samkvæmt lögum um menningarminjar. 

9 HVERFISVERND 
Um hverfisverndarsvæði gilda sérstök ákvæði í skipulagsáætlunum sem 
sveitarstjórnir hafa sett og kveða á um verndun sérkenna eldri byggða eða 
annarra menningarsögulegra minja s.s. einstakra bygginga, mannvirkja eða 
húsaþyrpinga, náttúruminja eða trjágróðurs sem æskilegt er talið að vernda 
vegna sögulegs, náttúrulegs eða menningarlegs gildis, án þess að um 
lögformlega friðun sé að ræða, sbr. skipulagsreglugerð nr. 90/2013, grein 
2.7. og 4.3.1. 

Engin hverfisvernd er í Aðalskipulagi Súðavíkurhrepps 1999-2018, sem 
samþykkt var árið 2002. Þar er þó sett fram sú hugmynd að setja 
hverfisvernd á jörðina Seljaland í botni Álftafjarðar og mögulega að gera 
hana að fólkvangi. Seljaland er í eigu Ísafjarðarbæjar en um er að ræða 
fallegt gróðursvæði með tilkomumiklu landslagi. 

9.1 HVERFISVERND Í ÞÉTTBÝLI 

Þrjú svæði í þéttbýlinu njóta hverfisverndar, þ.e. í gömlu byggðinni, nýju 
byggðinni og á Langeyri. Ákvæði hverfisverndar taka til breytinga, viðhalds, 
niðurrifs og nýbyggingar húsa og umhverfis þeirra. Að auki taka ákvæði 
hverfisverndar á Langeyri til hvers kyns framkvæmda sem gætu haft áhrif á 
menningarsögulegt gildi svæðisins. Hverfisverndinni er ætlað að vernda íbúa 
og hagsmunaaðila fyrir hugsanlegum óæskilegum breytingum á svæðinu og 
ásýnd þess. 

Þegar unnið er deiliskipulag í þegar byggðu hverfi skal gerð húsakönnun sem 
höfð skal til hliðsjónar við ákvörðun um réttindi, skyldur og kvaðir samfara 
hverfisvernd. Fornleifaskráning skal liggja fyrir áður en leyfi er veitt fyrir 
hvers kyns framkvæmdum á Langeyri og við deiliskipulagsgerð. 

Gamla byggðin - HV1 

Hverfisverndarsvæði HV1 nær til þess hluta gömlu byggðarinnar þar sem 
íbúðarhús og önnur hús hafa náð talsverðum aldri eða hafa ákveðið 
menningarsögulegt gildi fyrir bæjarfélagið en ekki er lengur hægt að hýsa 
þar íbúa og aðra hefðbundna starfsemi sökum ofanflóðahættu. Húsin eru 
elleftu talsins og eru byggð á tímabilinu frá 1890 og fram til 1950. Með 
hverfisvernd er mögulegt að viðhalda menningararfinum og skapa aðlaðandi 
umhverfi sem verður eftirsóknarvert fyrir íbúa og gesti og styrkir jafnframt 
tengslin á milli byggðarhluta. Slíkt umhverfi getur styrkt bæjarfélagið í heild 
sinni. 

Takmörkun á landnotkun: 

¶ Hverfisvernd (HV) 

Mynd 9.1 Hverfisvernd gömlu byggðarinnar (Þjóðskrá. 2018). 

Hverfisvernd HV1 tekur til eftirfarandi húsa við Aðalgötu í gömlu byggðinni 
(Mynd 9.1): 

1. Aðalgata 14, byggt árið 1930. 
2. Aðalgata 16, byggt árið 1930. 
3. Stöðin, byggt árið 1920. Er í dag frístundahús en var áður fyrr Póstur 

og sími. Húsið er við Aðalgötu 18. 
4. Félagsheimilið, byggt árið 1930. Gegndi hlutverki samkomuhúss 

fyrir Súðvíkinga og er staðsett við Aðalgötu 22. 
5. Varðahús, byggt árið 1950. Húsið er staðsett við Aðalgötu 26. 
6. Aðalgata 28A, Skúr sem byggður var árið 1952. 
7. Raggahús, byggt árið 1966 og staðsett við Aðalgötu 30. 
8. Tröð, byggt árið 1912 og er því orðið yfir 100 ára gamalt og friðað 

með t.t. aldurs. Húsið er staðsett við Aðalgötu 32 
9. Bjarnahús, byggt árið 1890 og er því orðið yfir 100 ára gamalt og 

friðað með t.t. aldurs. Húsið er staðsett við Aðalgötu 34. 
10. Kaupfélagið, byggt árið 1941 og þjónaði sem verslun frá árinu 1942. 

Staðsett við Aðalgötu 38. 
11. Dalbær, byggt árið 1930. Húsið er staðsett ofan við Aðalgötu 38 þar 

sem gamla Kaupfélagið er. 

Skipulagsskilmálar eru í töflu 9.2. 

Víkurgata - HV2 

Á hverfisverndarsvæðinu við Víkurgötu finnast gömul íbúðarhús sem 
upphaflega voru byggð í gömlu byggðinni en voru flutt yfir í nýju byggðina á 
árunum 1996-1997. Elsta húsið, Holt, var upphaflega byggt árið 1926 og það 
yngsta, Innri-Grund, er frá árinu 1954. Önnur hús eru Fagrabrekka, byggt 
1929, Sólbakki, byggt 1930 og Garðarshús, byggt 1931 (tafla 8.4). Þessi hús 
bera því menningarsögu Súðavíkur vitni þó þau séu á öðrum stað en 
upphaflega. Götumyndin er hönnuð til að undirstrika og leggja áherslu á 
þetta. 

Með því að leggja áherslu á að varðveita uppruna þéttbýlisins er stuðlað að 
því að sérkenni og saga Súðavíkur fái að njóta sín við þróun þéttbýlisins. 
Líklegt er að áhersla í þessa átt hafi jákvæð áhrif á samfélagið og renni 
styrkari stoðum undir ferðaþjónustu og bæti ímynd bæjarins. 

Skipulagsskilmálar eru í töflu 9.2. 

Langeyri - HV3 

Langeyri liggur skammt innan við Eyrardalsá og tilheyrði Eyrardalsjörð. 
Langeyri er stærsta eyrin sem myndar góða höfn í fjörðunum við Djúpið, að 
Skutulsfjarðareyri undanskilinni. Þar var fyrsta hvalveiðistöðin reist af 
norskum hvalveiðimönnum á seinni hluta 19. aldar og um tíma var þar stórt 
vinnuhús með gufuvélum, íbúðarhús, geymsluhús, smiðja og fleira. Á 
norðanverðri Langeyri er allstórt vatn eða tjörn, sem nú er að mestu fyllt 
jarðvegi og gróið mosa og grasi, en sagt er að hún hafi fyrrum verið dýpri. 
Tjörnin heitir Skipatjörn og er talið að þar hafi Þjóðverjar lagt skipum sínum 
á vetrum. Í gömlum heimildum er minnst á malarkambinn fyrir framan 
tjörnina, að hann sé óslitinn en þó með skarði í, en það gæti stutt þá frásögn 
manna að skipin hafi verið dregin í gegnum það (Eiríkur P. Jörundsson. 2016). 

Hverfisverndarsvæðið á Langeyri nær til þess svæðis þar sem líkur eru á að 
minjar finnist frá sögu útgerðar, hvalveiða og síldarvinnslu. Hverfisverndinni 
er ætlað að tryggja að hugsanlegar fornminjar spillist ekki við framkvæmdir 
og að uppbygging á svæðinu spilli ekki möguleikum á að gera sögu svæðisins 
sýnilega. Jafnframt er henni ætlað að auka möguleika svæðisins sem 
útivistar- og safnasvæðis. Áhersla er lögð á að á skipulagstímabilinu verði 
gerð nákvæm fornleifaskráning á svæðinu. Skipulagsskilmálar eru í töflu 9.2. 

9.2 HVERFISVERND Í DREIFBÝLI 

Hverfisverndarákvæði í dreifbýli er sett á svæði með mikið verndargildi og 
svæði með verndargildi sem eru undir álagi. Markmiðið er, eins og fram 
kemur hér að framan, að tryggja verndun þessara auðlinda og 
menningarverðmæta og að auka velferð íbúa og gesta. Hverfisverndinni er 

ætlað að vernda íbúa og hagsmunaaðila fyrir hugsanlegum óæskilegum 
breytingum á svæðinu og ásýnd þess, bæði menningarlandslags og 
náttúrulegs landslags. Skapa á umhverfi sem styrkir efnahagslegan og 
samfélagslegan grunn sveitarfélagsins og hefur jákvæð áhrif á þróun þess. 

Níu svæði í dreifbýlinu njóta hverfisverndar, ýmist vegna menningarminja 
og/eða náttúruminja. Öll svæðin hafa tölvuvert útivistar- og fræðslugildi. 
Eins og fram kemur í 5.2 Gildi náttúrunnar og verðmætamat, hefur óspillt 
náttúra margvísleg gildi, m.a. fagurfræðilegt, siðferðilegt, menningarlegt, 
hagrænt, vistfræðilegt, sálrænt og vísindalegt en einnig með tilliti til útivistar 
og fræðslu. Hún er þannig forsenda margvíslegra grunngæða og mannlífs 
sem erfitt getur verið að meta hagrænt. 

Þegar unnið er deiliskipulag í þegar byggðu hverfi skal gerð húsakönnun sem 
höfð skal til hliðsjónar við ákvörðun um réttindi, skyldur og kvaðir samfara 
hverfisvernd. Á þeim svæðum sem njóta hverfisverndar vegna 
menningarminja skal fornleifaskráning, og húsakönnun þar sem það á við, 
liggja fyrir áður en leyfi er veitt fyrir hvers kyns framkvæmdum og við 
deiliskipulagsgerð. Á þeim svæðum sem njóta hverfisverndar vegna 
náttúruminja skal liggja fyrir úttekt á verndargildi og skráningu náttúruminja 
við deiliskipulagsgerð og áður en leyfi er veitt fyrir framkvæmdum. 

Við deiliskipulagsgerð á hverfisvernduðum svæðum í dreifbýli og svæðum á 
náttúruminjaskrá skal gera sérstaka greiningu á áhrifum skipulagsins (sbr. 
leiðbeiningar í viðauka). 

Seljaland ς HV4 

Vinsælt útivistarsvæði með fallegu gróðursvæði og tilkomumiklu landslagi í 
botni Álftafjarðar. Ísafjarðarbær er landeigandi. 

Folafótur ς HV5 

Á Folafæti er mikill þéttleiki fornminja og vinsæl gönguleið. Fjallið Hestur 
setur sterkan svip á svæðið. Fjölmenn byggð var á svæðinu í upphafi síðustu 
aldar en árið 1910 er talið að yfir 100 manns hafi búið á svæðinu. Um var að 
ræða þurrabúðarfólk sem sótti sjóinn í Ísafjarðardjúp. Í dag býr enginn á 
Folafæti. 

Hvítanes ς HV6 

Við austanvert Hvítanes er látur landsela og þar hefur verið gerður 
útsýnisstaður með góðri sýn yfir Vigur og Ísafjarðardjúp. Vinsæll 
viðkomustaður ferðamanna. Talið er að byggð hafi verið á Hvítanesi síðan á 
landnámsöld (Náttúrustofa Vestfjarða. 2017). 

Reykjanes ς HV7 

Allt land Reykjaness er á náttúruminjaskrá. Svæðið er eitt mesta hverasvæði 
á Vestfjörðum, með sérkennilegar sjávarrofsmyndanir, sérstætt gróðurfar 
og fjölskrúðugt fuglalíf (Náttúruminjaskrá). Dýralíf er fjölskrúðugt, s.s. selir 
og ýmsar fuglategundir, einkum á austanverðu nesinu (Böðvar Þórisson. 
Hafsteinn H. Gunnarsson og Þorleifur Eiríksson. 2003). Vatnamynta finnst í 
Reykjanesi en hún er alfriðuð.  Hún er afar sjaldgæf og finnst eingöngu við 
laugar á þremur stöðum á landinu (Flóra Íslands. 2017). Möguleikar til 
útivistar í Reykjanesi eru miklir, enda sérstæð náttúra með langa 
strandlengju og svæðið mjög aðgengilegt. Svæðið er almennt talið 
áhugaverður fuglaskoðunarstaður og sjórinn vinsæll meðal kafara vegna 
lífríkis og hvera á sjávarbotni (Vegagerðin. 2003). Svæðið er ríkt af sögu- og 
menningarminjum. Alls eru skráðar 39 minjar á svæðinu og það því talið afar 
merkilegt (Margrét Hrönn Hallmundsdóttir. 2013). Í húsakönnun fyrir 
svæðið kemur fram að 10 hús eru metin með mikið varðveislu- og/eða 
menningarsögulegt gildi. Á átjándu öld var starfrækt saltvinnsla og á fyrri 
hluta tuttugustu aldar var jarðhitinn nýttur til gróðurhúsaræktunar (Finnbogi 
Hermannsson. e.d.). Barna og héraðsskólinn var rekinn þar nánast alla 
tuttugustu öldina (Margrét Hrönn Hallmundsdóttir. 2013). Sund, leirböð og 

ýmis útivist hefur lengi verið stunduð í Reykjanesi en sundkennsla hófst þar 
á fyrri hluta nítjándu aldar. 

Vatnsfjörður ς HV8 

Vatnsfjörður er einn af áhugaverðustu minja- og sögustöðum Vestfjarða. 
Staðurinn er vel rannsakaður og minjarnar sýna vel breytingar sem hafa 
orðið á félags- og hagkerfi Vestfjarða sem og á menningu landsvæðisins 
(Fornleifastofnun Íslands. 2011). Vatnsfjarðarkirkja, sem var reist 1911-
1912, er friðuð. Grettisvarða á Grettishjalla er friðlýst fornleif. 
Vatnsfjarðarnes er á náttúruminjaskrá. 

Ögur ς HV9 

Ögur var höfðingjasetur og stórbýli. Vegur staðarins var hvað mestur frá 
seinni hluta 15. aldar og fram á 17. öld (nat.is). Gamla íbúðarhúsið í Ögri, 
sem reist var 1884-1885, er friðað sem og Ögurkirkja, sem var reist 1859. 
Samkomuhús var byggt árið 1930. 

Uppsalaeyri ς HV10 

Hvalstöð með umsvifamikilli starfsemi var reist á Uppsalaeyri í Seyðisfirði af 
Norðmönnum árið 1897. Hún var í notkun til ársins 1904 (Gylfi Björn 
Helgason, 2015; Trausti Einarsson. 1987). 

Dvergasteinseyri ς HV11 

Hvalstöð var reist á Dvergasteinseyri í Álftafirði árið 1896. Stöðin var í notkun 
til ársins 1903. Tóftir eru sýnilegar og fornleifar hafa verið skráðar (Gylfi 
Björn Helgason. 2015). 

Ögurnes ς HV12 

Saga útgerðar, verstöð og afurðavinnsla á landi. Fjölmenn byggð var á 
Ögurnesi í upphafi tuttugustu aldar. Ekkert hús er uppistandandi en fjöldi 
tófta er á svæðinu. 

Litlibær ς HV13 

Endurbyggt íbúðarhús í vörslu Þjóðminjasafnsins. Sérstæðar steinhleðslur. 
Litlibær var reistur árið 1895 af tveimur vinafjölskyldum, sem bjuggu 
upphaflega í sitt hvorum hluta hússins og var því þá skipt í miðju með 
þvervegg. Húsið er úr timbri með steinhlöðnum veggjum upp að langhliðum 
og grasi á þökum. Túnið er afmarkað af steinhlöðnum garði og mælist það 
um 3 hektarar. Einstaklega vel hefur verið vandað til allra steinhleðslna. 
Tóttir eru margar á jörðinni og skammt í suður frá steinhlöðnum vegg, sem 
liggur umhverfis túnið, er hringmynduð fjárborg og er hún talin mun eldri en 
aðrar hleðslur við Litlabæ (Byggðasafn Vestfirðinga. 2018). 

Skipulagsskilmálar eru í töflu 9.2. 

 
Mynd 9.2 Hverfisvernduð svæði í dreifbýli Súðavíkurhrepps.  

MARKMIÐ OG STEFNUMÖRKUN 

HVERFISVERND 

Markmið 
V Að tryggja verndun þeirra auðlinda og menningarverðmæta sem 

hafa verndargildi eða geta aukið velferð íbúa og gesta á svæðinu. 

V Að skapa umhverfi sem styrkir efnahagslegan og samfélagslegan 

grunn Súðavíkurhrepps og að styrkja jákvæða þróun 

sveitarfélagsins. 

V Að tryggja að tengsl sveitarfélagsins við söguna glatist ekki. 

Útfærsla 

Tiltekin svæði í Súðavíkurhreppi njóta hverfisverndar vegna náttúruminja 
eða menningarsögulegs gildis. Um hverfisverndarsvæði gilda þau almennu 
ákvæði að þar má ekki raska þeim þáttum sem verndin byggir á s.s. að spilla 
náttúru- eða menningarminjum eða breyta vernduðu yfirbragði hverfis. Allar 
áætlanir og framkvæmdir á hverfisverndarsvæðum eru háðar umfjöllun í 
skipulagsnefnd auk samþykkis sveitastjórnar Súðavíkurhrepps. Nánar er 
fjallað um hverfisvernd einstakra svæða í næstu köflum. 

Við deiliskipulagsgerð á hverfisvernduðum svæðum í dreifbýli og svæðum á 
náttúruminjaskrá skal gera sérstaka greiningu á áhrifum skipulagsins (sjá 
leiðbeiningar í viðauka). 

Með þessu er ætlunin að tryggja að farið sé gætilega við framkvæmdir á 
hverfisvernduðum svæðum. Gæta skal þess að áhrifum sé haldið í lágmarki 
og að deiliskipulag sé í samræmi við meginmarkmið aðalskipulagsins. 
Greiningunni er jafnframt ætlað að tryggja faglega málsmeðferð við 
ákvarðanatöku sveitarstjórnar og framkvæmdaaðila. 

Upplýsingar um hverfisverndina skulu vera vel kynntar og aðgengilegar 
öllum á skipulagstímabilinu. Aðkoma hagsmunaaðila að gerð deiliskipulags 
skal tryggð. 

Hafa skal samráð við Minjastofnun Íslands við deiliskipulagsgerð á svæðum 
sem njóta hverfisverndar vegna menningarminja. Leita skal umsagnar 
Minjastofnunar við alla deiliskipulagsgerð og við útgáfu framkvæmdaleyfa 
skal kanna hvort framkvæmd hafi áhrif á menningarminjar. 

 

Tafla 9.1 Almenn skipulagsákvæði fyrir hverfisverndarsvæði og svæði á 
náttúruminjaskrá. 

 

 

  

Almenn skipulagsákvæði 

Frístundahús 

Taka skal mið að hverfisverndarákvæðum við byggingu frístundahúsa á 
hverfisvernduðum svæðum (Tafla 9.2). 

Á hverfisvernduðum svæðum í dreifbýli og svæðum á náttúruminjaskrá (Tafla 
5.1) skal gera greiningu á áhrifum frístundahúsa samhliða deiliskipulagsgerð (sjá 
nánar í viðauka 1). 

Takmörkun á landnotkun ς Hverfisvernd 

Í skipulagsreglugerð segir um hverfisvernd (HV), svæði þar sem 
sveitarstjórn hefur sett ákvæði um hverfisvernd til að vernda sérkenni 
eldri byggðar eða annarra menningarsögulegra minja, náttúruminjar, 
landslag eða gróður vegna sögulegs, náttúrulegs eða menningarlegs 
gildis, án þess að um friðun sé að ræða samkvæmt öðrum lögum. 

Tafla 9.2 Hverfisvernd (HV) 

Auðkenni Lýsing Skipulagsákvæði 

HV1 
2,6 ha 
Aðalgata 14-38 í 
gömlu byggðinni 

Gamla byggðin við Aðalgötu ofan við 
höfnina. 

Á svæðinu er verslunar- og 
þjónustusvæði (VÞ2 og VÞ13) og  
samkomuhúsið (S5). 

Sjá nánari umfjöllun í forsendukafla 
hér að ofan. 

Hús með verndargildi skulu ekki fjarlægð. 
Miða skal viðhald húsa við upprunalegt horf eða það horf sem viðheldur verndargildi hússins sem best. 
Leitast skal við að halda í þá hluti sem nýtanlegir eru. 

Hugað skal sérstaklega að gæðum í efnisvali og handverki. Leitast skal við að hafa ásýnd í sem 
upprunalegastri mynd. 

Umhverfi húsa skal vera í samræmi við arkitektúr hverfisins. 

Jafnframt gilda ákvæði í töflum 8.3. og 8.4. og lög um menningarminjar eftir því sem við á. 

Svæðið er á á ofanflóðahættusvæði C og skal nýting taka mið af því. 

HV2 
0,7 ha 
Víkurgata 

Gömul íbúðarhús sem flutt hafa verið 
úr gömlu byggðinni yfir í nýju 
byggðina. 

Tilheyrir íbúðarsvæði ÍB2. 

Sjá nánari umfjöllun í forsendukafla 
hér að ofan. 

Heimilt er að byggja við hús á svæðinu. Viðbyggingar skulu hafa sama yfirbragð og aðalbyggingin, þ.e. í 
samræmi við þann arkitektúr sem einkennir húsið. Efnisval í viðbyggingum skal vera það sama og í 
aðalbyggingunni. 

Stærð viðbygginga skal vera þannig að aðalbygging haldi sínum sessi. 

Heimilt er að byggja ný hús eða færa hús inn á hverfisverndaða svæðið. Staðsetning og mótun nýrra 
bygginga á hverfisverndaða svæðinu skal falla að hefðum og arkitektúr þess tíma sem miðað er við í 
uppbyggingu hverfisins. 

Hugað skal sérstaklega að gæðum í efnisvali og handverki. Leitast skal við að hafa ásýnd í sem 
upprunalegastri mynd. 

Umhverfi húsa skal vera í samræmi við arkitektúr hverfisins. 

Jafnframt gilda ákvæði í töflum 8.3. og 8.4. og lög um menningarminjar eftir því sem við á. 

HV3 
19 ha 
Langeyri, tjörnin og 
Súðavíkurkirkja 

Súðavíkurkirkja (S4) er friðuð skv. 
lögum um menningarminjar nr. 
80/2012. Á Langeyri er fallegt 
útivistarsvæði og auðug saga 
útgerðar, hvalveiða og síldarvinnslu. 
Á svæðinu er einnig gert ráð fyrir 
kirkjugarði K1, afþreyingar- og 
ferðamannasvæði AF7, 
frístundabyggð F4, athafnasvæði AT1 
og opnu svæði OP1. 

Sjá nánari umfjöllun í forsendukafla 
hér að ofan. 

Svæðið er lifandi og með svigrúm til áframhaldandi þróunar á fjölbreyttri nýtingu. 

Öll uppbygging á svæðinu skal miða að varðveislu sögu- og menningarminja og að auka möguleika svæðisins 
sem útivistar- og safnasvæðis. 

Áhersla verði á aukna vitund og fræðslu m.t.t. sögu og menningar á svæðinu. 

Við uppbyggingu, til að auka aðgengi almennings að fjörunni, skal þess gætt að skerða ekki verndargildi 
svæðisins. 

Tryggja skal að framkvæmdir spilli ekki möguleikum á að gera sögu svæðisins sýnilega. 

Hverfisverndin hefur ekki áhrif á núverandi landnotkun, nema ef talið er að fornminjar geti spillst.Jafnframt 
gilda ákvæði í töflum 8.2. og 8.4. og lög um menningarminjar eftir því sem við á. 

Auðkenni Lýsing Skipulagsákvæði 

HV4 
318 ha  
Seljaland 

Vinsælt útivistarsvæði með fallegu 
gróðursvæði og tilkomumiklu 
landslagi í botni Álftafjarðar.  

Á svæðinu eru birkiskógar og 
vatnsverndarsvæði. 

Svæðið verði fyrst og fremst nýtt til útivistar. 
Allar framkvæmdir skulu miða að því að vernda landslag og lífríki. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV5 
413 ha  
Folafótur 

Sérstætt menningarlandslag, mikill 
þéttleiki fornminja.  

Við svæðið er verslunar og 
þjónustusvæði VÞ11. 

Áhersla verði á aukna vitund og fræðslu m.t.t. sögu og náttúru svæðisins. 

Við uppbyggingu skal þess gætt að skerða ekki verndargildi svæðisins og möguleika þess sem fræðslu- og 
útivistarsvæðis. Tryggja skal að hugsanlegar fornminjar og menningarverðmæti spillist ekki. 

Framkvæmdir skulu falla vel að menningarlandslaginu og taka  mið af sögu, landslagi og lífríki svæðisins. 

Nánari staðsetning mannvirkja skal ákvörðuð í deiliskipulagi. 
Áhrif framkvæmda skulu metin í sérstakri greiningu á áhrifum deiliskipulags (viðauki).   

HV6 
90 ha 
Hvítanes 

Selalátur og útsýnisstaður. Vinsæll 
viðkomustaður ferðamanna.  

Á svæðinu er bryggja H6. 

Allar framkvæmdir skulu miða að því að vernda fornminjar, landslag og lífríki í fjörunni. 

Huga skal að öryggi vegfarenda við uppbyggingu. 

Gera skal ráð fyrir aðgengi að fjörunni og aðstöðu fyrir gesti, en gæta skal þess að uppbyggingin hafi ekki 
neikvæð áhrif á selalátur og skerði ekki verndargildi svæðisins. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV7 
74 ha 
Reykjanes 

Náttúru- og menningarminjar.  

Á svæðinu er afþreyingar- og 
ferðamannasvæði AF8, athafnasvæði 
AT3,  verslunar og þjónustusvæði 
VÞ7, bryggja H10 og sendar. Svæðið 
er á náttúruminjaskrá, önnur 
náttúruvernd ÖN4. 

Öll nýting innan svæðisins skal taka mið af sérstæðri náttúru eða sérkennum svæðisins. 

Áhersla skal lögð á að við nýframkvæmdir verði öllu raski haldið í lágmarki. Leitast skal við að laga mannvirki 
sem best að landinu þannig að sérstæð náttúra svæðisins fái notið sín.  

Öll nýting jarðvarma skal vera með sjálfbærum hætti og þess jafnframt gætt að skerða ekki ímynd svæðisins. 

Tryggja skal að framkvæmdir raski ekki náttúru- og menningarminjum og skerði ekki gæði svæðisins.  

Tryggja skal varðveislu minja um nýtingu jarðvarma á svæðinu, s.s. saltvinnslu, gróðurhúsaræktun, 
sundkennslu og skólahald. 

Óheimilt er að breyta eða skerða heitavatnsrennsli til sjávar þannig að það raski því lífríki sem þar þrífst. Ekki 
skal hrófla að óþörfu við strandlengjunni nema með það að markmiði að laga eldra rask eða fjarlægja 
mannvirki eins og fráveitulagnir.  

Gæta skal þess að framkvæmdir raski ekki vatnasviði hvera og lauga. 

Tryggja skal að vaxtarsvæði vatnamyntu skerðist ekki. 

Tryggja skal aðgengi almennings til útivistar á svæðinu en þess gætt að útivistin skerði ekki gæði svæðisins. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

Auðkenni Lýsing Skipulagsákvæði 

HV8 
41 ha 
Vatnsfjörður 

Söguminjar, fornminjar og landslag. 

Á svæðinu er Vatnsfjarðarkirkja S8, 
sem er friðuð og kirkjugarður K4. Þar 
er einnig Grettisvarða sem er friðlýst 
MV2, frístundabyggð og bryggja H9. 
Einnig er þar svæðið OP8 en þar er 
gert ráð fyrir bættri aðstöðu fyrir 
ferðamenn til að skoða fornminjar. 

Vatnsfjarðarnes er á 
náttúruminjaskrá, önnur 
náttúruvernd ÖN5. 

Vernda skal sögu- og fornminjar. Taka skal tillit til landslags og yfirbragðs verndaðra og friðaðra bygginga við 
allar framkvæmdir á hverfisverndaða svæðinu. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV9 
16,5 ha 
Ögur 

Sögu- og fornminjar. 

Á svæðinu er samkomuhús og 
Ögurkirkja S7 og kirkjugarður K3. 
Gamla íbúðarhúsið í Ögri og kirkjan 
eru friðuð MV4. Þar er einnig 
Verslunar og þjónustusvæði VÞ9, 
frístundabyggð F25 og bryggja H7. 

Vernda skal sögu- og fornminjar. Taka skal tillit til landslags og yfirbragðs verndaðra og friðaðra bygginga við 
allar framkvæmdir á hverfisverndaða svæðinu. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV10 
8 ha 
Uppsalaeyri 

Sögu- og fornminjar. 
Vernda skal minjar um hvalstöðina á Uppsalaeyri. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV11 
10,5 ha 
Dvergasteinseyri 

Sögu- og fornminjar. 

Við svæðið er efnistökusvæði E7 og 
fyrirhugaðar breytingar á þjóðvegi. 

Vernda skal minjar um hvalstöðina á Dvergasteinseyri. Tryggja skal að framkvæmdir á svæðinu raski ekki 
fornminjum. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV12 
10 ha 
Ögurnes 

Sögu- og fornminjar. 
Vernda skal minjar um verstöðina í Ögurnesi. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

HV13 
5 ha 
Litlibær 

Menningarminjar. 

Á svæðinu er afþreyingar- og 
ferðamannasvæði AF9. 

Vernda skal minjar um búskap á Litlabæ.  

Tryggja skal að sérstæðar steinhleðslur raskist ekki við framkvæmdir á svæðinu. 

Áhrif framkvæmda skulu metin í sérstakri greiningu á áhrifum deiliskipulags (viðauki). 

Meginmarkmið - Samfélag 
 

Á Tryggt skal að kostum og sérkennum Súðavíkur verði viðhaldið og 

samtímis þróað aðlaðandi, öruggt, snyrtilegt og líflegt 

búsetuumhverfi. Nýting svæðisins skal njóta góðs af umhverfinu og 

menningarsögulegum arfi, án þess að sérstöðu svæðisins verði 

raskað.  

Á Í Ísafjarðardjúpi er gert ráð fyrir uppbyggingu frístundahúsa, 

uppbyggingu ferðaþjónustu og landbúnaðar en einnig svigrúmi fyrir 

minni háttar iðnaðarstarfsemi sem raskar ekki verðmætri náttúru 

eða menningarsögulegum minjum. 

Á Yfirbragð og ásýnd strandlengju og hafnar skal vera í takt við 

náttúrulegt og sögulegt umhverfi svæðisins. 

Á Grunnur verði lagður að fjölbreyttri atvinnustarfsemi, m.a. með því 

að: 

o Tryggja að grunngerð og þjónusta innan svæðisins verði 

samkeppnishæf við önnur sveitarfélög á landinu 

o Hlúa að þeirri atvinnustarfsemi sem er til staðar 

o Stuðla að auknum tækifærum til nýsköpunar og virkja 

frumkvöðlakraftinn á svæðinu 

Á Sjálfbær þróun og vistkerfisnálgun verði höfð að leiðarljósi við 

atvinnuþróun 

10 BYGGÐ 

10.1 SAMFÉLAG OG ÞRÓUN BYGGÐAR 

Þéttbýli Súðavíkur byggðist upp, eins og mörg önnur sjávarþorp, vegna 
nálægðar við sjóinn og gjöful fiskimið. Sveitarfélagið er strjálbýlt og byggð í 
dreifbýli hefur mótast af landslagi og landgæðum svæðisins. Súðavík gekk í 
gegnum algera endurnýjun vegna mannskæðra snjóflóða árið 1995. Í kjölfar 
þeirra var nýtt þorp byggt upp litlu innar en gamla þorpið hefur verið notað 
í ferðaþjónustu, undir frístundabyggð og fyrir atvinnustarfsemi við höfnina. 

Íbúum í dreifbýli hefur fækkað nokkuð og þjónusta þar breyst samhliða því. 
Breytingarnar hafa m.a. falist í samdrætti í landbúnaði og aukinni ásókn í 
uppbyggingu frístundahúsa, skógrækt, útivist og ferðaþjónustu. Fjöldi bæja 
hefur farið í eyði síðustu áratugina. Minni breytingar hafa orðið á fólksfjölda 
í þéttbýlinu en þó hefur fólki einnig fækkað þar. 

Sjávarútvegur á norðanverðum Vestfjörðum hefur dregist saman undanfarin 
ár en hann hefur verið burðarás í atvinnulífi svæðisins. Aðrar greinar hafa 
sótt í sig veðrið, svo sem ferðaþjónusta, en auk þess er nú horft til fiskeldis 
og nýrrar kalkþörungaverksmiðju á Langeyri. 

Sveitarfélög á Vestfjörðum hafa undanfarin ár lagt mikla áherslu á að efla 
innviði og gera svæðið samkeppnishæft við aðra landshluta. Talsverður 
árangur hefur orðið með bættu raforkuöryggi, lagningu ljósleiðara og bættu 
vegakerfi en enn eru þó stór viðfangsefni framundan. Bjartsýni ríkir nú á 

norðan- og sunnanverðum Vestfjörðum og eru merki um að sveitarfélög séu 
nú að snúa vörn í sókn. 

10.1.1 Saga byggðar 

Saga byggðar við Djúp nær allt aftur til áranna í kringum 900 en þá nam 
Snæbjörn sonur Eyvindar Austmanns, bróðir Helga Magra, land á milli 
Langadalsár og Mjóafjarðar og bjó í Vatnsfirði. Gunnsteinn og Halldór synir 
Gunnbjarnar Úlfssonar kráku námu Skötufjörð, Laugardal, Ögurvík og að 
Mjóafirði. Eyvindur kné og kona hans Þuríður rúmgylta námu Álftafjörð og 
Seyðisfjörð og bjuggu þar. 

Ísafjarðardjúp á sér mikla og merka atvinnusögu sem nær langt aftur á 
þjóðveldisöld. Heimildir herma að helsta miðstöð Hansamanna á 
Vestfjörðum hafi verið á Langeyri við Álftafjörð á 15. og 16. öld. Einnig er 
sagt frá því að upphaf stóriðju Íslendinga hafi verið í Reykjanesi við 
Ísafjarðardjúp en um 1780 hófst þar saltvinnsla í stórum stíl með því að 
þurrka sjó með hverahita. Þegar mest var um að vera voru unnin um 280 
tonn á ári með þessum hætti í saltverksmiðjunni í Reykjanesi. 

Um 1700 er Súðavíkur fyrst getið í heimildum sem þingstaður. Súðavík var 
þriggja hreppa þingstaður og hafa íbúar Skutulsfjarðar, Súðavíkur- og 
Ögurhrepps væntanlega sótt þinghald þangað. Talið er að Súðavíkurhreppur 
hafi verið stærri fyrr á öldum og jafnvel náð yfir Skutulsfjarðarhrepp auk 
meginhluta núverandi Súðavíkurhrepps. Hinn forni hreppur hafi síðan skipst 
en þingstaður haldist óbreyttur, e. t. v. vegna þess að þar hafi verið 
mannvirki fyrir þinghald. Síðar í landshöfðingjabréfi árið 1882 var heimilað 
að flytja þingstað hreppsins frá Súðavík að Tröð þar sem tryggt húsnæði var 
til þinghalds. Á Svarthamri í Álftafirði ólst Jón Indíafari upp en hann skráði 
fyrstur Íslendinga ferðasögu sína, reisubók Jóns Indíafara. 

Útgerð var mikil við Ísafjarðardjúp og sjósókn frá næstum hverjum bæ, enda 
5ƧǵǇƛś ƻŦǘ ƴŜŦƴǘ αDǳƭƭƪƛǎǘŀƴά. Mikil saga útgerðar er tengd Ögurnesi og 
Folafæti en þar voru verstöðvar og afurðir unnar í landi. Norskir hvalfangarar 

Landnotkunarflokkar fyrir byggð eru: 

¶ Íbúðarbyggð (ÍB) 

¶ Miðsvæði (M) 

¶ Frístundabyggð (F) 

námu land við Djúp og reistu verksmiðjur í Seyðisfirði á Uppsalaeyri og í 
Álftafirði á Langeyri, Dvergasteinseyri og Hattareyri. Árið 1898 voru unnir um 
120 hvalir við Álftafjörð eða sem nemur því að einn hvalur hafi verið unninn 
þriðja hvern dag árið um kring. Segja má að hvalveiðar við Djúp um 
aldarmótin 1900 hafi verið stóriðja þess tíma. Árið 1913 hófu Súðvíkingar 
fyrstir Íslendinga hrefnuveiðar en upphafsmaður þeirra veiða var Þorlákur 
Hinrik Guðmundsson, kallaður Hrefnu-Láki. Árið 1933 hóf Þjóðverjinn Ernst 
Fresinius fyrstur manna ræktun matjurta með aðstoð jarðhita í Reykjanesi. 
Hann var þannig frumkvöðull á þessu sviði og bauð íbúum við Djúp afurðir 
sínar. 

Fram til 1994 náði Súðavíkurhreppur frá Götu yst í Súðavíkurhlíð um 
Álftarfjörð allan, Seyðisfjörð og Hestfjörð vestan- og innanverðan út að landi 
Hvítaness í Ögursveit. Þann 1. janúar 1995 voru Ögurhreppur og 
Reykjafjarðarhreppur sameinaðir Súðavíkurhreppi og nær Súðavíkurhreppur 
nú eins og fram hefur komið að Ísafjarðará í suðri (Mynd 10.1).  

Hafnarskilyrði eru góð á Langeyri. Þar er höfn frá náttúrunnar hendi. Í 
Súðavík voru hins vegar lengi vel eingöngu skilyrði fyrir árabáta. Einhverjar 
hafnarbætur voru þar gerðar árið 1920 en um 1950 var byggð bryggja í 
Súðavík og hafnargarður upp úr 1970. Skiptar skoðanir voru um það hvort 
byggð ætti að þróast í Súðavík eða við Langeyri þar sem allar aðstæður eru 
mun betri til hafnargerðar. 

Árið 1942 voru byggð íshús bæði í Súðavík og á Langeyri. Læknissetur var um 
árabil í Súðavík og í Ögri, símstöð var opnuð árið 1946 og sjálfvirkur sími var 
tekinn í notkun árið 1969. Póstafgreiðsla hófst árið 1945 en bréfahirðing 
hafði verið þar frá árinu 1898. 

 

 

 

Mynd 10.1 Skipting Súðavíkurhrepps fyrir 1. janúar 1995 (LMÍ. 2018). 

Kirkjur voru í Vatnsfirði, í Ögri og á Eyri við Seyðisfjörð. Kirkja var reist í 
Súðavík árið 1962. Hún stóð á Hesteyri í Jökulfjörðum en var tekin niður og 
endurbyggð í Súðavík. 

Eins og fram kemur hér að ofan hófst þéttbýlismyndun í Súðavík skömmu 
fyrir aldamótin 1900. Elstu tölur um fólksfjölda eru frá árinu 1890. Þá voru 
íbúar í Súðavík að Eyrardal meðtöldum um 100. Fólksfækkun verður 
áratuginn þar á eftir en árið 1920 voru íbúar í Súðavíkurhreppi orðnir 221 og 
fjölgaði hægt fram til ársins 1950 en þá voru þeir 231. Áratuginn þar á eftir 
varð nokkur fækkun og árið 1960 voru íbúar Súðavíkurhrepps 184. Síðan 
tekur við tímabil þar sem íbúafjölgun er nokkuð jöfn en þó með nokkrum 
undantekningum. Íbúafjöldinn í Súðavíkurhreppi var árið 1982 408 manns 
en hefur fækkað talsvert síðan þá, eins og fjallað er um í næsta kafla. 

Mannfjöldi í Súðavík hefur í gegnum tíðina sveiflast í takt við aðgengi að 
sjávarauðlindum og sjósókn. Á kreppuárunum 1930-40 seldu Súðvíkingar 
báta sína og var um tíma aðeins einn bátur gerður út þaðan. Síðar stofnaði 
kaupfélagið á Ísafirði hlutafélagið Andvara sem gerði út þrjá báta frá 
Langeyri. Til skamms tíma var rekin öflug rækjuverksmiðja í Súðavík, ein sú 
fullkomnasta á Íslandi, og vann hún úr um 5.000 tonnum af rækju ár hvert. 

Nánar er fjallað um fjölda bæja í dreifbýli sem farið hafa í eyði síðustu 
áratugina í kafla 11.3 Lögbýli og eyðijarðir. 

10.1.2 Íbúafjöldi 

Íbúum á Vestfjörðum hefur fækkað um langt skeið. Ákveðinn viðsnúningur 
varð á áttunda áratugnum og fram undir miðjan níunda áratuginn, en síðan 
þá hefur íbúum fækkað á hverju ári. Heildaríbúafjöldi á Vestfjörðum 1. 
desember 1980 var 10.479 og bjuggu þar af um 81,7% í þéttbýli en 18,3% í 
dreifbýli. Þann 1. desember 2016 voru íbúar orðnir 6.875 talsins. (Mynd 
10.2). Fækkun er í öllum aldurshópum frá 0-50 ára en fjölgun í þeim eldri. 
Árið 2017 hafði hlutfall mannfjölda í þéttbýli og dreifbýli á Vestfjörðum 
breyst en þá voru 6.870 íbúar þann 1. janúar, þar af 89,8% í þéttbýli en 10,2% 

í dreifbýli (Tafla 10.1). Íbúum í dreifbýli hafði því fækkað talsvert frá árinu 
1980. 

Sé litið lengra aftur í tímann kemur í ljós að Vestfirðingar voru tæp 15% af 
mannfjölda landsins árið 1915 en árið 2015 var þetta hlutfall komið niður í 
2%. Straumur fólks á 20. öldinni og fyrstu árum þeirrar 21. hefur sýnilega 
legið frá landsbyggðinni yfir á suðvesturhornið. 

Samkvæmt skýrslu sem tekin var saman árið 2016 fyrir Sviðsmyndir um 
búsetuþróun á Íslandi til ársins 2030  (Karl Friðriksson og Sævar Kristinsson. 
2016) kemur í ljós að á Vestfjörðum er hlutfallslega mesta fækkunin miðað 
við aukinn íbúafjölda á landinu öllu eða um 35% en næst á eftir kemur 
Norðurland vestra með um 30%. Á móti er aukning í öllum öðrum 
landshlutum og á landsvísu fjölgaði íbúum um 19%. 

Mynd 10.2 Íbúafjöldi á Vestfjörðum 1. desember á tímabilinu 1995-2017 (Hagstofa 
Íslands, 2018). 

Tafla 10.1 Hlutfallsleg breyting á mannfjölda í þéttbýli og dreifbýli á Vestfjörðum 1. 
janúar 2006 og 2017 (Hagstofa Íslands. 2018). 

 
Íbúafjöldi 

2006 
Íbúafjöldi 

2017 
Breyting 

(%) 
Þéttbýli á 
Vestfjörðum 

6.774 6.170 -9,8% 

Dreifbýli á 
Vestfjörðum 

777 700 -11% 

Súðavík 207 150 -38% 

 

Þann 1. janúar 1995 voru Súðavíkurhreppur, Ögurhreppur og 
Reykjafjarðarhreppur sameinaðir undir merkjum Súðavíkurhrepps. Þann 1. 
desember sama ár voru íbúar hreppsins 283 og 20 árum síðar eða þann 
fyrsta desember 2017, voru íbúarnir 196. Fækkunin á þessu tímabili er því 
talsverð, eða ríflega 30%. 

Á sama tíma fjölgaði íbúum á landinu öllu um 30%. Mesta fólksfækkunin í 
Súðavíkurhreppi varð á árunum 1996-2001, eða tæp 26% á 6 árum (mynd 
10.3). Telja má víst að snjóflóðin í Súðavík í janúar árið 1995 hafi átt þátt í 
hinni miklu fólksfækkun til ársins 2001. Frá árunum 2001-2012 var fækkunin 
stöðug þó inná milli hafi einhver fjölgun átt sér stað á milli ára. Íbúum fjölgaði 
lítillega á árunum 2013-2014 en fækkaði síðan aftur árin á eftir. Í 
Súðavíkurhreppi fækkaði íbúum í dreifbýli einnig frá 1991 til 2011 þó einhver 
aukning hafi orðið síðustu ár (Tafla 10.2). Þó nýjustu tölur fyrir 2017 sýni 
lítilsháttar fjölgun í hreppnum verður að hafa í huga að sveitarfélagið er 
fámennt og hver einstaklingur hefur mikið hlutfallslegt vægi. 

Ýmsar skýringar hafa verið settar fram til að skýra mannfjöldaþróun á 
Vestfjörðum, þ.m.t. í Súðavíkurhreppi. M.a. hefur verið bent á breytingar í 
undirstöðuatvinnugreinum, þ.e. sjávarútvegi og landbúnaði í þessu 
samhengi. Ýmis sóknarfæri eru í atvinnulífi í hreppnum eins og fjallað er um 
í kafla 11. Atvinna. M.a. er gert ráð fyrir allt að 30 nýjum störfum vegna 
kalkþörungaverksmiðju í Súðavík og til viðbótar 12 óbeinum störfum. 

Jarðgöng á milli Súðavíkur og Ísafjarðar munu einnig hafa áhrif á þróun 
þorpsins. Með tilkomu þeirra verður auðveldara en nú er fyrir Súðvíkinga að 
sækja vinnu til Ísafjarðar og öfugt. Aðalskipulagið rúmar þessa fólksfjölgun 
og reyndar enn meiri, enda er mikilvægt að eiga til frátekin góð íbúðarsvæði 
þar sem landrými í sveitarfélaginu er fremur takmarkað. 

Mynd 10.3 Íbúafjöldi í Súðavíkurhreppi 1. desember á tímabilinu 1995-2017 (Hagstofa 
Íslands. 2018). 

Tafla 10.2 Dreifing íbúafjölda í þéttbýli og dreifbýli Súðavíkurhrepps. 

Ár  Íbúar alls Byggðakjarni Önnur byggð 
Fjöldi % Fjöldi % 

2017 186 150 80,6 36 19,4 

2011 192 165 85,9 27 14,1 

1998 271 220 81,2 51 18,8 

1991 304 228 75,0 76 25 

Mynd 10.4 Íbúafjöldi í Súðavík 1. janúar á tímabilinu 2006-2017 (Hagstofa Íslands. 2018). 

Fjöldi þeirra sem flytja árlega til og frá Súðavíkurhreppi hefur verið mjög 
mismunandi á síðustu áratugum. Nokkuð algengt er að 20-30 manns flytjist 
á hverju ári til og frá Súðavík eða um 10- 12% íbúanna. 

Þróun íbúafjölda er háð búferlaflutningum og náttúrulegri fjölgun, þ.e. fjölda 
fæddra umfram dána. Búferlaflutningar hafa jafnan verið neikvæðir síðustu 
20 ár, þ.e. fleiri flytja frá sveitarfélaginu en í það, eins og sjá má á Mynd 10.5. 
Jákvæðastir voru flutningarnir á tímabilinu 2002-2005 og 2013-2014. 
Síðustu 10 ár hefur flutningsjöfnuður karla og kvenna verið svipaður í 
sveitarfélaginu. Náttúruleg fjölgun á tímabilinu hefur hins vegar verið 
jákvæð, þ.e. fæðingar hafa verði fleiri en dauðsföll og hefur það unnið á móti 
fólksfækkuninni. 

 

Mynd 10.5 Búferlaflutningar, þ.e. aðfluttir umfram brottflutta, innan skipulagssvæðisins 
á tímabilinu 1986-2017 (Hagstofa Íslands. 2018). 

Mannfjöldaspá Byggðastofnunar gerir ráð fyrir fólksfækkun á Vestfjörðum 
og í Súðavíkurhreppi á skipulagstímabilinu og áfram eins langt og spáin nær 
eða allt til ársins 2066 (Byggðastofnun. 2018c). Sveitarfélög á Vestfjörðum 
hafa hins vegar litið svo á að með uppbyggingu innviða og skynsamlegri 
nýtingu auðlinda séu forsendur fyrir fjölgun starfa og fólksfjölgun á svæðinu 
(Fjórðungssamband Vestfirðinga. 2016; Fjórðungssamband Vestfirðinga. 
2016c). Í aðalskipulaginu er gert ráð fyrir að áframhaldandi uppbygging 
ferðaþjónustu, fiskeldis og ný kalkþörungaverksmiðja muni leiða til 
fólksfjölgunar. Samkvæmt úttekt KPMG fyrir Súðavíkurhrepp er gert ráð að 
fjöldi íbúa sem hefur afkomu af kalkþörungaversmiðju verði um 90 í lok 
skipulagstímabilsins. Atvinnusvæðið nær út fyrir sveitarfélagið og því má 
gera ráð fyrir að íbúar í öðrum sveitarfélögum muni að hluta til vinna þessi 
störf. Miðað við þessar forsendur er gert ráð fyrir að íbúar í Súðavíkurhreppi 
verði á bilinu 230-260 í lok skipulagstímabilsins. 

10.1.3 Samsetning íbúafjölda 

Næstu myndir sýna aldur, kyn, þjóðerni og fjölskyldugerð íbúa. Skv. súluriti 
sem sýnir aldursdreifingu íbúa Súðavíkurhrepps í samanburði við 
aldursdreifingu landsins alls (Mynd 10.6) er hlutfall yngstu barna 0-9 ára 
lægra í Súðavíkurhreppi en á landsvísu. Það sama má segja um aldursbilið 
25-44 ára. Í hreppnum er hlutfallið hins vegar heldur hærra fyrir aldurinn 45-
74 ára og áberandi hvað aldurshópurinn 55-59 er hlutfallslega stór. Hlutfall 
karla og kvenna er nokkuð líkt því sem það er á landsvísu, þar sem konur eru 
um 47% en karlar um 53% af mannfjölda. 

Markmið laga nr. 10/2008 um jafna stöðu og jafnan rétt kvenna og karla er 
að koma á og viðhalda jafnrétti og jöfnum tækifærum kvenna og karla og 
jafna þannig stöðu kynjanna á öllum sviðum samfélagsins. Allir einstaklingar 
skulu eiga jafna möguleika á að njóta eigin atorku og þroska hæfileika sína 
óháð kyni. Þar segir enn fremur að gæta skuli kynjasamþættingar við alla 
stefnumótun og áætlanagerð sem gerð er á vegum ráðuneyta og opinberra 
stofnana er starfa á málefnasviði þeirra. 

Mikill brottflutningur kvenna úr landsbyggðunum er sérstakt áhyggjuefni og 
bendir mikill brottflutningur ungra kvenna til félags- og efnahagslegs 
mismunar og ógnar heildarmynd svæðisbundinnar samkenndar og jafnvægi 
í byggðaþróun. Augljóslega veikjast samfélögin alvarlega þegar ekki eru 
konur til að fæða börn til að viðhalda samfélaginu. Árið 2015 voru konur 
færri en karlar í öllum landshlutum nema á höfuðborgarsvæðinu en í byrjun 
árs 2017 voru þær orðnar heldur færri þar líka. Sambærilegt munstur er víða 
að sjá á Vesturlöndum, þ.e. færri konur en karlar eru á svæðum fjarri stórum 
þéttbýlisstöðum og borgum. Í Noregi hefur t.d. verið gripið til ýmissa 
aðgerða til þess að reyna að laða konur til búsetu í hinum dreifðu byggðum 
og jafna kynjahallann. Jafnrétti kynjanna er mikilvægt til þess að sporna gegn 
neikvæðri byggðaþróun. 

 

Atvinnuástand á svæðum, möguleiki til náms, aðgengi að grunnþjónustu og 
samþætting atvinnu- og fjölskyldulífs eru mikilvægir mælikvarðar til að 
tryggja jöfn tækifæri bæði svæðisbundið og milli kynjanna. Atvinnuþátttaka 
kvenna hér á landi er um 78% og konur eru um 47% vinnuaflsins. 

Í rannsókn frá árinu 2005, bentu Kjartan Ólafsson og Ingólfur V. Gíslason á 
það að á Íslandi hafi ekki verið rannsakað sérstaklega hvað þurfi til að konur 
kjósi sér búsetu á landsbyggðinni og byggðaaðgerðir hafi ekki miðað 
sérstaklega að því að laða konur til búsetu þar. 

Ráðast verður í aðgerðir sem gera ungu fólki kleift að snúa aftur að námi 
loknu. Aukin háskólamenntun kvenna kallar á fleiri störf fyrir 
háskólamenntaðar konur í landsbyggðunum eigi þær að geta sest þar að. 
Atvinna fyrir bæði kynin, gott umhverfi til að ala upp börn, þar með talin 
dagvistun og skólar, ásamt nægu húsnæðisframboði, eru mikilvægir þættir 
til þess að fá ungar konur til að snúa heim eftir nám. Mikilvægt er að 
grunnþjónusta sé góð og opinber þjónusta er bæði nauðsynleg vegna 
framboðs á störfum og líka nátengd ímynd sveitarfélagsins (Byggðastofnun. 
2017b). 

Mynd 10.6 Hlutfallsleg aldursdreifing og samsetning íbúafjölda í Súðavíkurhreppi og á 
Íslandi 1. janúar 2016 (Hagstofa Íslands. 2016).  

Hlutfall erlendra ríkisborgara í Súðavíkurhreppi er um 20%, eins og sjá má á 
Mynd 10.7, sem er töluvert hærra en landsmeðaltalið sem er um 9%. Árið 
1998 var hlutfallið svipað í hreppnum og á landsvísu eða um 2% en Mynd 
10.7 sýnir að hlutfallið er almennt hærra í Súðavíkurhreppi en á landinu öllu 
fyrir utan 6 ára tímabil frá 2006-2010. Talsverð fjölgun hefur verið meðal 
erlendra ríkisborgara í Súðavíkurhreppi frá því árið 2007 þegar hlutfallið var 
tæp 3% og samanborið við landið allt er fjölgunin mun hægari á landsvísu. 

 

Mynd 10.7 Hlutfall erlendra ríkisborgara á landsvísu samanborið við Súðavíkurhrepp á 
tímabilinu 1998-2017 (Hagstofa Íslands. 2018). 

Mynd 10.8 Fjöldi erlendra ríkisborgara í Súðavíkurhreppi á tímabilinu 1998-2017 
(Hagstofa Íslands. 2018). 

Af Mynd 10.8 má ráða að kynjahlutfall erlendra ríkisborgara í 
Súðavíkurhreppi hafi jafnast síðustu ár og munar þar mest um fjölda 
erlendra karla sem nú er orðinn álíka og fjöldi kvenna. Mynd 10.9 sýnir að 
fjölmennasti hópurinn með erlent ríkisfang í Súðavíkurhreppi kemur frá 
Portúgal og næst fjölmennustu hóparnir eru frá Frakklandi og Búlgaríu. Þá 
eru einnig einstaklingar frá Bretlandi, Hollandi, Noregi, Póllandi, Suður-
Afríku, Taílandi, og Þýskalandi. Þessir einstaklingar vinna m.a. við fiskvinnslu, 
ferðaþjónustu, í grunnskólanum, í heilbrigðisgeiranum og almenn 
skrifstofustörf. 

 
Mynd 10.9 Fjöldi erlendra íbúa í Súðavíkurhreppi árið 2017 eftir ríkisfangi 

(Súðavíkurhreppur. 2017). 

Mynd 10.10 Fjölskyldumynstur íbúa í Súðavíkurhreppi á tímabilinu 1998-2016 (Hagstofa 

Íslands. 2016). 

Litlar breytingar hafa orðið á fjölskyldugerð í sveitarfélaginu síðustu 18 ár 
eins og Mynd 10.10 sýnir, en þó hefur þeim fjölgað sem búa einir og telja nú 
um 65% af íbúum og 72% ef einstæðir foreldrar eru taldir með. Fólki í 
sambúð eða hjónabandi og með börn hefur fækkað en fjöldi barnlausra í 
sambúð eða hjónabandi hefur haldist nokkuð jafn síðustu ár. Myndin sýnir 
að hlutfall einstæðra foreldra er frekar lágt eða um 7% og hefur lítil sveifla 
verið á þeim á tímabilinu. Hafa verður í huga fólksfækkun síðustu 10 ára í 
sveitarfélaginu við túlkun þessara gagna. 

10.2 ÍBÚÐARSVÆÐI 

Fjöldi íbúða í Súðavíkurhreppi árið 2017 var 106. Fjöldinn hefur verið nokkuð 
stöðugur frá árinu 2004 en mikil sveifla varð í nýbyggingum á tímabilinu 
1994-1998 eftir snjóflóðin mannskæðu í ársbyrjun 1995, þegar tekin var 
ákvörðun um að flytja þéttbýlið suður fyrir Eyrardalsá (Mynd 10.11). Nánast 
ekkert hefur verið byggt af íbúðarhúsum síðastliðin tíu ár. Af 106 íbúðum í 
sveitarfélaginu eru 88 íbúðir í einbýli, 11 í sambýli og 7 íbúðir í annars konar 
húsnæði (Mynd 10.12). 

 
Mynd 10.11 Fjöldi íbúða í Súðavíkurhreppi 1994-2017 (Þjóðskrá. 2018). 

Mynd 10.12 Tegund íbúða í Súðavíkurhreppi 2017 (Þjóðskrá. 2018). 

 

 
Mynd 10.13 Fjöldi íbúa á hverja íbúð í Súðavíkurhreppi 1998-2017 (Unnið úr gögnum frá 

Þjóðskrá og Hagstofunni. 2018). 

Fjöldi íbúa á hverja íbúðareiningu hefur dregist saman jafnt og þétt frá árinu 
1994 til 2014, að undanskildum árunum 2003, 2014 og 2015. Þannig hefur 
flatarmál á hvern íbúa aukist í Súðavík síðustu ár en hlutfall íbúa á framboð 
íbúða árið 2017 var 1,75 (Mynd 10.13). Áhersla hefur verið lögð á byggingu 
stórra íbúða, einkum í einbýlishúsum. 

Mynd 10.14 Fjöldi íbúðarhúsa eftir byggingarári (Veðurstofa Íslands. 2005). 

Í landi Eyrardals, í nýju byggðinni, eru nú 63 íbúðir, að mestu í einbýli og 
tvíbýli. Af 53 íbúðarhúsum í nýju byggðinni hafa 48 verið byggð frá grunni frá 
því að snjóflóðin féllu, flest á árunum 1995-1998, og til viðbótar hafa 5 
íbúðarhús verið flutt úr gömlu byggðinni yfir í þá nýju. Engin íbúðarhús hafa 
risið frá árinu 2005 (Mynd 10.14). 

Rúmlega helmingur alls íbúðarhúsnæðis í gömlu byggðinni var byggður eftir 
1960 eða 52 íbúðir. Á Súðavíkurjörðinni eru höfnin, hafnarsvæðið, 
fiskvinnsluhúsið og helstu atvinnufyrirtæki staðarins staðsett en allt svæðið 
upp af höfninni er á hættusvæði vegna ofanflóða. Öll opinber þjónusta hefur 
hins vegar verið flutt yfir í nýju byggðina í Eyrardalslandi. 

 
 
 

Íbúðarhúsnæði er að einhverju leyti vannýtt í sveitarfélaginu en þó verður 
að hafa það í huga að líklegt er að íbúar hér kjósi að búa í stærra húsnæði en 
á höfuðborgarsvæðinu, m.a. vegna lægra íbúðaverðs. Nýtingarhlutfall 
íbúðarsvæða í Súðavík er því lágt enda einkennist byggðin af fremur stórum 
íbúðalóðum. 

Áætluð landþörf fyrir íbúðarbyggð ræðst m.a. af fólksfjölgun, þörf fyrir 
endurnýjun húsnæðis og vannýttu íbúðarhúsnæði. Mat á því hvers konar 
húsnæði er þörf fyrir byggir einkum á aldursdreifingu, fjölskyldugerð, 
heimilisstærð, viðhorfum og efnahagsástandi á hverjum tíma. Undirlendi á 
Vestfjörðum er lítið og byggingarland takmarkað. Þannig er það einnig í landi 
Eyrardals og því ber að nýta landið vel þannig að byggð í Súðavík dafni og sé 
tryggð til lengri tíma. 

  



90 
 

 

 

 

 
MARKMIÐ OG STEFNUMÖRKUN 

ÍBÚÐARSVÆÐI 

Markmið 
V Að skipulag þéttbýlisins stuðli að gæðum í hinu byggða umhverfi. 

V Að áhersla verði lögð á að þróa aðlaðandi, öruggt, snyrtilegt og 

líflegt búsetuumhverfi. Íbúðarsvæði verði í góðum tengslum við 

náttúru svæðisins og í takt við sögulegt umhverfi, njóti góðs af því 

umhverfi og gæðum sem eru þegar til staðar og raski ekki 

sérstöðunni, þ.e. menningarsögulegum arfi og náttúru. 

V Að ávallt verði tiltækar fjölbreyttar lóðir fyrir íbúðarhús sem henti 

öllum aldurs- og þjóðfélagshópum. Þannig hafi fólk val um búsetu 

m.t.t. staðsetningar og umhverfis. 

Útfærsla 

Á íbúðarsvæðum skal fyrst og fremst gera ráð fyrir íbúðarhúsnæði. Þar má 
þó einnig gera ráð fyrir annarri starfsemi sem þjónar íbúðarhverfunum og 
veldur ekki óþægindum vegna lyktar, hávaða, óþrifnaðar eða dregur að sér 
óeðlilega mikla umferð. Sérstaklega skal beina slíkri starfsemi að svæðinu 
næst miðsvæði við Grundarstræti. 

Til þess að nýta sem best þá innviði sem eru til staðar er gert ráð fyrir að 
þétta byggðina þar sem kostur er og mögulega stækka núverandi hverfi. Til 
að auka fjölbreytni í lóðarvali er einnig gert ráð fyrir nýjum 
byggingarsvæðum sem eru í góðum tengslum við núverandi byggð og 
miðsvæði. Við uppbyggingu nýrra svæða verður fyrst horft til landsvæðis við 
miðsvæði. Til lengri tíma er horft til svæðisins fyrir ofan Hlíðargötu og 
Holtagötu. 

Lögð er áhersla á að götur eða hverfi með sérstætt yfirbragð, m.t.t. sögu 
bæjarins og arkitektúrs, haldi sínum sérkennum, þrátt fyrir þéttingu byggðar 

eða viðhalds einstakra húsa. Dæmi um slíkt eru húsin við Víkurgötu sem flutt 
voru þangað úr gömlu byggðinni og hafa því menningarsögulegt gildi fyrir 
Súðavík. Sérstök ákvæði gilda um þann hluta byggðarinnar en hann er 
skilgreindur sem hverfisverndarsvæði, sbr. kafla 9.1 Hverfisvernd í þéttbýli. 

Þrátt fyrir breytingu íbúðarsvæða frá fyrra skipulagi rúma íbúðarsvæðin mun 
meiri mannfjölda en aðalskipulagið gerir ráð fyrir og fjallað var um í kafla 
10.1 Samfélag og þróun byggðar, eða um 65 íbúðir. Þannig verða tiltæk 
íbúðarsvæði fari svo að fjölgun verði meiri en gert er ráð fyrir í skipulaginu 
en hér er einnig horft til lengri tíma en 12 ára. Gert er ráð fyrir því að 
íbúðarsvæði byggist upp á hættulausum eða hættulitlum svæðum m.t.t. 
náttúruvár. Fjallað er nánar um ofanflóðahættu í kafla 4 Náttúruvá. 

Lögð er áhersla á að náttúruleg sérkenni verði varðveitt, s.s. umhverfi 
Eyrardalsár og Langeyri. Til að sérkennin geti notið sín þarf jafnframt að 
vernda menningarsöguleg verðmæti. Sjá nánar í kafla 8 Menningar- og 
búsetuminjar. Mynda skal góðar tengingar við náttúruna með stígum og 
gæta þess að útsýni verði ekki hindrað. Stefnt skal að því að öll íbúðarhverfi 
verði í góðum tengslum við útivistarsvæði, og að hugað verði að göngu- og 
hjólaleiðum og aðgengi fyrir alla. Sjá einnig í kafla 13.1 Útivist. 

Öll íbúðarsvæði eru innan gildandi deiliskipulags, en frekari uppbygging 
svæðisins kallar á breytingu þess. Við umsókn um lóð samkvæmt gildandi 
deiliskipulagi skal meta hvort lóðin samræmist áformum um síðari 
uppbyggingu samkvæmt aðalskipulagi. Lóðum sem kunna að stangast á við 
áformin skal ekki úthlutað fyrr en deiliskipulagið hefur verið endurskoðað. 
Við uppbyggingu þarf einnig að skoða hagkvæmni, fjárhagslegar forsendur, 
samfélag, gatnakerfi og samgöngur, útivist, umhverfi, fráveitu og 
meðhöndlun yfirborðsvatns. 

Tafla 10.3 Íbúðarbyggð (ÍB). 

Auðkenni Lýsing Skipulagsákvæði 
ÍB1 
7 ha 
Holtagata 
Vallargata 
Álfabyggð 
Arnarflöt 
Svæði ofan við 
Holtagötu 

Núverandi íbúðarhverfi. Að 
hluta til fastmótað og fullbyggt 
ǎǾŋśƛ Ŝƛƴōȇƭƛǎπ ƻƎ ǇŀǊƘǵǎŀΦ 
Hverfið byggðist upp eftir 
snjóflóðin 1995 og er enn í 
uppbyggingu. 

Á reitnum er svigrúm til þéttingar. 

Til viðbótar er gert ráð fyrir lágreistri byggð í samræmi við aðra byggð fyrir ofan Holtagötu sem framtíðar 
byggingarlandi. Við uppbyggingu í hverfishlutanum skal þess gætt að ný hús falli vel að þeirri götumynd sem fyrir er, 
s.s. fjarlægð frá götu, þakform og efnisval. 

Á stækkunarsvæðinu skal sérstaklega hugað að nálægð svæðisins við útivistarsvæði. Hugað skal að aðgengi fyrir alla 
og öruggum göngu- og hjólaleiðum. 

Gert er ráð fyrir allt að 18 nýjum íbúðum af fjölbreyttri gerð. Svæðið er utan ofanflóðahættusvæða. 

ÍB2 
0,5 ha 
Víkurgata 

Byggt svæði að mestu. 
Reiturinn nær yfir eldri hús 
bæjarins sem flutt voru úr 
gömlu byggðinni og á honum 
er hverfisvernd, sjá umfjöllun 
HV2. Öll íbúðarhúsin eru 2 
hæðir með lyftu þaki. 

Svæðið er hverfisverndað, sbr. umfjöllun um HV2. Á reitnum er svigrúm til þéttingar í samræmi við ákvæði 
hverfisverndar HV2, einkum á baklóðum. Heimild er því til að reisa viðbyggingu eða sérbýli, 1-2 hæðir, á lóðum.  

Áhersla lögð á aðlaðandi götumynd og ásýnd í anda þeirrar byggðar sem húsin tilheyrðu áður. 

Gert er ráð fyrir allt að 5 nýjum íbúðum. Svæðið er utan ofanflóðahættusvæða. 

ÍB3 
5,3 ha 
Hlíðargata 
Grundarstræti 
Nýtt svæði ofan 
Hlíðargötu 

Svæðið skiptist í tvo hluta; 
Grundarstræti við miðsvæði 
annars vegar og hins vegar 
Hlíðargata og svæðið þar fyrir 
ofan. 

Á reitnum eru fimm 
einbýlishús og eitt 
frístundahús.  

Nýbyggingarsvæði. Gert er ráð fyrir þéttri og fjölbreyttri byggð við Grundarstræti og umhverfis Álftaver. Á svæðinu 
við skal sérstaklega hugað að nálægð svæðisins við miðsvæði með þéttri og samfelldri byggð og gert ráð fyrir 
blandaðri byggð með íbúðum verslunum og þjónustu. Hugað skal að nálægð við útivistarsvæði í uppbyggingu 
svæðisins, aðgengi fyrir alla og öruggum göngu- og hjólaleiðum. 

Við uppbyggingu á hverfishlutanum ofan Hlíðargötu skal þess gætt að ný hús falli vel að þeirri götumynd sem fyrir 
er í byggðinni, s.s. fjarlægð frá götu, þakform og efnisval. Í deiliskipulagi skal reikna með einbýlis- og parhúsum og 
litlu fjölbýli. 

Gert er ráð fyrir að aðkoma að reitnum verði frá Grundarstræti.  

Gert er ráð fyrir allt að nýjum 40 íbúðum af fjölbreyttri gerð. Svæðið er utan ofanflóðahættusvæða. 

Stefna um landnotkun - Íbúðarbyggð 

Samkvæmt skipulagsreglugerð er íbúðarbyggð (ÍB) svæði fyrir 
íbúðarhúsnæði og nærþjónustu sem því tengist, auk minniháttar 
atvinnustarfsemi sem samrýmist búsetu eftir því sem nánar er kveðið á 
um í stefnu skipulagsins. 

10.3 MIÐSVÆÐI 

Öflugur og líflegur miðbær krefst bæði markvissrar og frjálsar umferðar. Þar 
sem almenn þjónusta er, þ.e. staðir sem allir þurfa að sækja reglulega, 
myndast gjarnan markviss umferð. Því er mikilvægt að slík þjónusta sé í 
miðbænum og að hún sé ekki dreifð yfir stórt svæði. Miðbærinn þarf líka að 
vera aðlaðandi, þannig að fólk velji að fara þar um og að þar sé frjáls umferð. 
Frjáls umferð getur verið þegar fólk velur frekar að ganga um svæðið, á leið 
sinni eitthvert annað, af því að svæðið er meira aðlaðandi. Frjáls umferð er 
líka þegar fólk velur að fara um eða dvelja á svæðinu án þess að eiga þangað 
annað erindi. Það er því mikilvægt að miðbærinn sé bæði aðlaðandi og að 
þar sé sem mest af þjónustunni í bænum. Það er ekki nóg að huga bara að 
öðrum þættinum til að miðbærinn dafni. 

Í Súðavík er eitt miðsvæði sem staðsett er við Grundarstræti þar sem gert er 
ráð fyrir um 0,9 ha svæði fyrir blandaða landnotkun, verslun, þjónustu og 
opinberar stofnanir. Þar er tiltölulega nýlegt þjónustu- og stjórnsýsluhús, 
Álftaver. Ýmiss opinber starfsemi og þjónustufyrirtæki sem áður voru í eldri 
hluta byggðarinnar hafa flutt í húsið. Þar eru nú skrifstofur Súðavíkurhrepps, 
heilsugæsla, Íslandspóstur, matvöruverslun, kaffihús, bókasafn og 
bensínstöð. Á miðsvæðinu er einnig gert ráð fyrir framtíðar lóðum fyrir 
ýmsar stofnanir, verslanir og aðra þjónustustarfsemi með möguleika á 
íbúðarhúsnæði á efri hæðum. 

 

MARKMIÐ OG STEFNUMÖRKUN 

MIÐSVÆÐI 

Markmið 
V Að áhersla verði lögð á að í miðbænum geti þrifist fjölbreytt 

starfsemi sem eflir líf og tengingu við íbúðabyggð. 

V Að miðbærinn endurspegli sögu og ímynd Súðavíkur. 

V Að góð tenging verði á milli miðsvæðis, gömlu byggðarinnar og 

útivistarsvæða. 

Útfærsla 

Vistlegur miðbær er mikilvægur fyrir bæjarfélagið í heild. Hann getur haft 
áhrif á hvort íbúar velji að búa í sveitarfélaginu og styrkir þannig 
samkeppnisstöðu þess. Áhersla skal lögð á að efla Grundarstræti, frá 
Álfabyggð ofan við Súðavíkurskóla að nýrri fyrirhugaðri íbúðabyggð (ÍB3) 
ofan við Súðavíkurkirkju, sem miðbæ Súðavíkur. Mikilvægt er að varðveita 
og styrkja þá þætti sem geta gert götuna lífvænlega, s.s. verslun, þjónustu 
og útivistarsvæði. Sérstök áhersla er lögð á að þétta byggðina á þessu svæði 
í samræmi við miðbæ. Vinna skal með rýmismyndun á svæðinu þannig að 
möguleiki verði á að mynda lítil torg af stærðargráðu sem er í samræmi við 
áætlaðan fólksfjölda í bænum. 

Auðkenni Lýsing Skipulagsákvæði 

ÍB4 
1,3 ha 
Eyrardalur 

Núverandi íbúðarhverfi. 

Á reitnum eru tvö einbýlishús. 

Hverfið byggðist upp eftir 
snjóflóðin 1995 og er enn í 
uppbyggingu. 

Heimilt er að stunda minniháttar tómstundabúskap á hverri lóð innan reitsins. 

Gert er ráð fyrir 2 nýjum íbúðum. Svæðið er utan ofanflóðahættusvæða. 

Fyrir miðbæ, skiptir fjölbreytileiki miklu máli og er því lögð áhersla á að 
tengslin við gömlu byggðina og Langeyrina glatist ekki. Súðavík byggðist upp 
í tengslum við hvalveiðar og útgerð og því er mikilvægt að gera upprunann 
sýnilegri. Staðsetning íbúða fyrir eldriborgara (S2) nálægt miðsvæðinu getur 
orðið mikilvægur þáttur í styrkingu miðbæjarins. Slíkri starfsemi fylgir 
gjarnan jöfn og dagleg umferð auk staðbundins mannlífs sem er einn af 
lykilþáttum í uppbyggingu miðbæja. Með því að blanda saman mannlífi, sem 
tengist ferðaþjónustu, íbúðum aldraðra og því sem tengist verslun og 
þjónustu, er möguleiki á að það byggist upp miðbær með aðdráttarafl fyrir 
fólk og starfsemi. 

Lögð er áhersla á að styrkja gönguleiðir frá Grundarstræti að Langeyrinni. Að 
auki er mikilvægt að efla göngutengsl við aðra bæjarhluta, s.s. íbúðahverfi 
og gömlu byggðina sem hýsir ferðaþjónustu og frístundarhús. 

 

 

 

 

 

Tafla 10.4 Miðsvæði (M). 

 

10.4 FRÍSTUNDABYGGÐ 

Frístundabyggð er svæði þar sem tvö eða fleiri frístundahús standa í 
þyrpingu eða nýta sameiginlega tengingu við veg eða veitur. Frístundabyggð 
er ekki ætluð til fastrar búsetu. Frístundahús eru hús sem nýtt eru til 
tímabundinnar dvalar, þ.e. ekki til heilsársbúsetu, óháð eignaraðild eða 
rekstrarfyrirkomulagi. Þar er jafnan óheimilt að hafa skráð lögheimili. 

Almennt má segja að með bættum samgöngum aukist líkur á byggingu 
frístundahúsa og mannvirkja. Mannvirki eru nú byggð fjær þéttbýlisstöðum 
en áður. Einnig hafa frístundahús stækkað undanfarin ár. Uppbygging 
frístundabyggðar í dreifbýli hefur víða áhrif, oft óafturkræf, á náttúru. Áhrif 
á ásýnd lands og skert aðgengi getur rýrt útivistargildi og möguleika á 
nýtingu, m.a. í þágu ferðaþjónustu. Uppbygging frístundahúsa getur auk 

Auðkenni Lýsing Skipulagsákvæði 

M1 
0,9 ha 
Miðsvæði 
Súðavíkur 

Miðsvæði Súðavíkur 
við Grundarstræti, frá 
Álfabyggð ofan við 
Súðavíkurskóla að 
íbúðabyggð ÍB3. 
Á svæðinu er öll 
stjórnsýsla, 
almannavarnir og 
heilsugæslusel. 
Gert er ráð fyrir að 
aðal samkomusvæði 
bæjarbúa verði innan 
reitsins til framtíðar. 

Núverandi 
byggingamagn er um 
620 m2. 

Á reitnum skal gera ráð fyrir blandaðri 
мπн Ƙŋśŀ ōȅƎƎś ǎŜƳ ŦŜƭƭǳǊ ǾŜƭ ŀś 
fjölbreyttri miðbæjarstarfsemi, s.s. 
verslun og þjónustu. Gert er ráð fyrir 
þéttri byggð við Grundarstræti og 
umhverfis Álftaver þar sem íbúðir eru 
heimilar á efri hæðum. Hlutfall 
íbúðarhúsnæðis innan reitsins má vera 
allt að 30%. 

Huga skal að rýmismyndun með 
áherslu á gangandi vegfarendur. 

Gera skal ráð fyrir bæjargarði/torgi. 

Leggja skal áherslu á aðgengi fyrir alla 
og að umhverfið verði vistlegt. 

Stefna um landnotkun - Miðsvæði 

Miðsvæði (M) er samkvæmt skipulagsreglugerð, svæði fyrir verslunar- og 
þjónustustarfsemi og stjórnsýslu sem þjónar heilu landsvæði, 
þéttbýlisstað eða fleiri en einu bæjarhverfi, svo sem verslanir, skrifstofur, 
þjónustustofnanir, hótel, veitinga- og gistihús, menningarstofnanir og 
önnur hreinleg atvinnustarfsemi sem talin er samræmast yfirbragði og 
eðli starfsemi miðsvæðis. 



94 
 

þess skert nýtingarmöguleika landbúnaðarsvæða og haft óafturkræf áhrif á 
menningarminjar. 

Í dreifbýli Súðavíkurhrepps eru um 66 frístundahús. Í gömlu byggðinni í 
Súðavík eru um 50 fyrrum íbúðir skráðar sem frístundahús, flest í 
einbýlishúsum en einnig í fjölbýlishúsi við Aðalgötu 2. Eins og fram hefur 
komið er gamla byggðin í Súðavík utan Eyrardalsár nánast öll á 
ofanflóðahættusvæði. Hreppurinn keypti upp húsin á sínum tíma og seldi 
þau flest aftur með kvöðum um búsetu sem er óheimil frá 1. nóvember til 
30. apríl. Þar hefur því myndast eins konar frístundabyggð en skipulagi á 
svæðinu var frestað um óákveðinn tíma eftir snjóflóðin 1995. 

 

 
Mynd 10.15 Í Raggagarði er stórt leikvæði fyrir börn. Garðurinn hefur góða tengingu við 

frístundahús og ferðaþjónustu í gömlu byggðinni í Súðavík. 

 

 

Mynd 10.16 Jarðir þar sem frístundahús eru leyfð í dreifbýli Súðavíkurhrepps. 

MARKMIÐ OG STEFNUMÖRKUN 

FRÍSTUNDABYGGÐ 

Markmið 
V Að svigrúm verði fyrir uppbyggingu frístundabyggðar á Langeyri, í 

nýju byggðinni í Súðavík. 

V Að yfirbragð og mælikvarði frístundabyggðar falli að sögulegri byggð 

og bæjarmynd Súðavíkur, styrki hana og efli og skerði ekki sérstöðu 

svæðisins og ásýnd þess í heild. 

V Að góð tenging myndist milli nýrrar frístundabyggðar, miðsvæðis, 

gömlu byggðarinnar og útivistarsvæða í Súðavík. 

V Svigrúm verði fyrir uppbyggingu frístundabyggðar í dreifbýli 

Súðavíkurhrepps. 

V Öll uppbygging frístundahúsa skal miða að því að skerða ekki 

sérstöðu svæðisins og ásýnd þess í heild, þ.e. lítt spillta náttúru, 

líffræðilega fjölbreytni, landslagsheildir og menningarsögu. 

V Uppbygging frístundahúsa skal ekki skerða góð landbúnaðarsvæði, 

t.d. ræktarland, aðgengi að útivistarsvæðum eða loka gömlum 

göngu- og reiðleiðum. 

Útfærsla 

Útlit frístundahúsa skal taka mið af umhverfinu, þ.e. náttúrulegu landslagi 
og menningarlandslagi, þannig að sérstaða svæðisins skerðist ekki. Er þar átt 
við staðsetningu, stærðarhlutföll, form og efnisnotkun. Leitast skal við að 
samnýta nauðsynlega innviði eftir því sem kostur er, svo sem veitur, 
bílastæði, heimreiðar, stíga, útivistarsvæði og fleira þess háttar. 
Frístundabyggð skal vera í sátt við nærliggjandi landnotkun. 

Nánari skilmálar fyrir frístundabyggð eru settir fram í deiliskipulagi. Þar skal 
gerð grein fyrir yfirbragði byggðar og leitast við að samræma útlit og litaval 

frístundahúsa innan hvers svæðis. Við gerð deiliskipulags skal hafa samráð 
við Minjastofnun Íslands. Við byggingu frístundahúsa skal þess gætt að þau 
séu ekki staðsett nær takmarkandi þáttum en sem segir í töflu 10.5. Í 
hverfisverndarákvæðum gömlu byggðarinnar er kveðið á um útlit 
frístundahúsa sem þar eru. 

Í gömlu byggðinni í Súðavík er gert ráð fyrir hægt sé að nýta gömul íbúðarhús 
sem frístundahús, þ.e.a.s. þau sem staðsett eru á ofanflóðahættusvæðum, 
sbr. kafla 11.5 Verslun og þjónusta. Þar er ekki heimilt að dvelja yfir 
vetrartímann eins og fram kemur hér að ofan. Ekki er gert ráð fyrir nýjum 
frístundahúsum á þessu svæði, í samræmi við ofanflóðahættumat og lög um 
varnir gegn snjóflóðum og skriðuföllum 1997 nr. 49 og reglugerð nr. 
505/2000 um hættumat vegna ofanflóða, flokkun og nýtingu hættusvæða 
og gerð bráðabirgðahættumats. 

Skóg- og trjárækt er heimil í nágrenni frístundahúsa í gömlu Súðavík. Þar er 
gert ráð fyrir útivistarsvæðum fyrir almenning, sbr. kafla 13 Útivist, opin 
svæði og íþróttir. 

Á Langeyri er gert ráð fyrir svæði fyrir frístundabyggð ofan tjarnarinnar. 
Svæðið er óbyggt í dag og er utan skilgreinds ofanflóðahættusvæðis. Þannig 
er boðið upp á möguleika á uppbyggingu frístundahúsa í þéttbýlinu á öruggu 
svæði en eins og fram hefur komið er ekki heimilt að dvelja í frístundahúsum 
í gömlu byggðinni yfir vetrartímann. Yfirbragð frístundabyggðarinnar skal 
vera í anda þorpsbyggðar ofan við Aðalgötu. Umrætt svæði er 
hverfisverndað með það að markmiði að byggðin falli vel að Langeyri og 
skerði ekki þau gæði sem þar eru til staðar. Ekki er heimilt að byggja 
frístundahús utan þessa svæðis í þéttbýlinu. 

Undirlendi er mjög takmarkað í Djúpinu og er því fremur lítið rými fyrir stór 
svæði fyrir frístundabyggð. Landhalli er almennt talsverður á mögulegum 
frístundasvæðum sem eykur sýnileika og áhrif þeirra á upplifun á svæðinu. 

Landslagsrýmin eru mörg en smá og bera illa þétta byggð. Smærri einingar 
eða stök hús falla því betur að landslaginu og samræmast byggingarhefð í 
Djúpinu. 

Á landbúnaðarsvæðum er gert ráð fyrir allt að þremur frístundahúsum á 
þeim jörðum sem tilgreindar eru töflu 11.10 í kafla 11.3. Í töflunni er yfirlit 
yfir fjölda núverandi húsa og fyrirhugaðra húsa skv. þessu ákvæði. 
Hámarksstærð nýrra húsa er 100 m2 og skulu þau reist utan ræktað lands. 

Í töflu 10.6. er fjöldi frístundahúsa þar sem gert er ráð fyrir fleiri en þremur 
húsum tilgreindur. Fjöldinn er skilgreindur m.t.t. eftirspurnar, nýtingarsögu, 
tengsla við innviði og áhrifa á umhverfið. Almennt veitir aðalskipulagið 
nokkurt svigrúm til uppbyggingar frístundahúsa á þeim jörðum sem eru eða 
hafa verið í byggð. Heimilt byggingarmagn er þó aðeins hluti af því magni 
sem verið hefur í Djúpinu síðustu áratugi. Þessar heimildir munu styðja við 
og heimila uppbyggingu á ferðaþjónustu í samræmi við stefnu 
aðalskipulagsins. 

Sameina skal innviði frístundabyggðar þó þannig að vegagerð og öðru raski 
verði haldið í lágmarki. Yfirbragð húsa, lega og aðrar útfærslur skulu vera í 
samræmi við markmiðin sem sett eru fram hér að framan. 

 

 

 

 

 

 

 

 

Tafla 10.5 Lágmarksfjarlægðir fyrir frístundahús vegna takmarkandi þátta. 

Takmarkandi þáttur  Lágmarksfjarlægð 

Landamerki  50 m 

Vötn, ár og sjór  50 m 

Friðlýstar fornleifar  100 m 

Friðaðar fornleifar 15 m 

Verksmiðjur, loðdýra-, alifugla- og svínabú eða 
önnur starfsemi sem veldur óþægindum vegna 
hávaða eða lyktar  

500 m 

Veitulagnir  25 m 

Stofn- og tengivegir  100 m 

Aðrir vegir  50 m 

 

 

 

 

 

 

Stefna um landnotkun - Frístundabyggð 

Samkvæmt skipulagsreglugerð eru svæði fyrir Frístundabyggð (F), svæði 
fyrir frístundahús, tvö eða fleiri og nærþjónustu sem þeim tengist, þ.m.t. 
orlofshús og varanlega staðsett hjólhýsi. Föst búseta er óheimil í 
frístundabyggðum. 

Tafla 10.6 Frístundabyggð (F). 

Auðkenni Lýsing/núv. ástand Skipulagsákvæði 
F2 
Kambsnes Ekkert frístundahús er á jörðinni í dag. 

Allt að tvö frístundahús (tvö ný). Lóðastærðir skulu vera 0,5-1 ha og hámarksstærð 
húsa 100 m2 ásamt aukahúsi allt að 15 m2. 

F3 
10 ha 
Hestur í Hestfirði 

Eitt frístundahús er á jörðinni í dag auk gamla 
íbúðarhússins sem stendur að hluta til uppi ennþá. 

Gert er ráð fyrir allt að 10 frístundahúsum (9 ný) úr timbri á samliggjandi lóðum. 
Lóðastærðir skulu vera 0,5-1 ha og hámarksstærð húsa 100 m2 ásamt aukahúsi allt að 
15 m2. Aðkoma verður um sameiginlegan veg (2 km) frá þjóðvegi nr. 61. 

F4 
2,1 ha 
Langeyri 

Neðan við þjóðveg í nýju byggðinni. Óbyggt svæði. 

Svæðið fellur undir Hverfisvernd. 

Gert er ráð fyrir allt að 15 frístundahúsum og skal hámarksstærð húsa vera 60 m2. Við 
uppbyggingu skal þess gætt að reiturinn falli vel að ásýnd og sérstöðu Langeyrar í heild. 

Heimild er fyrir útivistartengdri uppbyggingu á svæðinu. Aðkoma verður um 
sameiginlegan veg frá hringtorgi við Hlíðargötu. 

Öll uppbygging á svæðinu skal nánar útfærð í deiliskipulagi. 

Á hverfisvernduðu svæði HV3 gilda ákvæði hverfisverndar (Tafla 9.2). 

F5 
34 ha 
Hlíð í Álftafirði 

Eitt íbúðarhús er ofan þjóðvegar, þ.e. bærinn Hlíð, og 
eitt útihús. 

Í gildi er deiliskipulag af jörðinni þar sem gert er ráð 
fyrir 26 stökum frístundahúsum. 

Veðurstofa Íslands hefur metið ofanflóðahættu á 
svæðinu undir viðmiðunarmörkum fyrir 
frístundabyggð (reglugerð nr. 505/2000). 

Gert er ráð fyrir 26 stökum frístundahúsum á 0,37-1,1 ha lóðum á samhangandi 
svæðum, 17 lóðum ofan þjóðvegar og 9 neðan vegar (25 ný hús). Gert er ráð fyrir 
einnar hæðar byggingum miðað við landhæð ofan húss. Kjallarar, niðurgrafnir að hluta, 
eru heimilir. 

Fjórar tengingar eru fyrirhugaðar við þjóðveg nr. 61 (2+2). Á 5 lóðum neðan þjóðvegar 
eru skilgreindir byggingareitir fyrir bátaskýli/geymslu og heimild er fyrir flotbryggjum. 
Hámarksstærð frístundahúsa er 160 m2. Hámarksstærð bátaskýla/geymslna er 40 m2. 
Gert er ráð fyrir skógræktarsvæði í tengslum við þessa frístundabyggð, sbr. kafla 13.2 
Skógrækt og trjárækt. 

F7 
4 ha 
Borg í Skötufirði 

Fjögur frístundahús í dag. 
Allt að 5 frístundahús (eitt nýtt). Lóðastærðir skulu vera 0,5-1 ha og hámarksstærð 
húsa 100 m2 ásamt aukahúsi allt að 15 m2. 

F8 
42 ha 
Kálfavík í Skötufirði 

Fjögur frístundahús og eitt íbúðarhús  í dag. 
Allt að 6 frístundahús (tvö ný). Lóðastærðir skulu vera 0,5-1 ha og hámarksstærð húsa 
100 m2 ásamt aukahúsi allt að 15 m2. 

F9 
41 ha 
Þernuvík 

Sex frístundahús og eitt íbúðarhús í dag. 
Allt að 12 frístundahús (sex ný). Lóðastærðir skulu vera 0,5-1 ha og hámarksstærð húsa 
100 m2 ásamt aukahúsi allt að 15 m2. 

F10 
20 ha 
Heydalur 

Fjögur frístundahús í dag. 
Allt að 10 frístundahús (sex ný). Lóðastærðir skulu vera 0,5-1 ha og hámarksstærð húsa 
100 m2 ásamt aukahúsi allt að 15 m2. Aðkoma að hverju húsi frá Heydalsvegi. 

Auðkenni Lýsing/núv. ástand Skipulagsákvæði 
(utan 
ferðaþjónustusvæðis) 

F11 
5,5 ha 
Galtahryggur 

Sex frístundahús í dag. 
Allt að 10 frístundahús (fjögur ný). Lóðastærðir skulu vera 0,5-1 ha og hámarksstærð 
húsa 100 m2 ásamt aukahúsi allt að 15 m2. 

F12 
Hörgshlíð í Mjóafirði Þrjú frístundahús í dag Ekki frekari uppbygging. 

F13 
6 ha 
Hörgshlíð í Mjóafirði 

Eitt frístundahús í dag. 
Allt að 4 frístundahús (þrjú ný). Lóðastærðir skulu vera 0,5-1 ha og hámarksstærð húsa 
100 m2 ásamt aukahúsi allt að 15 m2. 

F14  
Hörgshlíð í Mjóafirði Tvö frístundahús í dag. 

Allt að þrjú frístundahús (eitt nýtt) innan landbúnaðarlands á jörðinni. Nýtt hús skal 
reist utan ræktaðs lands. Hármarksstærð húss 100 m2. 

F20 
Almenningur í botni 
Hestfjarðar 

Eitt frístundahús í dag. Ekki frekari uppbygging. 

11 ATVINNA 

 

11.1 ATVINNUÞRÓUN 

Atvinnuþróun á Vestfjörðum hefur mótast af staðháttum. Stutt er á fiskimið 
en undirlendi til landbúnaðar er af skornum skammti. Sjávarútvegur hefur 
verið stærsta atvinnugreinin en síðustu ár hefur fjölbreytni aukist (mynd 
11.1 og 11.2 og tafla 11.1).  Á tímabilinu 2008-2017 jukust 
heildaratvinnutekjur á Vestfjörðum um 7,3%. Á milli áranna 2016 og 2017 
hækkuðu tekjurnar um 2%. Árið 2017 voru mestu atvinnutekjurnar í 
fiskveiðum og fiskvinnslu en þar á eftir í opinberri stjórnsýslu, 
fræðslustarfsemi og heilbrigðis- og félagsþjónustu (mynd 11.3). Árin 2008-
2017 var langmesta aukning atvinnutekna í fiskeldi en þar á eftir komu 
fræðslustarfsemi, heilbrigðis- og félagsþjónusta og fiskvinnsla 
(Byggðastofnun. 2018a). Á þessu tímabili varð hins vegar samdráttur í 
atvinnutekjum af fiskveiðum, opinberri stjórnsýslu, mannvirkjagerð og 
fjármála- og vátryggingastarfsemi. Árin 2016 og 2017 var mesta aukningin í 
mannvirkjagerð, iðnaði og opinberri stjórnsýslu en samdráttur varð í 

atvinnutekjum í fiskvinnslu og fiskveiðum (Byggðastofnun. 2018b). 
Fólksfækkun hefur verið á Vestfjörðum í mörg ár, eins og fjallað var um í 
kafla 10 Byggð. Á árunum 2008-2015 fækkaði fólki um 4%. Á sama tímabili 
var nokkur samdráttur í efnahagsstarfsemi á svæðinu og dróst framleiðsla 
saman um 6% (Byggðastofnun. 2017b). Nokkur vöxtur varð í sjávarútvegi á 
þessu tímabili eftir erfiðleika í kjölfar efnahagshrunsins árið 2008. Margir 
binda miklar vonir við að ferðaþjónusta og fiskeldi , ásamt eflingu innviða, 
muni snúa við langvarandi neikvæðri þróun á Vestfjörðum. 

Atvinnutekjur á íbúa á Vestfjörðum eru lítillega undir landsmeðaltali 
(Byggðastofnun. 2018b). Fyrir fáeinum áratugum voru meðaltekjur á 
Vestfjörðum hærri en annars staðar. Byggðastofnun bendir á, í greiningu 
sinni á hagvexti landshluta, að erfiðar samgöngur ráði miklu um það að 
hlutur Vestfjarða í sjávarútvegi hafi lengi farið minnkandi. Fasteignaverð er 
hvergi lægra en á Vestfjöðrum, staðgreiðsluverð á fermetra var árið 2015 
ríflega 40% undir landsmeðaltali. 

Í stöðugreiningu Byggðastofnunar árið 2016 er bent á að landsbyggðir 
Íslands séu mjög karllægar. Bent er á að gildi samfélaga og störf séu meira 
tengd við karlmenn, s.s. í frumatvinnugreinunum, sjávarútvegi, landbúnaði 
og iðnaði. Konur sinna frekar störfum í ferðaþjónustu, heilbrigðisþjónustu 
og öðrum störfum í opinberri þjónustu. Lítið atvinnuleysi hefur verið á 
Vestfjörðum og hefur þurft að flytja inn vinnuafl fyrir frumvinnslustörf í 
sjávarútvegi. Hátt hlutfall erlendra ríkisborgara hefur unnið við frumvinnslu 
í greininni (Lára Dögg Gústafsdóttir. 2008). Bent hefur verið á að þörf sé á 
fleiri tækifærum fyrir menntað fólk á Vestfjörðum. 

Í gildi eru lög sem jafna aðstöðumun landsbyggðar og höfuðborgarsvæðis, 
svo sem lög um svæðisbundna flutningsjöfnun og lög um jöfnun á 
flutningskostnaði olíuvara.  

 

Landnotkunarflokkar fyrir atvinnu eru: 

¶ Landbúnaður (L) 

¶ Afþreyingar- og ferðamannasvæði (AF) 

¶ Verslun og þjónusta (VÞ) 

¶ Hafnir (H) 

¶ Sérstök not haf- og vatnssvæða (SN) 

¶ Iðnaðarsvæði (I) 

¶ Athafnasvæði (AT) 

¶ Efnistöku- og efnislosunarsvæði (E) 

¶ Minjavernd (MV) 

Mynd 11.1  Framlag atvinnugreina til hagvaxtar 2008-2016 (Byggðastofnun. 2019). 

 

Sveitarfélög á Vestfjörðum hafa lagt áherslu á eflingu innviða, þannig að 
öflugt atvinnulíf geti þróast og svæðið verði samkeppnishæft við aðra 
landshluta (Fjórðungssamband Vestfirðinga. 2016). Öflugir innviðir eru 
forsenda þess að hægt verði að laða fólk að svæðinu. Ungt fólk er ólíklegt til 
að setjast að á Vestfjörðum ef nútímasamskiptatækni er ekki til staðar. 
Sérstaklega hefur verið horft til mikils vaxtar í fiskeldi og áframhaldandi 
áforma um uppbyggingu í greininni sem og tækifæra í ferðaþjónustu. 
Ferðaþjónustan á Vestfjörðum hefur vaxið verulega en vöxturinn er þó minni 
en landsmeðaltalið. 

 

 

Mynd 11.2 Skipting framleiðslu á atvinnugreinar á Vestfjörðum árið 2016 
(Byggðastofnun. 2019). 

 

Tafla 11.1 Skipting framleiðslu eftir atvinnugreinum og landshlutum árið 2016 
(Byggðastofnun. 2019) 

Landbúnaður 0% 3% 0% 2% 2% 9% 2% 2% 6% 1% 

Sjávarútvegur 1% 18% 17% 18% 27% 15% 16% 25% 14% 7% 

Fiskeldi 0,1% 0,4% 0,6% 0,1% 3,6% 0,1% 0,2% 0,2% 0,3% 0,2% 

Iðnaður 7% 13% 5% 27% 5% 8% 9% 28% 7% 9% 

Verslun, hótel 
veit., 
samgöngur 

22% 19% 29% 15% 14% 18% 17% 12% 21% 21% 

Fjármál, 
fasteignir, leiga, 
sérfræðiþjónust
a 

36% 13% 17% 10% 12% 10% 16% 8% 13% 29% 

Byggingar, 
veitur 

11% 12% 14% 8% 11% 12% 14% 10% 14% 11% 

Opinber 
þjónusta 

19% 20% 15% 17% 24% 26% 24% 15% 21% 19% 

Önnur starfsemi 3% 2% 1% 2% 2% 2% 2% 2% 2% 3% 

Samtals 100% 100% 100% 100% 100% 100% 100% 100% 100% 100% 

 

 

 
Mynd 11.3 Atvinnutekjur á Vestfjörðum, raðað eftir stærð atvinnugreina 2017 í 

milljónum króna (Byggðastofnun. 2018b.) 

 

GSM símasamband og 4G netsamband er stopult í dreifbýli 
Súðavíkurhrepps. Seinnihluta árs 2016 var lokið við hringtengingu ljósleiðara 
á Vestfjörðum og nú er unnið að því að tengja bæi í dreifbýli með ljósleiðara. 
Úrbætur í samgöngumálum og raforkumálum eru nauðsynlegar til að 
hreppurinn geti talist samkeppnishæfur við önnur sveitarfélög. Unnið er að 
frekari úrbótum í þessum málum eins og fram kemur í kafla 15 Samgöngur. 
Jarðgöng á milli Súðavíkur og Ísafjarðar hafa þó ekki farið inn á 
samgönguáætlun en sú framkvæmd er eitt brýnasta hagsmunamál 
hreppsins. 

MARKMIÐ OG STEFNUMÖRKUN 

ATVINNA 

Markmið 
V Að grunnur verði lagður að fjölbreyttri atvinnustarfsemi, m.a. með 

því að: 

o Tryggja að grunngerð og þjónusta innan svæðisins verði 

samkeppnishæf við önnur sveitarfélög á landinu. 

o Hlúa að þeirri atvinnustarfsemi sem er til staðar. 

o Stuðla að auknum tækifærum til nýsköpunar og virkja 

frumkvöðlakraftinn á svæðinu. 

V Að sjálfbær þróun verði höfð að leiðarljósi við atvinnuþróun. 

V Að nálægð við náttúruna og sérkenni verði nýtt til atvinnuþróunar. 

Útfærsla 

Mikilvægt er að sveitarfélagið stuðli að fjölbreyttu og öflugu atvinnulífi og 
laði þannig að mismunandi aldurs- og þjóðfélagshópa. Grunnstoðirnar eru 
sjávarútvegur, landbúnaður, matvælaframleiðsla og ferðaþjónusta og önnur 
sjálfbær nýting náttúruauðlinda. Jafnframt þarf að vera svigrúm fyrir iðnað 
og tæknigreinar. 

Gæði innviða hafa bein áhrif á rekstrarumhverfi fyrirtækja og búsetuskilyrði. 
Vegakerfið, flugsamgöngur, sjóflutningar, almenningssamgöngur, afhending 
rafmagns, fjarskipti, veitur og fyrirkomulag úrgangsmála eru grunnforsenda 
fyrir blómlegu atvinnulífi. Þessir þættir þykja sjálfsögð lífsgæði í 
nútímasamfélagi og verða að vera til staðar á Vestfjörðum eigi atvinnulíf og 
samfélag að geta dafnað. 

Vinnuafl og velferð þess, s.s. aðgangur að heilsugæslu, félagsþjónustu, 
afþreyingu og ekki síst menntun á öllum stigum er jafnframt lykilþáttur í 
uppbyggingu öflugs atvinnulífs. Markviss uppbygging innviða og efling 

samfélagslegra þátta styður við atvinnulífið og stöðugleika þess og eykur 
líkurnar á því að fólk velji að búa í Súðavíkurhreppi. Aukin menntun kallar á 
fleiri störf fyrir menntað fólk á landsbyggðinni, þar sem störf hafa verið 
einhæf og frekar hentað körlum. Aukin háskólamenntun kvenna kallar á 
breytingar í þessum efnum. Aðstæður fyrir fjölskyldufólk, svo sem dagvistun 
og umhverfi til að ala upp börn og önnur grunnþjónusta eru mikilvægir 
þættir til eflingar búsetuskilyrða. 

Jarðgöng á milli Súðavíkur og Ísafjarðar myndu gjörbreyta aðstæðum og gera 
fólki kleyft að sækja vinnu á milli bæjarfélaganna án þess að vera sífellt háð 
veðri og ofanflóðahættu. Góð útivistarsvæði, íþróttaaðstaða, þjónusta og 
menningarstarfsemi auka lífsgæði og laða að íbúa. Nánar er fjallað um þessa 
þætti í öðrum hlutum greinargerðarinnar. 

Áhersla er lögð á það að nýta þær aðstæður, menningu, hefðir, húsnæði og 
þekkingu sem fyrir er í sveitarfélaginu. Hlúa þarf að frumkvæði, styðja og 
styrkja þau verkefni og hugmyndir að atvinnutækifærum sem fram hafa 
komið en auðvelda jafnframt nýjum hugmyndum að þróast. Halda þarf 
svæðinu opnu fyrir nýsköpun og nýjum tækifærum. 

Ímynd sveitarfélagsins getur haft áhrif á atvinnuþróun. Tengsl ímyndar við 
ferðaþjónustu er augljós, en í mörgum tilvikum getur ímyndin haft áhrif á 
grundvöll fyrirtækja og þar með hvort þau velji að starfa í sveitarfélaginu. 
Hér er lögð áhersla á það að viðhalda og bæta þá ímynd svæðisins sem 
kennd er við hreinleika og tengsl við náttúru og sögu. 

Samvinna hagsmunaaðila er lykilatriði til eflingar atvinnulífsins. Mikilvægt er 
að upplýst umræða fari fram við stefnumótun og einstakar ákvarðanir og að 
þær verði í sátt við umhverfið. Með samstarfi á milli sveitarfélags, fyrirtækja 
og atvinnugreina má bæta stöðu fyrirtækja og skapa ný sóknarfæri. 
Kynningarmál, ímynd og samræming í markaðssetningu á Vestfjörðum er 
þáttur sem hægt er að hafa samvinnu um og gegnir Vestfjarðastofa þar 
lykilhlutverki. 

Atvinnulífið, s.s. iðnaður, ferðaþjónusta, sjávarútvegur og landbúnaður, hafa 
með einum eða öðrum hætti áhrif á landslag og náttúru. Mjög mismunandi 
er þó hve mikil áhrif atvinnugreinar hafa eða geta haft á umhverfið. 
Stórfelldar breytingar og inngrip geta samrýmst umhverfinu nokkuð vel en 
eins geta lítil mannvirki haft veruleg áhrif, t.d. ef þau eru óheppilega staðsett 
og án tillits til aðstæðna. Mikilvægt er að ásýnd atvinnusvæða verði í sátt við 
umhverfið og horft verði til stærðarhlutfalla bygginga og götumynda þar 
sem eldri hús eru. Sérstaklega ber að huga að afturkræfni framkvæmda og 
aðgerða. 

Skapa þarf atvinnuvegum nægt rými til þróunar og vanda val á plássfrekum 
atvinnurekstri, þannig að tryggt verði að framtíðarnýting svæðisins verði 
sem best. 

Stuðla skal einnig að vönduðum frágangi allra atvinnulóða, því það hefur 
áhrif á ímynd svæðisins. 

Mikilvægt er að virkja frumkvöðlakraftinn í samfélaginu með markvissum 
stuðningi. Ívilnanir sem höfða til fólks og fyrirtækja, geta verið 
grundvallarforsenda þess að nýsköpunarfyrirtæki komist á legg. Hvetja þarf 
því og styðja samfélagið til sjálfsbjargar í atvinnumálum, en ekki horfa 
einungis til þess sem sveitarfélagið getur gert. 

 

11.2 SJÁVARÚTVEGUR 

 

11.2.1 Veiðar og vinnsla 

Fiskveiðar hafa verið undirstaða byggðar á Vestfjörðum frá upphafi búsetu á 
svæðinu. Nálægð við gjöful fiskimið og verkkunnátta í landi skapaði 
Vestfjörðum sérstöðu með öflugum sjávarútvegsbyggðum. Súðvíkingar 
sóttu sjó á áraskipum fram yfir aldamótin 1900. Vélbátaútgerð hófst síðan á 
fyrsta áratug 20. aldar þegar vélar voru settar í gamla sexæringa. Þeir voru 
jafnan settir á kamb á milli sjóferða, en þörfin á bryggjum og öðrum 
hafnarmannvirkjum jókst með tilkomu svokallaðra dekkbáta. Fyrstu 
bryggjurnar voru því gerðar á öndverðum 4. áratugnum. Fram á miðjan 3. 
áratuginn sóttu Súðvíkingar þó beitu í íshúsin á Ísafirði, en árið 1926 var 
íshúsið Frosti stofnað í Súðavík og starfaði til ársins 1943 þegar 
Hraðfrystihúsið Frosti hf. tók við hlutverkinu. Það sameinaðist síðan 
Hraðfrystihúsinu í Hnífsdal árið 1997. 

Sjávarútvegur skapar um helming  af heildartekjum á Vestfjörðum og er 
hann stærsti launagreiðandinn á svæðinu en um 40% af greiddum launum á 
svæðinu eru vegna hans (Neil Shiran Þórisson. 2014). Talsverðar breytingar 
hafa orðið síðustu áratugi í sjávarútvegi vegna breytinga í aflaheimildum og 
aukinnar tæknivæðingar í veiðum og vinnslu. Störf í greininni eru nú færri en 
áður.  Framleiðsla í sjávarútvegi dróst töluvert saman eftir bankahrunið 2008 
en hefur náð betra jafnvægi eftir það (mynd 11.5). Strandveiðar voru 
heimilaðar árið 2008 og glæddi það lífi í mörg vestfirsk sjávarþorp (mynd 
11.4). Veiðar og vinnsla á Vestfjörðum takmarkast að mestu leyti við botnfisk 
(ýsu og þorsk) en mjög lítið er veitt af uppsjávarfiski. Sóknarfæri liggja fyrir 
hjá vestfirskum sveitarfélögum í að nýta betur þann afla sem berst að landi. 
Uppbygging í fiskeldi hefur einnig haft talsverð áhrif á atvinnulíf og 
íbúaþróun á Vestfjörðum, einkum á sunnanverðum fjörðunum. Vonir eru 
bundnar við frekari uppbyggingu í greininni. Nánar er fjallað um fiskeldi í 
næsta kafla. 

Mynd 11.4 (Guðmundur Guðmundsson. 2018) 

 
 

Mynd 11.5 Úthlutun afla á Vestfjörðum í þorskígildistonnum skv. heimild frá Fiskistofu 
(Byggðastofnun. 2015b). 

Atvinnutækifæri og umfang sjávarútvegs ákvarðast mjög af sókn og nýtingu 
fiskistofna, framleiðsluháttum, tækninýjungum, nýsköpun og 
markaðsmótun sem skýrir þær sveiflur sem koma fram í atvinnulífi tengdu 
sjávarútvegi á norðanverðum Vestfjörðum. Spár og áætlanir um fjölda starfa 
í sjávarútvegi til lengri tíma markast af þessu með tilheyrandi óvissu. 

